
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

  

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  
 

ᐊᐅᓚᑦᑎᔩᑦ 
ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᒪᐃᑯᓪ ᐹᓪ   ᐅᐃᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

 

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐊᖓᔪᖅᑳᖅ ᒍᐊᐃᓐ Hᐄᓕ- 

ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ;ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ)  
ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖏᕐᕋᔪᓕᕆᓂᕐᒧᑦ ᒪᑭᒪᐅᑎᓄᓪᓗ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

 

ᓯᕗᓕᖅᑎ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ 

ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ 

ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᑖᓂᐅᓪ ᖃᕝᕕᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ;ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅᓕᖅᑭ, ᒫᑦᓯ  19, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐊᐃᓐ ᕼᐄᓕ−ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᐅᖃᖅᑎ ᑕᐃᕕᑎ ᔪᐊᓇᓯ, ᒥᔅᑕ ᔭᐃᒥ ᑲᑉᓗᑦᓯᐊᖅ, ᒥᔅᑕ ᒍᐊᑕᓐ 

ᑲᐅᑐᒃ, ᐊᖓᔪᖅᑳᖅ ᐳᕋᐃᔭᓐ ᑯᓄᒃ; ᒥᔅᑕ ᓴᐃᒪᓐ ᖁᓕᒃᑖᓇ, ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᓯᕗᓕᖅᑎ  

ᐋᕐᓗᒃ ᒪᐃᓐ, ᒥᔅᑕ ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ ᑕᐃᕕᑦ ᐳᐊᑐ, ᒥᔅᑕ ᐊᐃᕙᓚᕼᐋᒻ ᖃᒪᓂᖅ, ᒥᔅᑕ 

ᐋᓕᒃᓵᓐᑐ ᓴᒻᒧᖅᑐᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ.  

 

>>ᑲᑎᒪᓯᒋᐊᖅᑐᑦ 13:30 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᐱᒋᐊᓚᐅᙱᓂᑦᑎᓐᓂ, ᒥᓂᔅᑕ ᓯᒪᐃᓚᒃ, ᑐᒃᓯᐊᕐᓂᒃᑯᑦ ᒪᑐᐃᖅᓯᒍᓐᓇᕈᕕᑦ.  

 

>> ᑐᒃᓯᐊᖅᑐᑦ 

 

ᐅᖃᖅᑎ: ᐃᖏᓪᓗᓯᑦ. ᒪ’ᓈᖅᐸᒋᑦ, ᒥᔅᑕ ᓯᒪᐃᓚᒃ. ᑲᑎᒪᔾᔪᑎᑦᑎᓐᓄᑦ, ᓈᓴᐅᑎᖓ 2. ᐊᓪᓚᑦᑎᒻᒪᕇᒃ, 

ᖃᐅᔨᒋᐊᕈᓐᓇᖅᐲᑦ ᑲᒥᓯᓇ ᓄᓇᕗᒻᒧᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ ᐅᖃᐅᓯᒃᓴᕆᔭᒥᓂᒃ ᓂᓪᓕᕈᓐᓇᕐᒪᖔᖅ, 

ᐊᑐᐃᓐᓇᐅᒻᒪᖔᖅ. 

 

ᒪᒥᐊᓇᖅ. ᓄᖅᑲᖓᓚᐅᒃᑲᓐᓂᐊᕋᑦᑕ. ᑭᓯᐊᓂ ᑲᑎᒪᓂᖅ ᑲᔪᓯᒋᐊᖃᓕᖅᐸᑦ ᓯᕙᓂᕈᑏᑦ ᓂᓪᓕᕐᓂᐊᕐᒥᔪᑦ. 

ᓄᖅᑲᖓᓚᐅᒃᑲᑦᑕ.  

 

>> ᓄᖅᑲᓇᐃᓐᓇᖅᑐᑦ 13:43 ᐊᒻᒪᓗ ᐱᒋᐊᒃᑲᓂᖅᑐᑦ 14:20  

 

ᓄᓇᕗᑉ ᑲᒥᓯᓇᖓᑕ  ᐅᖃᐅᓯᕐᖓᐅᑎᖏᑦ 

 

ᑲᒥᓯᓇ ᐄᕙ ᖃᒪᓂᖅ ᐋᕆᐊᒃ: : ᒪᓕᒐᓕᐅᖅᑏᑦ ᐃᖏᑦᑎᐊᕌᓐᓄᒋᑦᑎ. ᖁᔭᓐᓇᒦᒃ, ᒪᒥᐊᓇᐅᒐᓗᐊᖅ 

ᐅᑕᖅᑭᑎᓐᓇᔅᓯ, ᐱᔮᖅᑯᒻᒥᐅᖏᑦᑐᖅ. ᐅᓐᓄᓴᒃᑯᑦ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑏᑦ, ᐃᓐᓇᒻᒪᕇᑦ, ᖃᐃᖁᔭᐅᓯᒪᔪᓪᓗ, ᖁᕕᐊᓱᑦᑎᐊᖅᐳᖓ ᑕᕝᕙᓃᑦᑐᓐᓇᕋᒪ ᑐᒡᓕᐊᓂ 

ᑲᑎᒪᓂᖓᓂ 7-ᖓᓂ ᓄᓇᕗᒻᒥᑦ ᒪᓕᒐᓕᐅᖅᑎᓄᑦ ᐅᖃᐅᓯᕆᓪᓗᒍᒃ ᓯᕗᓪᓕᖅᐹᒥᒃ ᑲᒥᓯᓇᐅᑉ ᐅᖃᐅᓯᖓ 

ᒪᓕᒐᓕᐅᖅᑎᓄᑦ ᐊᒻᒪᓗ ᒐᕙᒪᐅᓕᖅᑐᓄᑦ.  

 

ᒪᓕᒐᓕᐅᖅᑏᑦ ᑎᒍᒥᐊᕐᒪᑕ ᐱᓕᕆᐊᒃᓴᖃᖅᑎᑦᑎᓂᕐᒥᒃ, ᐊᒻᒪᓗᑦᑕᐅᖅ ᑎᑭᐅᑎᓯᒪᔪᓂᒃ ᓄᓇᓕᓕᒫᓄᑦ ᓄᓇᕗᒻᒥ. 

ᐃᓱᒪᓕᐅᕈᑕᐅᕙᒃᑐᑦ ᐅᖃᖃᑎᒌᒍᑕᐅᓪᓗᑎᒃ ᑕᕝᕙᓂ ᐃᓱᒪᓕᐅᕈᑕᐅᓪᓗᑎᒡᓗ ᑕᕝᕙᓂ ᒪᓕᒐᓕᐅᕐᕕᒻᒥᒃ 

ᐊᒃᑐᐃᓂᖃᖅᐸᑉᐳᑦ ᐅᓪᓗᑕᒫᑦ ᑕᐃᒪᙵᑦ ᑲᑎᒪᓕᕌᖓᔅᓯᑦ, ᓄᓇᕗᒻᒥᐅᑦ ᐃᓅᓯᖏᓐᓄᑦ ᓄᓇᕗᒻᒥ.  

 

ᐅᖓᓯᒌᒃᑐᒻᒪᕆᐅᒻᒪᑕ ᓄᓇᓖᑦ, ᑭᓯᐊᓂ ᑲᓲᒻᖃᑎᒌᓐᓂᖏᑦ ᐃᓅᖃᑎᕗᑦ ᑐᙵᕕᖃᑦᑎᐊᖅᑐᑦ ᓴᙱᓪᓗᑎᑦ. 

ᑲᓲᒪᓂᖃᖅᑐᒍᑦ ᐃᓚᒌᒃᑎᒍᑦ, ᐃᓚᒌᓐᓂᑦᑎᒍᑦ, ᐅᖃᐅᓯᑦᑎᒍᑦ, ᓄᓇᑦᑎᒍᑦ, ᐊᒻᒪᑦᑕᐅᖅ ᐃᒪᕕᑦᑎᒍᑦ. 

ᑐᑭᓯᐅᒪᖃᑎᒌᑦᑐᐃᓐᓇᐅᓂᒃᑯᑦ ᐊᑲᕐᕆᔮᕐᓂᖅᐹᖑᔪᓐᓇᕋᑦᑕ ᐃᒃᐱᒌᖃᑎᒌᑦᓯᐊᕐᓂᒃᑯᑦ.  

 

ᐅᓪᓗᒥ ᒐᕙᒪᕗᑦ ᓴᖅᑭᑎᑎᑦᑎᓂᐊᖅᑐᑦ ᑐᕌᒐᖏᓐᓂᒃ ᒪᓕᒐᓕᐅᖅᑏᑦ. ᑐᑭᖃᖅᖢᓂ ᐅᖃᐅᓯᖃᖅᖢᓂ 

ᐅᖃᐅᓯᖃᖅᖢᓂ; ᐃᑲᔪᖅᑎᒌᒃᑕ. ᑖᔅᓱᒥᖓ ᑕᐃᒎᓯᖃᕐᓂᐊᖅᑐᖅ ᑖᓐᓇ ᓴᖅᑭᓐᓂᐊᖅᑕᖓ ᒪᓕᒐᓕᐅᖅᑏᑦ. 

ᑐᑭᖃᖅᑐᖅ ᑖᓐᓇ, “ᐊᑏ ᐊᑕᖏᕐᓗᑕ ᐃᑲᔪᖅᑎᒌᑦᑕ.” 

>> ᐸᑦᑕᑐᖅᑐᑦ 

 

ᑖᓐᓇ ᐅᖃᐅᓯᖅ ᓇᓗᓇᐃᕈᑕᐅᔪᖅ ᖃᓄᖅ ᐃᓄᐃᑦ, ᐊᓐᓇᒃᓯᒪᓂᖏᑦ ᐊᑯᓂᐊᓗᒃ ᒫᓐᓇᒧᑦ ᑎᑭᖦᖢᒍ 

ᖃᐅᔨᒪᓂᒃᑯᑦ, ᐃᑲᔪᖅᑕᐅᔭᕆᐊᖃᖅᑎᓪᓗᒍᓗ ᑭᐅᖃᑦᑕᕐᓂᒃᑯᑦ, ᐊᐱᕆᔭᐅᙱᒃᑲᓗᐊᖅᖢᑎᒃ, ᑐᙵᕕᓕᐅᕐᓂᒃᑯᓪᓗ 

ᓄᓇᖅᑲᑎᒌᓕᒫᓂᒃ ᐃᒃᐱᒍᓱᑦᑎᐊᕐᓂᒃᑯᑦ ᐊᑕᖏᖅᖢᑕᓗ ᐱᓕᕆᐊᒃᓴᖃᖅᑎᑕᐅᓂᑦᑎᓐᓄᑦ.  

 

ᑕᒪᓐᓇ ᑲᔪᖏᕐᓂᖅ ᐊᑑᑎᖃᓕᖅᑐᖅ ᒫᓐᓇ ᐅᓪᓗᒥᐅᔪᖅ.  

 

ᓄᓇᒋᔭᑦᑎᓐᓂᑦ ᐊᓯᔾᔨᖅᐸᓪᓕᐊᒻᒪᑦ, ᕿᓚᒥᓗᐊᕐᓗ ᑕᑯᖃᑦᑕᖅᑕᕗᑦ ᐊᓯᔾᔨᖅᐸᓪᓕᐊᒋᓪᓗᑎᒃ. ᑕᒪᓐᓇ ᓯᓚᕗᑦ 

ᐊᓯᔾᔨᖅᐸᓪᓕᐊᓂᖓᒍᑦ ᐊᒻᒪᓗᑦᑕᐅᖅ ᓯᓚᕗᑦ, ᓯᑯᒥᓗ, ᐃᓅᔾᔪᑎᒋᔭᑦᑎᓐᓂᒃ ᐊᒻᒪᓗ ᐱᓗᐊᖅᑐᒥᒃ 

ᐊᑭᑐᓂᖓᓄᓪᓗ ᐃᓅᓇᓱᐊᕐᓂᕐᒧᑦ. ᐊᒻᒪᓗ ᐊᒃᓱᕈᕆᐊᖃᕐᓂᖏᓐᓄᑦ ᒐᕙᒪᒋᔭᕗᑦ ᐅᖃᐅᓯᕐᓂᒃ 

ᐅᖃᐅᓯᕐᓂᒃᓴᐅᓕᖅᑎᓪᓗᒍ ᐅᑭᐅᖅᑕᖅᑐᒥᑦ.  

 

ᓄᓇᕗᒻᒥ ᖃᓄᐃᑦᑑᔪᑦ ᐅᓪᓗᑕᒫᑦ ᓴᖅᑭᔮᖅᑐᑦ, ᑐᑭᓯᓇᕈᑕᐅᔪᑦ ᑭᓇᑐᐃᓐᓇᖅ ᐊᐅᓪᓚᖅᐸᒃᑐᖅ ᓄᓇᓕᑦᑎᓐᓂᑦ, 

ᓈᓚᒃᐸᑦᑐᓪᓗ ᐃᓅᖃᑎᑦᑎᓐᓂᒃ, ᐊᒃᓱᕈᕐᓇᖅᑑᓂᖓᓂᓪᓗ ᑕᒪᓐᓇ ᐃᒡᓗᓕᕆᓂᖅ, ᐊᒥᒐᖅᓯᓂᕐᒧᑦ ᐊᑭᑐᔫᑎᓂᒃ 

ᐊᑦᑐᐃᕙᓪᓕᐊᖏᓐᓇᕐᓂᖏᓐᓂᑦ ᖁᐊᖅᓵᕐᓇᖅᑐᒃᑰᓕᕌᖓᑕ, ᐃᓱᒫᓗᓇᕐᓂᖏᑦ.  

 

ᑕᒪᒃᑯᐊᑦᑕᐅᖅ ᐅᓗᕆᐊᓇᖅᑐᒦᑦᑐᒧᑦ ᐱᖕᒥᒻᒪᑕ, ᐅᖁᒪᐃᑦᑑᓂᖏᑦ ᐊᔪᖅᓴᕐᓂᕐᒧᑦ, 

ᓂᕆᔭᒃᓴᖃᑦᑎᐊᖏᓐᓂᕐᒧᓪᓗᑦᑕᐅᖅ ᑕᒪᒃᑯᐊ ᐊᒃᓱᕈᕐᓇᖅᑐᑦ ᐊᒃᑐᐃᓂᖃᖅᐸᒃᐳᑦ ᐃᓅᓯᕐᓂᒃ. ᐊᒻᒪᓗ 

ᐊᒃᑐᐃᓂᖃᕆᕗᑦ ᓄᓇᕗᑦ ᓴᙱᓂᖓᓂᒃ, ᐊᑕᖏᖅᖢᒋᓪᓗ ᑲᓇᑕᒥ ᑕᒪᒃᑯᐊ ᐅᑭᐅᖅᑕᖅᑐᖏᑦ.  

 

ᑖᒃᑯᐊ ᑐᕌᒐᐃᑦ ᐃᓕᓴᖅᓯᔾᔪᑕᐅᔪᑦ ᐅᑭᐅᖅᑕᖅᑐᖅ ᑐᕌᒐᐅᓕᖅᐸᓪᓕᐊᑐᐃᓐᓇᕐᓂᖓᓂᑦ ᑲᓇᑕᒥ, ᓄᓇᕐᔪᐊᕐᒥᓗ. 

ᑕᑯᓐᓇᖅᑕᐅᑦᑎᐊᖅᖢᓂᓗ, ᐱᓗᐊᖅᑐᒥᒃ ᑲᓇᑕ ᓇᓗᓇᐃᖅᓯᓯᒪᒋᐊᖃᕐᓂᖓᓄᑦ ᓇᒻᒥᓂᖃᖅᑎᐅᓂᐊᕐᓂᖓᓂᒃ. 

ᓇᐅᑦᑎᖅᓱᕆᐊᖃᕐᓂᒧᓪᓗ ᒐᕙᒪᒋᕙᔪᑦ ᐊᔭᐅᖅᑐᐃᔾᔪᑎᖃᖅᑐᖅ ᓇᓗᓇᐃᖅᓯᓯᒪᒐᓱᐊᕐᓂᕐᒧᑦ ᒐᕙᒪᑐᖃᒃᑯᑦ 

ᐱᒋᐊᖅᑎᒃᐸᑦᑕᖏᓐᓂᒃ, ᑐᕌᒐᖃᑦᓯᐊᖁᓪᓗᒋᑦ ᐱᔭᕆᐊᖃᓪᓚᕆᒃᑕᖏᓐᓂᒃ ᓯᕗᓪᓕᐅᑎᒋᐊᖅᑎᑦᑐᒪᔭᖏᓐᓂᓪᓗ 

ᓄᓇᕗᒻᒥ.  ᑕᒪᓐᓇ ᑮᓇᐅᔭᖃᖅᑎᑦᑎᖃᑦᑕᕐᓂᖅ ᑐᙵᕕᐅᓕᕈᑕᐅᓂᖏᓐᓂᒃ ᓄᓇᓕᖕᓂ ᐊᑑᑎᖃᑦᓯᐊᖅᑐᒃᑯᑦ 

ᓈᒻᒪᒃᑐᒃᑯᑦ. ᖃᓪᓗᓈᑎᑑᕐᓂᐊᕋᒪᐃ.  

 

(ᑐᓵᔨᑎᒎᓕᖅᑐᖅ) ᓄᓇᕗᒻᒧᑦ ᓇᒻᒥᓂᖃᕐᓂᕋᕐᓂᖅ ᑖᓐᓇ ᑐᑭᒧᐊᒍᑎᔅᓴᑐᐃᓐᓇᐅᖏᑦᑐᖅ, ᐊᓪᓛᑦ ᐃᓅᓯᒃᑯᑦ 

ᐊᑐᓪᓚᕆᑦᑕᐅᖃᑦᑕᖅᑐᑦ, ᕿᑐᕐᖓᓂᑦ ᐃᓄᙳᐃᖅᓴᐃᒐᓱᒋᐊᖃᕐᓂᖅ ᐊᑦᑕᓇᙱᑦᑐᓂ ᐊᖏᕐᕋᖃᕐᓗᑎᒃ ᐊᒻᒪ 

ᓂᕿᑦᑎᐊᕙᖃᕐᓗᑎᒃ. ᑕᒪᓐᓇ ᐊᑐᐃᓐᓇᖃᕐᓂᖅ ᐃᓄᒃᓯᐅᑎᓂ ᓂᕿᓂᑦ ᑕᒪᓐᓇᐅᕗᖅ ᐊᒻᒪᓗᑦᑕᐅᖅ ᐆᒻᒪᖅᑯᑎᓂᑦ 

ᐱᖁᑎᕐᔪᐊᕐᓂᓗ ᐋᖅᑭᑦᑎᐊᖅᓯᒪᔪᓂᑦ ᐊᒻᒪᑦᑕᐅᖅ ᐱᕕᔅᓴᖃᖅᑎᑦᑎᓗᓂ ᐃᓕᓐᓂᐊᕐᓂᕐᒧᑦ, ᐱᓕᒻᒪᔅᓴᐃᓂᕐᒧᑦ, 

ᐃᖅᑲᓇᐃᔭᕐᓂᕐᒧᓪᓗ. ᓴᙱᔪᐊᓘᒻᒪᑦ ᐃᓄᐃᑦ ᐅᖃᐅᓯᖓ, ᐃᓕᖅᑯᓯᖏᑦ, ᐊᒻᒪᑦᑕᐅᖅ ᑭᒃᑰᓂᕋᕐᓂᖏᑦ. ᑕᒪᓐᓇ 

ᐱᓯᒪᑦᑎᔨᐅᓂᖓ ᐱᖃᓯᐅᔾᔨᔪᑦ ᓄᓇᓂ, ᐃᒪᕐᓂᑦ, ᓯᑯᓂᓪᓗ.  

 

ᓄᓇᕘᑉ ᓄᓇᓕᖁᑎᖏᑦ ᓴᙱᒐᐃᑉᐸᑕ ᐃᓗᐊᓂ, ᑲᓇᑕᐅᑉ ᑕᐃᒪ ᐅᑭᐅᖅᑕᖅᑐᒦᓐᓂᖓ ᓴᙱᔪᐊᓘᒋᕗᖅᑕᐅ.  

 

>>ᐸᑦᑕᑐᖅᑐᑦ 

 

ᑖᒃᑯᐊ ᐱᔭᔅᓴᖅᑖᖑᓯᒪᔪᐃᑦ ᐋᖅᑭᑦᑕᐅᔪᔪᐃᑦ ᓈᓚᓐᓂᒃᑯᑦ, ᐅᖃᖃᑎᒌᓐᓂᒃᑯᓪᓗ, ᑖᒃᑯᐊ ᓴᓇᔭᐅᑎᓪᓗᒋᑦ ᒐᕙᒪᕗᑦ 

ᑐᓴᖃᑦᑕᔪᔪᖅ ᐃᓐᓇᒻᒪᕆᓐᓂᑦ, ᓄᓇᕗᑦ ᑐᙵᕕᒃᑯᓐᓂᑦ, ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᖃᑎᓕᒫᑦᑎᐊᖑᔪᓂᑦ 

ᒪᓕᒐᓕᐅᕐᕕᒻᒥ. ᓴᖅᑭᔮᖅᑎᑦᑎᔪᖅ ᑐᑭᒧᐊᖃᑎᒌᓐᓂᕐᒥᒃ, ᐊᒻᒪ ᑕᒪᐅᖓᔅᓴᐃᓐᓇᖅ ᑐᕌᕐᓂᕐᒥᒃ.  

 

ᐱᔭᔅᓴᖅᑖᕆᓯᒪᔭᕗᑦ ᓇᓗᓇᐃᖅᓯᒻᒥᔪᖅ ᓱᓕᔪᒥᒃ ᐱᒻᒪᕆᐊᓘᔪᒥᒃ, ᓯᕗᓂᑐᖃᖅᑎᓐᓄᑦ ᐊᖏᖅᓯᒪᓂᑐᐃᓐᓇᐅᔪᐃᑦ 

ᐊᑕᐅᓯᐊᑐᐃᓐᓇᕐᓗᓂ ᓂᕈᐊᖅᑕᐅᓯᒪᔪᓄᑦ ᑲᒪᒋᔭᐅᒍᓐᓇᖏᒻᒪᑕ. ᐱᓕᕆᐊᖑᔪᐃᑦ ᑲᔪᓯᑎᑕᐅᖏᓐᓇᕆᐊᓖᑦ 

ᐱᒋᐊᖅᑎᑕᐅᓯᒪᔪᐃᑦ ᓄᓇᕗᒻᒥᐅᑦ ᑕᑯᖃᑦᑕᕐᓂᐊᕐᖓᑕ ᑭᓱᓂᑦ ᓴᖅᑭᖅᑕᐅᔪᖃᕋᓱᓐᓂᕐᒪᖔᖅ. 

ᑕᕝᕙᓂᔅᓴᐃᓐᓇᑦᑕᐅᖅ ᒐᕙᒪᕗᑦ ᐱᔭᔅᓴᖃᕐᒥᔪᖅ, ᑐᑭᒧᐊᑦᑎᑦᑎᑦᑎᐊᕆᐊᖃᖅᑐᑎᒃ ᑭᓱᑦ 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 3 

 

ᓴᙱᓕᖅᐹᓪᓕᖅᑎᑕᐅᒋᐊᖃᕐᒪᖔᑕ ᒫᓐᓇ ᐊᒻᒪᓗᑦᑕᐅᖅ ᑭᓱᑦ ᑎᒍᔭᔅᓴᐅᓛᕐᒪᖔᑕ ᓯᕗᓂᑦᑎᓐᓂ. 

ᐱᖃᓯᐅᔾᔭᐅᓪᓗᑎᒃ ᓇᒻᒥᓂᖅᓱᓕᕋᑖᕐᓂᕐᓂ ᐊᕐᕌᒍᕐᓂ.  

 

ᒐᕙᒪᕗᑦ ᐊᑐᓕᖅᑎᑦᑎᓛᕐᖓ ᓇᒻᒥᓂᖅᓱᓕᕐᓂᕐᒥᑦ ᑲᒪᑦᑎᐊᕐᓗᑎᒃ ᖃᐅᔨᒪᓇᓱᐊᑦᑎᐊᕐᓗᑎᒃ ᓄᓇᕗᑦ 

ᐊᑐᐃᓐᓇᐅᓛᕐᖓᑦ ᐊᐅᓚᑦᑎᒍᓐᓇᖅᓯᓗᑎ ᓄᑖᕐᓂ ᐊᐅᓚᑕᐅᒋᐊᓕᓐᓂᑦ. ᑕᐃᒫᓪᓗ ᓄᓇᕗᒻᒥᐅᑦ 

ᑕᑯᔪᓐᓇᕐᓂᐊᕐᖓᑕ ᓯᕗᓂᑐᖃᑦᑎᓐᓄᑦ ᐱᔭᔅᓴᐅᒍᓐᓇᕐᓂᐊᖅᑐᓂᒃ ᐸᐸᑎᔨᐅᓂᑎᒍᑦ ᓄᓇᓂ, ᐃᒪᕐᓂ, 

ᐃᓗᓕᖏᓐᓂᓪᓗ.  

 

ᒪᓕᒐᓕᐅᖅᑏᑦ, ᐱᔭᔅᓴᖅᑖᕆᓯᒪᔭᓯᑦ ᐱᒋᐊᖅᓯᒪᔪᑦ ᑕᑯᓐᓇᙳᐊᕐᓂᕐᒥᒃ ᓯᕗᒧᑦ, ᑐᙵᕕᓕᕆᓂᕐᒥᒃ ᐊᒻᒪ ᓯᕗᒧᑦ 

ᑕᑯᓐᓇᕐᓂᐅᓯᓐᓈᖅᑐᓂ. ᓇᓗᓇᐃᖅᓯᔪᖅ ᑖᓐᓇ ᑕᑯᓐᓇᙳᐊᖅᑕᒥᓂᐅᔪᖅ ᓄᓇᕗᑦ ᓴᖅᑭᖅᑕᐅᑎᓪᓗᒍ, 

ᐊᒻᒪᓗᑦᑕᐅᖅ ᐊᑐᓕᖅᑎᑕᐅᕙᓪᓕᐊᖏᓐᓇᖅᑎᓪᓗᒍ ᓄᓇᕗᑦ ᐊᖏᖃᑎᒌᒍᑎᖓ, ᓄᓇᕘᖑᔪᖅ ᐃᓄᐃᑦ 

ᓴᙱᔪᐊᓘᓪᓗᑎᒃ ᐅᖃᐅᓯᖏᑦ ᐊᒻᒪ ᐃᓱᒪᓕᐅᕈᓐᓇᕐᓂᖏᑦ. ᐊᖏᖅᑎᑦᑎᔪᖅ ᒐᕙᒪᑦᑎᓐᓂᑦ 

ᓴᙱᓕᖅᑎᑦᑎᒋᐊᖃᖅᑐᑎᒃ ᐃᓄᐃᑦ ᐃᒻᒥᓂᒃ ᓯᕗᓂᓕᐅᕈᓐᓇᕐᓂᕆᔭᖏᓐᓂᒃ. ᐊᒻᒪᓗᑦᑕᐅᖅ ᐃᓄᓕᕆᓂᒃᑯᑦ 

ᑲᒪᒋᔭᐅᒋᐊᖃᖃᑦᑕᖅᑐᐃᑦ, ᐋᓐᓂᐊᖅᑕᐃᓕᓕᕆᓂᒃᑯᑦ, ᓄᓇᕗᒻᒥ ᐊᖏᕋᖃᕐᓂᕋᖅᑐᓕᒫᑦᑎᐊᕐᓄᑦ.  

 

ᐃᓕᓴᖅᓯᔪᖅ ᐊᕙᑎ ᐃᓛᒃᑰᖏᒻᒪᑦ ᖃᓄᐃᙱᑦᑎᐊᕋᓱᓐᓂᕐᒧᑦ ᐃᓚᒋᔭᐅᒻᒪᑦ, ᖃᓄᐃᙱᑦᑎᐊᖅᑐᖅ ᐊᕙᑎ 

ᐃᑲᔪᖅᓰᖃᑦᑕᖅᑐᖅ, ᓂᕿᖃᑦᑎᐊᖅᑎᑦᑎᓪᓗᓂ, ᑮᓇᐅᔭᓕᐅᕐᕕᖃᑦᑎᐊᖅᑎᑦᑎᓪᓗᓂᓗ. ᓯᕗᒧᑦ ᑕᑯᓐᓈᖅᑐᑦ 

ᓄᓇᕗᒻᒥ, ᓄᓇᖏᑦ, ᐃᒪᖏᑦ, ᓯᑯᖏᓪᓗ, ᐃᒻᒥᓂᒃ ᐊᐅᓚᒍᓐᓇᕐᓂᕐᒧᑦ ᓴᐳᒻᒥᔭᐅᖏᓐᓇᕐᓂᐊᕐᓗᑎ ᓯᕗᓂᑦᑎᓐᓂᑦ 

ᐃᓅᖃᑦᑕᕐᓂᐊᖅᑐᓄᑦ. ᐊᒻᒪᓗᑦᑕᐅᖅ ᐱᕙᓪᓕᐊᔪᓕᕆᓂᖅ ᓇᓕᕇᑦᑎᑕᐅᑦᑎᐊᖅᑐᓂᒃ ᑲᒪᑦᑎᐊᕐᓂᕐᒧᑦ ᓄᑖᓂ 

ᐱᔭᔅᓴᕐᓂᒃ ᑎᒍᓯᕙᓪᓕᐊᑎᓪᓗᒋᑦ ᓇᒻᒥᓂᖅᓱᓕᕐᓂᒃᑯᑦ.  

 

ᑖᒃᑯᐊ ᐱᔭᔅᓴᖅᑖᖑᓯᒪᔪᐃᑦ ᐅᖃᐅᓯᖃᖅᑐᐃᑦ ᒪᒃᑯᑦᑐᓂᑦ, ᑕᐃᒃᑯᐊ ᓯᕗᓕᖅᑎᔅᓴᑐᐃᓐᓇᐅᖏᒻᒪᑕ ᓯᕗᓂᑦᑎᓐᓂ, 

ᑭᓯᐊᓂᓕ ᐅᓪᓗᒥ ᓂᓪᓕᐊᖃᑕᐅᒍᓐᓇᖅᑐᑦ ᐃᓕᐅᖅᑲᐃᖃᑕᐅᓗᑎᒃ. ᑕᑯᓐᓇᙳᐊᖅᑐᖅ ᓱᕈᓯᕐᓂᑦ, ᒪᒃᑯᑦᑐᓂᓪᓗ, 

ᐅᑉᐱᕆᔭᐅᔫᔮᖅᑐᓂᑦ, ᐃᑲᔪᖅᓯᖅᑕᐅᖃᑦᑕᖅᑐᓂᑦ ᐃᓚᖃᕐᓂᖏᓐᓂᑦ ᐃᓚᖏᓐᓂᑦ, ᓄᓇᖅᑲᑎᖏᓐᓂᓪᓗ. 

ᐃᓕᓐᓂᐊᖃᑕᐅᖃᑦᑕᖅᑐᑎᓪᓗ ᐅᐱᒍᓱᖃᑕᐅᖃᑦᑕᖅᑐᑎᓪᓗ ᑭᓇᐅᓂᕐᒥᓂᒃ ᐃᓕᖅᑯᓯᖅᑎᒍᑦ. ᐊᖏᖅᑎᑦᑎᔪᖅ 

ᒐᕙᒪᑦᑎᓐᓂᑦ ᐱᖃᑕᐅᑎᑦᑎᒋᐊᕆᐊᖃᕐᓗᑎᒃ ᒪᒃᑯᑦᑐᓂᑦ ᐃᓱᒪᓕᐅᖃᑦᑕᖅᑎᓪᓗᑕ ᐃᓅᓯᖏᓐᓂᒃ 

ᐊᑦᑐᖅᓯᓛᖅᑐᓂᑦ.  

 

ᐊᒻᒪᓗ ᐃᓐᓇᕐᓄᑦ ᑕᑯᑎᑦᓯᒍᑎᐅᓪᓗᓂ ᐊᒻᒪ ᑭᖑᕚᕇᑦ ᖃᐅᔨᒪᓂᖏᑦ. ᓄᑖᙳᕆᐊᕈᑕᐅᓪᓗᓂᓗ ᐃᓐᓇᕐᓂᒃ 

ᐃᓚᐅᑎᑦᓯᕙᓐᓂᖅ ᐅᖃᐅᔾᔪᐃᕙᓐᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓄᐃᑦ ᐅᑉᐱᕆᔭᖏᓐᓂᒃ ᒪᓕᒐᑎ. 

ᒪᓕᒐᑎᒍᑦ, ᐊᑐᐊᒐᑎᒍᑦ, ᐱᓕᕆᐊᒃᓴᑎᒍᑦ, ᐃᖅᑲᓇᐃᔭᕐᕕᐅᔪᓂᓪᓗ ᐱᓕᕆᐊᒃᓴᐅᔪᓪᓗ ᐅᖃᒻᒪᕆᑉᐳᑦ 

ᐅᖃᖃᑎᒌᑦᓯᐊᓪᓚᑦᑖᖅᐸᓐᓂᕐᒥᒃ ᐊᖏᖃᑎᒌᑦᓯᐊᖅᐸᓐᓂᒃᑯᑦ ᐃᓱᒪᓕᐅᕌᖓᒥ, ᐱᓕᕆᖃᑎᒌᓐᓂᒃᑯᓪᓗ ᑭᓇᒥᒃ 

ᕿᒪᑦᑕᐅᔪᖃᖁᓇᒍ. ᑕᒪᓐᓇ ᓯᕗᒧᑦᓯᐊᕐᓂᖅ ᑲᔪᓯᑦᓯᐊᖁᓪᓗᒍ ᑐᑭᒧᐊᖅᑕᐅᑦᓯᐊᕐᓗᓂ ᑕᒪᐃᓐᓄᑦ ᓈᒻᒪᓂᖅᓴᒥᒃ.  

 

ᑖᓐᓇ ᑐᙵᕕᐅᕗᖅ ᑕᐅᑐᒐᐅᕗᖅ ᑐᙵᕕᖃᖅᓱᓂ ᐃᓄᐃᑦ ᐱᔪᓐᓇᐅᑎᖏᓐᓂᒃ ᑲᒪᒋᔭᕆᐊᓕᖏᓐᓂᓪᓗ. ᓄᓇᕗᑦ 

ᓴᙱᓂᖅᑖᖅᑎᑕᐅᔪᖅ ᐃᓄᖁᑎᒥᓄᑦ, ᒐᕙᒪᐅᔪᓪᓗ ᑭᐅᒍᓐᓇᑦᓯᐊᕐᓗᑎ ᓄᓇᕗᒻᒥᐅᓄᑦ, ᑲᔪᓯᑦᓯᐊᕈᓐᓇᕐᓗᓂ, 

ᓴᖅᑭᑎᑦᓯᒍᑎᐅᑦᓯᐊᕈᓐᓇᕐᓗᓂᓗ ᐱᓇᓱᑦᑕᒥᓐᓂᒃ.  

 

>>ᐸᑦᑕᑐᖅᑐᑦ 

 

ᒐᕙᒪᕗᑦ ᑲᔪᓰᓐᓇᕐᓂᐊᖅᐳᑦ ᑕᓯᐅᖅᑕᐅᓗᑎᑦ ᓯᑕᒪᐅᔪᖅᑐᓂᑦ ᐃᓄᐃᑦ ᐅᑉᐱᕆᔭᖏᓐᓂᒃ; ᐃᓅᖃᑎᒌᑦᓯᐊᕐᓂᖅ, 

ᑐᙵᓇᕐᓂᖅ, ᐱᔨᑦᓯᕐᓂᖅ, ᐋᔩᖃᑎᒌᓐᓂᖅ, ᐱᓕᒻᒪᒃᓴᕐᓂᖅ, ᐊᒻᒪᓗ ᐱᔭᕆᐅᖅᓴᕐᓂᖅ, ᐱᓕᕆᖃᑎᒌᓐᓂᖅ, 

ᐃᑲᔪᖃᑎᒌᓐᓂᕐᓗ, ᖃᓄᖅᑑᕐᓂᖅ, ᐊᒻᒪᓗ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ.  

 

ᑕᒪᒃᑯᐊ ᐅᑉᐱᕆᔭᕗᑦ ᑐᑭᒧᐊᕈᑎᑑᙱᑦᑐᑦ ᐅᖃᖅᑕᐅᑎᓪᓗᒋᑦ, ᑖᒃᑯᐊ ᐱᓂᐊᕐᓂᐅᔪᑦ ᓂᕆᐅᒋᔭᐅᓂᐊᖅᑐᑦ 

ᑭᒡᒐᖅᑐᖅᐸᑦᑐᓂᒃ, ᐱᒃᑯᒋᔭᖃᑦᓯᐊᕐᓗᑎᒃ, ᒪᑐᐃᖓᓂᖃᑦᓯᐊᕐᓗᑎᒃ, ᐱᔨᑦᓯᕈᒪᓂᖃᕐᓗᑎᑦ, 

ᐊᖏᖃᑎᒌᓐᓂᖃᕐᓗᓂᓗ, ᐱᓕᒻᒪᔅᓴᕐᓂᖃᕈᓐᓇᕐᓗᓂ, ᑲᑐᑎᖃᑎᒌᒍᓐᓇᕐᓗᓂ, ᖃᓄᖅᑑᕈᓐᓇᕐᓗᓂ, ᑲᒪᑦᓯᐊᕐᓂᕐᓗ 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 4 

 

ᓄᓇᒥ ᓂᕐᔪᑎᓂᑦ.  ᐋᖅᑭᒍᑎᐅᔪᕐᓗ ᒐᕙᒪᒃᑯᑦ ᖃᓄᖅ ᐃᓄᖁᑎᒥᓂᒃ ᐱᔪᑦᓴᐅᒻᒪᖔᑕ ᖃᓄᕐᓗ ᒐᕙᒪᒃᑯᑦ 

ᐃᓱᒪᓕᐅᖅᑐᑦᓴᐅᒻᒪᖔᑕ.  

 

ᑐᕌᒐᕆᔭᕗᑦ ᒐᕙᒪᒋᔭᕗᑦ ᑐᑭᓯᐅᒪᑦᓯᐊᕐᓗᑎᒃ, ᐱᒃᑯᒋᔭᖃᑦᓯᐊᕐᓗᑎᒃ ᐃᓄᐃᑦ ᐃᓕᖅᑯᓯᐊᓂᒃ.  

 

ᒪᓕᒐᓕᐅᖅᑏᑦ, ᑖᓐᓇ ᐱᓕᕆᐊᒃᓴᖅ ᓯᑕᒪᓂᑦ ᑐᙵᕕᓕᐅᖅᐳᖅ ᐃᑲᔪᕈᑎᐅᓂᐊᖅᑐᓂᑦ ᑐᑭᒧᐊᕈᑎᐅᕙᓪᓗᑎᓪᓗ 

ᓯᕗᓪᓕᐅᔾᔭᐅᕙᓐᓂᐊᖅᑐᓂᑦ ᐅᑭᐅᑦ ᓯᑕᒪᓄᑦ ᐊᒡᒋᖅᑐᓄᑦ.  

 

• ᓯᕗᓪᓕᐅᓗᓂ; ᓴᙱᑦᑎᒋᐊᕐᓗᒍ, ᐆᒻᒪᒋᐊᕐᓗᒋᓪᓗ ᐃᓚᒌᑦ, ᓄᓇᓖᓪᓗ.  

 

• ᑐᒡᓕᐊ; ᐊᔭᐅᖅᑐᕆᐊᕐᓗᒋᑦ ᑮᓇᐅᔭᓕᐅᕈᑎᑦᓴᐅᔪᑦ ᓄᓇᓕᓐᓂ ᐃᖅᑲᓇᐃᔮᒃᓴᐃᓪᓗ.  

 

• ᐱᖓᔪᐊᑦ; ᐱᔭᕆᑎᔾᔫᒥᓕᕐᓗᒋᑦ ᐊᐅᓚᑦᑎᔾᔪᑏᑦ ᐊᒻᒪᓗ ᐱᕙᓪᓕᐊᓗᒋᑦ ᑲᑐᑎᖃᑎᒌᓐᓃᑦ. 

 

•  ᑮᓇᐅᔭᖅᑐᕈᑎᖃᑦᓯᐊᕐᓗᓂ ᓯᕗᒻᒧᑦᓯᐊᕈᑎᐅᓂᐊᖅᑐᑦ ᓄᓇᕗᒻᒥᐅᓕᒫᓄᑦ.  

 

ᑕᒪᕐᒥᑦ ᑖᒃᑯᐊ ᑐᙵᕕᐅᔪᑦ ᐃᑲᔪᖅᑐᐃᒍᑎᐅᓂᐊᖅᐳᑦ ᐱᕙᓪᓕᐊᒍᑎᐅᓂᐊᖅᑐᓂᑦ ᐱᓪᓚᑦᑖᖑᔪᓐᓇᖅᑐᓂᑦ 

ᖃᐅᑕᒫᖅᓯᐅᑎᓂᒃ ᐋᖅᑭᒍᑎᐅᒃᑲᓐᓂᕐᓂᐊᖅᑐᓂᒃ. ᐱᒃᑯᒋᔭᖃᑦᓯᐊᕐᓂᖅ ᐃᓄᓐᓄᑦ ᐊᔭᐅᖅᑐᖅᑕᐅᔪᓂᑦ 

ᓄᑖᙳᕆᐊᖅᑕᐅᓪᓗᑎᓪᓗ ᐱᔨᑦᓯᕈᑎᐅᕙᑦᑐᑦ ᐊᐅᓚᓂᕆᔭᖏᑦ ᐋᖅᑭᒋᐊᖅᑕᐅᖁᓪᓗᒋᑦ ᐊᑐᐃᓐᓇᐅᑎᒋᓂᖏᑦ, 

ᐃᖏᕐᕋᑦᓯᐊᕐᓂᖏᑦ, ᑲᑐᔾᔭᐅᓂᖃᑦᓯᐊᕐᓗᓂᓗ ᒪᓕᒐᓕᐅᕐᕕᒻᒥ ᐱᔨᑦᓯᕐᕕᐅᔪᓂᓗ ᒐᕙᒪᒃᑯᓐᓂ 

ᐸᕐᓇᐃᓂᖃᑦᓯᐊᕐᓗᓂ ᓴᐳᑎᒍᑎᐅᑦᓯᐊᕐᓂᐊᖅᑐᒥᒃ ᑭᖑᕚᔅᓴᑎᓐᓄᑦ.  

 

>>ᐸᑦᑕᑐᖅᑐᑦ 

 

ᑐᙵᕕᐅᔪᑦ ᓯᕗᓪᓕᖅᐹᖓᓂᒃ ᐃᒪᐃᑦᑑᒻᒪᑦ; ᓴᙱᓕᖅᑎᑦᓯᒋᐊᕐᓂᖅ ᐆᒻᒪᐃᒋᐊᕐᓂᕐᓗ ᐃᓚᒌᓂᒃ ᓄᓇᓕᓐᓂᑦ. 

ᒐᕙᒪᕗᑦ ᐊᑦᓱᕉᑎᖃᖅᐳᑦ ᓴᐳᔾᔨᓂᕐᒥᒃ, ᐱᑦᑕᐃᓕᑎᑦᓯᓂᕐᒥᒃ, ᐃᑲᔪᖅᑐᐃᓂᕐᒥᓪᓗ ᐃᓄᓐᓄᑦ ᐊᑦᑐᐊᓪᓗᐊᖅᑐᒥᒃ 

ᓄᓇᒥᓐᓂᒃ. ᐱᓕᕆᐊᒃᓴᖅ ᐊᖏᕈᑎᖃᖅᓯᒪᕗᖅ ᐋᖅᑮᒋᐊᕆᖁᔨᓪᓗᑎᒃ ᓴᐳᔾᔭᐅᒋᐊᖃᕐᓂᖏᑕ ᓄᑕᖅᑲᑦ 

ᖃᓄᐃᑦᑐᒦᑦᑐᑦ ᐊᓯᖏᓪᓗ ᖃᓄᐃᑦᑐᒦᑐᐃᓐᓇᕆᐊᖃᖅᑐᑦ. ᐊᖏᓪᓕᒋᐊᕐᓗᒋᓪᓗ ᐃᓕᓴᐃᓵᓕᕙᓐᓃᑦ 

ᓄᑕᖅᑲᓕᕆᓃᓪᓗ ᐸᐃᕆᑦᓯᕐᓂᕐᒥᒃ.  ᐃᓚᒋᔭᐅᓪᓗᑎᑦ ᐃᓅᓱᑦᑐᑦ ᐅᖃᐅᔾᔨᒋᐊᕈᓐᓇᕐᓗᑎᒃ ᐱᕚᓪᓕᕈᑎᑦᓴᖏᑕ 

ᓄᓇᓖᑦ. ᓄᑖᙳᕆᐊᕆᓗᑎᓪᓗ ᐊᔭᐅᖅᑐᐃᓗᑎᓪᓗ ᐃᑲᔫᑎᐅᔪᓐᓇᖅᑐᓂᒃ ᐊᐃᑉᐸᖃᑦᓯᐊᕐᓂᖅ, 

ᓄᓕᐊᖃᑦᓯᐊᕐᓂᕐᒧᑦ, ᐊᒻᒪ ᕿᑐᕐᖓᓕᐅᕐᓂᕐᒧᑦ, ᐱᕈᖅᓴᐃᓂᕐᒧᓪᓗ.  

 

ᐊᖏᕈᑎᐅᒃᑲᓐᓂᖅᐳᖅ ᓲᖑᓯᒋᐊᖅᑕᐅᖁᓪᓗᒋᑦ ᐊᑐᐃᓐᓇᖃᖅᑎᑦᓯᓂᐅᕙᑦᑐᑦ ᐋᓐᓂᐊᖅᑐᓕᕆᓂᕐᒧᑦ ᐃᓐᓇᕐᓂᓪᓗ 

ᐱᔨᑦᓯᖅᐸᓐᓂᖅ ᐊᖏᕐᕋᒥᒃ ᖃᓂᓐᓂᖅᓴᐅᔪᒥᒃ. ᐃᓕᖅᑯᓯᕐᒧᓪᓗ ᐃᓱᒪᒃᑯᑦ ᖃᓄᐃᙱᑦᓯᐊᕐᓂᕐᒧᑦ ᐱᒋᐊᕐᓗᒋᑦ 

ᐊᔪᓕᕈᑎᖃᖅᑐᓪᓗ ᖁᐊᖅᓵᕈᑎᖃᖅᓯᒪᔪᓄᓪᓗ ᐱᔨᑦᓯᕋᐅᑎᐅᕙᑦᑐᐃᑦ.  

 

ᓄᓇᓕᓐᓂ ᐱᓕᕆᐊᒃᓴᖃᖅᑎᑦᓯᓂᕐᒧᑦ ᐱᔪᖅ ᓂᕿᑦᓴᖃᑦᓯᐊᕐᓂᕐᒧᑦ, ᖃᓄᐃᙱᑦᓯᐊᕐᓂᕐᒧᑦ, ᐊᒻᒪᓗ 

ᐱᓇᓱᒍᓐᓇᕐᓂᕐᒧᑦ ᐱᕋᔭᑦᑕᐃᓕᒍᑎᐅᒍᓐᓇᖅᑐᓄᑦ ᐊᑦᑕᕐᓇᖏᓐᓂᖅᓴᐅᓕᖁᓪᓗᒋᑦ ᓄᓇᓖᑦ 

ᓴᐳᔾᔭᐅᓯᒪᒋᐊᖃᕐᓂᖏᓪᓗ.  

 

ᐊᖏᕈᑎᐅᒃᑲᓐᓂᕆᕗᖅ ᒐᕙᒪᕗᑦ ᐃᓐᓇᕐᓂᒃ ᐱᓇᓱᖃᑎᖃᕐᓗᑎᑦ ᐊᓯᖏᓐᓂᓪᓗ ᐊᔭᐅᖅᑐᐃᖁᓪᓗᒋᑦ 

ᓴᐳᔾᔨᖁᓪᓗᒋᓪᓗ ᐃᓄᐃᑦ ᐅᖃᐅᓯᖓᓂᒃ, ᐃᓕᖅᑯᓯᐊᓂᒃ, ᐊᒻᒪᓗ ᖃᓄᐃᙱᑦᑎᐊᕐᓂᔅᓴᖏᑕ ᐱᓕᕆᐊᒃᓴᑎᒍᑦ 

ᐱᔨᑦᓯᕋᐅᑎᑎᒍᑦ ᐃᖅᑲᓇᐃᔭᕐᕕᐅᔪᓂᓪᓗ.  

 

ᑖᓐᓇ ᐊᑕᖏᖅᑐᒥᒃ ᐱᓂᐊᕐᓂᖃᖅᑐᖅ ᓄᓇᓕᒻᒥ, ᐃᓕᑕᕆᔭᐅᒻᒪᑦ ᖃᓄᐃᙱᑦᓯᐊᕐᓂᖅ ᐋᖅᑭᑦᑕᐅᓚᖓᒻᒪᑦ 

ᑭᓯᐊᓂ ᐊᑦᑕᕐᓇᑦᑕᐃᓕᓂᒃᑯᑦ, ᑐᙵᑦᓯᐊᕐᓂᒃᑯᑦ, ᐊᑦᑐᐊᖃᑎᒌᑦᓯᐊᕐᓂᒃᑯᑦ ᓄᓇᓖᓪᓗ ᐃᑲᔪᖅᑐᐃᒍᓐᓇᕐᓗᑎᑦ 

ᐋᖅᑭᒍᑎᐅᒍᓐᓇᖅᑐᓂᑦ ᓄᓇᓕᒻᒥᓂ.  



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 5 

 

 

>>ᐸᑦᑕᑐᖅᑐᑦ 

 

ᑐᙵᕕᐅᔫᓪᓕ ᐊᐃᑉᐹᓂᒃ; ᓯᕗᒧᐊᕆᑦᓯᐊᕐᓂᖅ ᑮᓇᐅᔭᓕᐅᕈᑎᑦᓴᓂᒃ ᐃᖅᑲᓇᐃᔮᓂᓪᓗ. ᒐᕙᒪᕗᑦ 

ᐱᓇᓱᓪᓗᐊᖅᐳᑦ ᑭᓱᑦ ᖃᓄᖅ ᑐᙵᕕᖃᑦᓯᐊᓕᕈᓐᓇᕐᒪᖔᑕ ᒪᑭᑕᑦᓯᐊᕐᓂᕐᒥᒃ ᓇᒻᒥᓂᖅ.  

 

ᐱᓕᕆᐊᒃᓴᖅ ᐊᖏᕈᑎᖃᒃᑲᓐᓂᕐᒪᑦ ᐱᕈᖅᓴᐃᕙᓪᓕᐊᒃᑲᓐᓂᕐᓂᕐᒥᒃ ᐱᕙᓪᓕᐊᕆᓂᕐᒥᒃ ᓇᒻᒥᓂᖁᑎᓂᒃ ᒥᑭᔪᓂᒃ, 

ᐊᖑᓇᓱᑦᑎᓂᒃ, ᓴᓇᙳᐊᖅᑎᓂᒃ. ᓴᙱᓕᒋᐊᖅᑕᐅᓗᑎᒃ ᑮᓇᐅᔭᓕᐅᕋᓱᒍᑎᐅᒍᓐᓇᖅᑐᑦ ᓄᓇᕗᒻᒥ ᓴᓇᔭᐅᕙᑦᑐᑦ 

ᐃᑲᔪᖅᑐᕐᓗᒋᑦ. ᐊᒻᒪᓗ ᐃᓅᓱᑦᑐᑦ ᐃᓕᓐᓂᐊᖃᑦᑕᑦᓯᐊᖁᓪᓗᒋᑦ ᐱᔭᕇᖅᓯᕙᓪᓗᑎᑦ ᖁᑦᑎᓐᓂᖅᓴᒥᓪᓗ 

ᐃᓕᓐᓂᐊᕋᓱᑉᐸᓪᓗᑎᑦ. ᐊᖏᖅᓯᒪᓂᖃᕐᒪᑦ ᐊᖏᓪᓕᒋᐊᕈᓐᓇᕐᓗᒋᑦ ᐊᑐᐃᓐᓇᐅᔪᓐᓇᖅᑐᑦ ᐃᓕᓴᐅᑏᑦ, 

ᐱᓕᒻᒪᒃᓴᐅᑏᑦ, ᐃᓕᑕᕆᔭᐅᔾᔪᑎᑖᕐᓃᓪᓗ ᐃᖅᑲᓇᐃᔮᕐᒧᑦ ᓇᒻᒥᓂᕐᓗ ᒪᑭᒪᒍᓐᓇᑦᓯᐊᕐᓂᕐᒧᑦ.  

 

ᐅᖃᐅᓯᖃᕆᕗᖅ ᒐᕙᒪᒃᑯᓐᓂᑦ ᐱᓕᕆᔪᓂᒃ ᐱᔪᓐᓇᖅᓯᓯᕙᓪᓕᐊᓂᖅ, ᓴᙱᓕᖅᓯᒋᐊᒃᑲᓐᓂᕐᓂᖅ ᐃᓄᓐᓂᑦ 

ᐃᖅᑲᓇᐃᔭᖅᐸᑦᑐᓂᒃ ᓯᐊᒻᒪᑦᑎᕆᓂᒃᑯᑦ ᐊᒻᒪᓗ ᐱᓕᒻᒪᑦᓴᐃᓵᓕᕙᓐᓂᒃᑯᑦ ᐃᖅᑲᓇᐃᔭᓚᐅᙱᓂᕐᒥᓂᒃ, 

ᑐᓗᖅᓯᒪᔾᔪᑏᓪᓗ ᐃᖅᑲᓇᐃᔮᕐᒧᑦ ᐲᔭᓕᕐᓗᒋᑦ.  

 

ᐃᖅᑲᓇᐃᔮᕆᔭᐅᒻᒥᔪᖅ ᑕᐅᑐᒐᖃᑦᓯᐊᕐᓗᓂ ᐃᖅᑲᓇᐃᔮᖑᔪᓐᓇᖅᑐᓂᑦ ᐃᓄᓐᓄᑦ ᓄᓇᕗᒻᒥ. ᒐᕙᒪᒃᑯᑦ 

ᐱᓕᕆᓂᐊᖅᐳᑦ ᖃᑦᓰᓐᓇᙳᕆᐊᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᙱᑦᑐᑦ ᐊᒻᒪᓗ ᓴᙱᓕᒋᐊᒃᑲᓐᓂᕐᓗᒋᑦ 

ᐊᖅᑯᑕᐅᔪᓐᓇᖅᑐᑦ ᐃᖅᑲᓇᐃᔮᓄᑦ ᐱᓕᒻᒪᒃᓴᐅᑎᐅᔪᓐᓇᖅᑐᓪᓗ ᓄᓇᕗᒻᒥᐅᓂ.  

 

ᒐᕙᒪᕗᑦ ᐱᓇᓱᐊᖃᑎᒥᓂᒃ ᐱᓕᕆᖃᑎᖃᕐᓂᐊᖅᐳᑦ ᖁᑦᓯᓛᕐᒥᒃ ᓄᓇᕗᒻᒥᐅᑦ ᐃᑲᔪᖅᑕᐅᒍᓐᓇᕐᓗᑎᑦ 

ᐅᔭᕋᓐᓐᓂᐊᕐᓂᕐᒥᒃ ᐱᓕᒻᒪᒃᓴᐅᑎᓂᒃ ᐃᖅᑲᓇᐃᔮᓂᑦ, ᓇᒻᒥᓂᖃᕐᓂᕐᒧᓪᓗ ᐱᓇᓱᑦᑕᐅᔪᓐᓇᖅᑐᓂᒃ.  

 

ᒐᕙᒪᕗᑦ ᐃᑲᔪᖅᑐᐃᒻᒥᔪᑦ ᐱᕈᖅᐸᓪᓕᐊᖅᑐᓪᓗᒍ ᐃᖃᓗᓕᕆᓂᖅ, ᐃᑲᔪᖅᑐᐃᓇᕐᓂᐊᕐᒥᔪᑦ ᒥᖅᑯᓕᓐᓂ 

ᐊᖑᓇᓱᑉᐸᑦᑐᓂᒃ, ᐃᓕᑕᕆᒋᐊᕐᓗᒋᑦ ᐃᑲᔪᖅᐸᓐᓂᖏᑕ ᓄᓇᓕᓐᓂ ᐃᓅᓇᓱᓐᓂᒃᑯᑦ ᐃᓕᖅᑯᓯᕐᒥᒃ 

ᑮᓇᐅᔭᓕᐅᕈᑎᑦᓴᓂᓪᓗ.  

 

ᑖᓐᓇ ᑐᙵᕕᒃ ᑕᑯᑎᑦᓯᑦᓯᐊᖅᐳᖅ ᑮᓇᐅᔭᓕᐅᕈᑎᖃᑦᓯᐊᕈᓐᓇᕐᓂᖓ ᓄᓇᕗᒻᒥ. ᐱᓕᕆᐊᑦᓴᓂᑑᙱᑦᑐᖅ ᐱᔪᖅ 

ᑮᓇᐅᔭᖅᑐᕈᑕᐅᔪᓂᓪᓗ, ᐅᖃᐅᓯᖃᕐᒥᔪᖅ ᐱᔪᓐᓇᕐᓂᖃᖁᓪᓗᒋᑦ ᐃᓄᐃᑦ ᐃᑲᔪᖅᑕᐅᓗᑎᒃ 

ᐱᔪᓐᓇᖅᓯᑦᑎᐊᕐᓗᑎᓪᓗ, ᐊᖅᑯᑎᖃᑦᓯᐊᕐᓗᑎᓪᓗ ᐱᓇᓱᒃᑕᐅᒍᓐᓇᖅᑐᓂᑦ, ᓇᒻᒥᓂᕐᓗ ᐱᓇᔪᒐᖃᓕᕐᓗᑎᑦ ᐊᒻᒪᓗ 

ᐃᖅᑲᓇᐃᔮᖃᕈᓐᓇᕐᓗᑎᑦ ᐊᖏᕐᕋᖏᑕ ᖃᓂᒋᓂᖅᓴᖓᓂᒃ.  

 

>>ᐸᑦᑕᑐᖅᑐᑦ 

 

ᐱᖓᔪᐊᑕ ᑐᙵᕕᐅᔪᒥᒃ; ᐱᔭᕆᑭᑦᑎᔾᔫᒥᓂᖅ ᐊᐅᓚᓂᐅᔪᓂᑦ ᐱᕚᓪᓕᕆᐊᕆᓂᕐᓗ ᑲᑐᔾᔨᖃᑎᒌᑉᐸᓐᓂᐅᔪᒥᒃ. 

ᒐᕙᒪᒃᑯᑦ ᐃᓕᑕᖅᓯᑦᓯᐊᕐᒪᑕ ᑕᐃᒪᓐᓇ ᐃᑲᔪᕐᓂᖃᑦᓯᐊᕐᓂᖅᓴᐅᒍᓐᓇᕐᒪᑦ. ᐱᓕᕆᐊᑦᓴᖅ ᑮᓇᐅᔭᑎᒍᑦ 

ᐊᑐᑦᓯᐊᕐᓂᖃᕆᐊᖃᕐᓂᐊᕐᒥᔪᑦ ᐱᔨᑦᓯᕋᐅᑎᓪᓚᕆᓐᓄᑦ ᓯᕗᓪᓕᐅᔾᔭᐅᔪᓂᓪᓗ. ᐃᖏᕐᕋᑦᓯᐊᕈᑎᐅᓕᖁᓪᓗᒋᑦ 

ᐱᕚᓪᓕᖁᓪᓗᒋᓪᓗ ᐊᑐᐃᓐᓇᐅᕙᑦᑐᑦ ᒐᕙᒪᒃᑯᑦ ᐱᔨᑦᓯᕋᐅᑎᖏᑦ ᑮᓇᐅᔭᖅᑖᕈᑎᐅᔪᓐᓇᖅᑐᓄᓪᓗ, ᐃᑲᔪᖅᑕᐅᓗᑎᒃ 

ᐊᔾᔨᐅᖏᑦᑐᒃᑯᑦ ᐱᓇᓱᑦᑕᐅᔪᑦ ᐃᑲᔪᕐᓗᒋᑦ ᓄᓇᕗᒻᒥ, ᓴᙱᓕᒋᐊᕐᓗᒋᑦ ᐃᖅᑲᓇᐃᔭᖅᑐᓕᕆᓂᐅᕙᑦᑐᑦ ᒐᕙᒪᒃᑯᑦ 

ᑎᒥᖁᑎᓕᒫᖏᓐᓂᑦ. ᕿᓂᕐᓗᓂ ᓇᐅᒃᑯᑦ ᐱᕕᑐᓗᐊᙱᔾᔫᒥᓕᖅᑐᒥᒃ ᑮᓇᐅᔭᖅᑐᓗᐊᙱᑦᑐᒥᓪᓗ ᓴᓇᓂᐅᕙᑦᑐᓂᒃ.  

 

ᑲᑐᔾᔨᖃᑏᒍᑎᐅᒻᒥᒻᒪᑦ ᑐᙵᕕᓪᓗᐊᑕᐅᓂᖓᓂᒃ ᓯᕗᒧᐊᕆᔾᔪᓂᕐᒧᑦ. ᒐᕙᒪᕗᑦ ᓄᓇᕗᑦ ᑐᙵᕕᒃᑯᓐᓂᑦ 

ᐱᓕᕆᖃᑎᖃᑦᓯᐊᕐᓂᐊᖅᐳᑦ ᑲᑐᔾᔨᖃᑎᒌᓐᓂᒃᑯᑦ ᑲᑎᒪᔨᐊᓛᖏᑎᒍᑦ ᓯᕗᓪᓕᐅᔾᔭᖏᑦ ᐱᓪᓗᒋᑦ. 

 

ᓄᓇᕗᒻᒥ ᑲᑐᔾᔨᖃᑎᒌᓐᓂᖅ “ᑕᕝᕙᑲᓐᓂᑑᙱᒻᒪᑦ.” ᐱᔭᕆᐊᖃᖅᓯᒪᒻᒪᑦ ᓄᓇᕗᒻᒥ ᐊᖏᕈᑎᑖᖑᓯᒪᔪᑎᒍ, 

ᐊᖅᑯᑎᓪᓗᐊᑕᐅᕗᖅ ᑲᔪᓯᑦᓯᐊᕐᓂᕐᒧᑦ. ᐱᕙᓪᓕᐊᓂᖅ ᑲᑐᔾᔨᖃᑎᒌᓐᓂᒃᑯᑦ ᐱᓂᖃᕐᒪᑦ 

ᑭᐅᖃᑎᒌᑦᓯᐊᕐᓂᖃᕈᓐᓇᕐᓗᓂ ᐊᒻᒪ ᐱᒃᑯᒋᔭᖃᑦᓯᐊᕐᓗᓂ ᐃᓄᓐᓂᒃ ᓯᕗᓕᕿᐅᔪᓂᑦ.  

 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 6 

 

>>ᐸᑦᑕᑐᖅᑐᑦ 

 

ᓯᑕᒪᐅᔪᖅ ᑐᙵᕕᐅᑉ ᓇᓛᓂ; ᑮᓇᐅᔭᖅᑑᑎᖃᕐᓂᖅ ᓯᕗᓂᑦᓴᑦᓯᐊᖓᑕ ᓄᓇᕗᒻᒥᐅᓕᒫᑦ, ᐱᓕᕆᐊᑦᓴᖅ ᑲᑐᔾᔨᒻᒪᑦ 

ᐊᔭᐅᖅᑐᐃᓂᕐᒥᒃ ᓇᒻᒥᓂᖃᕐᓂᕐᒥᒃ, ᓴᐳᔾᔨᓂᕐᒥᒃ, ᑲᒪᑦᓯᐊᕐᓂᕐᒥᒃ, ᐃᒡᓗᓕᐅᕆᐊᓕᓐᓂ ᐊᑯᓂᓪᓗ 

ᐸᕐᓇᑕᐅᔭᕆᐊᓕᓐᓂᑦ.  

 

ᐊᖏᖅᓯᒪᓂᖃᕐᒪᑦ ᑕᑯᑎᑦᓯᒋᐊᖅᓱᓂ ᐊᑕᐅᓯᐅᖃᑎᒌᓐᓂᖓᑕ ᐃᓄᐃᑦ ᑲᑐᔾᔨᖃᑎᒌᖏᑦ ᓯᕗᒧᐊᕈᑎᑦᓴᖓᑦ 

ᓄᓇᕗᑉ ᐊᒻᒪ ᓄᓇᕗᑦ ᐃᓄᐃᑦ. ᐃᓄᐃᓪᓗ ᐅᑭᐅᖅᑕᖅᑐᒥᑦ ᓇᒻᒥᓂᖃᕐᓂᕐᒥᒃ ᐱᒋᐊᕈᑎᐅᓪᓗᓂ 

ᓴᐳᔾᔨᒐᓱᓐᓂᕐᒥᓪᓗ ᐱᓇᓱᑦᑕᐅᓗᓂ. ᑲᑐᔾᔨᒍᑎᐅᓪᓗᓂ ᓇᒻᒥᓂᖃᖅᐸᓪᓕᐊᓂᕐᒥᒃ ᐊᑑᑎᖃᑦᓯᐊᒻᒪᕆᓐᓂᐊᕐᒪᑦ 

ᓄᓇᕗᒻᒥᐅᓄᑦ. ᐊᒻᒪ ᐊᑦᑐᐃᓂᖃᓗᐊᙱᔾᔫᒥᓕᕐᓗᒋᑦ ᐃᓄᒋᐊᑦᓯᐸᓪᓕᐊᓃᑦ ᐱᕙᓪᓕᐊᓗᑎᑦ, ᓯᓚᒧᓪᓗ 

ᓱᖏᐅᑎᓂᕐᒧᑦ ᓴᐳᔾᔭᐅᖁᓪᓗᒍ ᐊᕙᑎᕗᑦ ᐊᒻᒪᓗ ᓱᖏᐅᑎᒍᓐᓇᕐᓂᕐᒥᒃ ᐊᕙᑎᑦᑎᓐᓂᒃ.  

 

ᐱᓕᕆᐊᒃᓴᖅ ᐊᖏᖅᓯᒪᒍᑎᖃᐃᓐᓇᖅᐳᖅ ᐱᓇᓱᖃᑎᒋᔭᕗᑦ ᐃᓪᓗᓕᕆᓂᕐᒥᒃ ᐱᓕᕆᖃᑎᒋᓪᓗᒋᑦ ᐊᒻᒪᓗ 

ᐱᓕᒻᒪᒃᓴᕐᓂᕐᒧᑦ ᐊᒻᒪ ᐃᓪᓗᓕᐅᕈᓐᓇᖅᓯᕙᓪᓕᐊᑦᓯᐊᕐᓂᕐᒧᑦ.  

 

ᐊᖏᖅᓯᒪᓂᖅᐳᖅ ᐃᓪᓗᓕᐅᖅᐸᓐᓂᕐᒥᒃ ᐱᔭᕆᐊᖃᓪᓚᕆᑦᑐᓂᒃ ᓄᓇᓂᑦ ᑮᓇᐅᔭᖅᑕᖃᕌᖓᑦ, ᐱᖃᓯᐅᑎᓪᓗᒋᑦ 

ᓴᙱᓕᖅᑎᒋᐊᒃᑲᓐᓂᕐᓂᑦ ᓄᑖᙳᕆᐊᒃᑲᓂᕐᓂᓪᓗ ᐃᑯᒻᒪᖁᑎᓕᐅᕐᓂᐅᕙᑦᑐᑦ ᓴᓇᒋᐊᖃᖅᐸᑦᑐᓪᓗ ᐊᒻᒪᓗ 

ᑐᙵᕕᒋᔭᑦᓴᐅᑦᓯᐊᕐᓂᖅᓴᐅᓕᕐᓗᑎᒃ.  

 

ᐱᓕᕆᐊᒃᓴᖅ ᓴᙱᓂᖃᖅᑎᑦᓯᒍᑎᐅᒋᐊᕐᒥᔪᖅ ᐃᖏᕐᕋᔪᓕᕆᓂᕐᒥᒃ ᑐᓴᐅᑎᓕᕆᓂᕐᒧᓪᓗ ᐊᑦᑐᐊᒍᑎᐅᔪᓂᒃ. 

ᐊᑐᐃᓐᓇᐅᑎᒋᓂᖓᓗ ᓄᓇ, ᐃᒪᖅ, ᐃᑯᒻᒪᖅᑯᓯᐅᑎᑦᓴᐃᓪᓗ ᓄᓇᓖᑦ ᐱᕈᖅᐸᓪᓕᐊᔪᑦ 

ᐃᑲᔪᖅᑐᖅᑕᐅᑦᓯᐊᖁᓪᓗᒋᑦ ᑮᓇᐅᔭᓕᐅᕈᑎᖃᑦᓯᐊᕐᓂᖃᖁᓪᓗᒋᓪᓗ.  

 

ᑕᒪᓐᓇ ᐅᖃᐅᓯᖃᓪᓗᐊᑕᖅᐳᖅ ᑐᙵᕕᐅᔪᖅ ᐅᓪᓗᒥᐅᔪᒥᒃ, ᓯᓚᕐᔪᐊᕐᒥ ᑕᐅᑐᒃᐸᓪᓕᐊᑎᓪᓗᒋᑦ ᐅᑭᐅᖅᑕᖅᑐᒥᒃ, 

ᓄᓇᕗᒻᒥᐅᑦ ᑮᓇᐅᔭᓕᐅᕈᑎᖃᖁᔨᑦᓯᐊᕐᓂᐊᖅᐳᑦ ᓴᙱᑦᑎᒋᐊᖅᑕᐅᒃᑲᓐᓂᖁᓪᓗᒋᑦ ᓄᓇᓖᑦ 

ᐱᔪᓐᓇᖅᓯᕙᓪᓕᐊᓂᖃᕐᓗᓂᓗ ᓴᐳᔾᔭᐅᓯᒪᓗᓂᓗ ᐊᔾᔨᐅᖏᔾᔪᑎᒋᔭᖓ ᓄᓇᕗᑦ. ᓴᐳᔾᔨᓯᒪᓇᓱᓐᓂᖅ 

ᐸᕐᓇᓐᓂᒍᑑᙱᑦᑐᖅ ᐱᒋᐊᖃᕐᓂᐊᖅᑐᖅ. ᑭᓯᐊᓂᑦᑕᐅᖅ ᓴᙱᓂᕆᔭᖏᑕ ᓄᓇᕗᒻᒥ ᓄᓇᓕᐅᔪᐃᑦ.  

 

>>ᐸᑦᑕᑐᖅᑐᑦ 

 

ᐱᓕᕆᐊᒃᓴᖅ ᑎᑎᖃᑐᐃᓐᓇᐅᔾᔭᕆᐊᖃᔾᔭᖏᒻᒪᑦ. ᑐᑭᒧᐊᕈᑎᐅᔭᕆᐊᖃᖅᑐᖅ ᐱᓂᐊᕐᓂᕐᒧᑦ ᐊᒻᒪᓗ 

ᐱᖃᓯᐅᑎᓯᒪᓗᓂ ᐅᓂᒃᑳᓕᐅᑦᑎᐊᖅᐸᓐᓂᕐᒥᒃ ᐸᕐᓇᑕᐅᔪᓂᑦ ᐱᓂᐊᕐᓂᔅᓴᓄᑦ ᐱᕙᓪᓕᐊᒍᑎᑦᓴᓄᑦ. ᐱᓕᕆᐊᒃᓴᖅ 

ᐅᑭᐅᑦ ᓯᑕᒪᓄᑦ ᐸᕐᓇᓂᕐᒥᒃ ᐊᑦᑐᐊᒻᒪᑦ, ᒐᕙᒪᕗᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᕆᓯᒪᕗᑦ ᑖᒃᑯᐊ 

ᒐᕙᒪᒃᑯᑦ ᐱᓕᕆᕝᕕᖏᑦ, ᑯᐊᐳᕇᓴᖁᑎᖏᓪᓗ ᒐᕙᒪᒃᑯᑦ ᐱᓇᓱᓐᓂᐊᕐᒪᑕ ᓯᕗᓪᓕᐅᔾᔭᐅᔪᓂᒃ ᐱᓕᕆᐊᒃᓴᒧᑦ. 

ᐊᒻᒪᓗ ᐊᕐᕌᒍᑕᒫᑦ ᐅᓂᒃᑳᓕᐅᕈᑕᐅᒍᓐᓇᓕᕐᓗᑎᒃ ᓴᖅᑭᓪᓚᑦᑖᖅᐸᑦᑐᓂᑦ.  

 

ᑕᒪᓐᓇ ᐱᑦᓴᕆᐊᖃᕐᒪᑦ ᓄᓇᕗᒻᒥᐅᑦ ᑐᑭᓯᓇᖅᑐᒥᒃ ᑕᑯᑦᓯᐊᕆᐊᖃᕐᒪᑕ ᒐᕙᒪᒃᑯᑦ ᐱᓂᐊᕐᓂᕆᔭᖏᓐᓂᑦ, 

ᐱᓂᐊᖅᓯᒪᔭᖏᓐᓂᓪᓗ. ᑭᓱᒥᓪᓗ ᒫᓐᓇ ᐱᓇᓱᒻᒪᖔᑕ ᑭᓱᒥᓪᓗ ᓱᓕ ᐱᑦᓴᕆᐊᖃᓛᕐᒪᖔᑕ. ᑖᓐᓇ ᒪᓕᒐᓕᐅᕐᕕᒃ 

ᑐᑭᓯᑎᑕᐅᑦᓯᐊᕆᐊᖃᕐᒥᔪᖅ ᒐᕙᒪᒃᑯᑦ ᑭᐅᔪᓐᓇᑦᓯᐊᖁᓪᓗᒋᑦ ᑐᑭᒧᐊᖅᑎᑕᐅᑦᓯᐊᖁᓪᓗᒋᓪᓗ ᐱᓕᕆᐊᒃᓴᕗᑦ.  

 

ᑕᒪᓐᓇ ᐱᔭᒃᓴᖅᑖᕆᔭᐅᓯᒪᔪᖅ ᑲᑐᔾᔨᖃᑎᒌᓐᓂᕐᒥᒃ ᑐᙵᕕᖃᖅᐳᖅ ᐅᖃᖃᑎᖃᖃᑦᑕᕐᓂᖅ ᐊᓯᒥᒃ 

ᐊᖏᖃᑎᒌᓐᓂᒡᓗ ᑐᙵᕕᒋᑐᐃᓐᓇᖏᓪᓗᒋᑦ ᑖᒃᑯᐊ ᐊᑐᕆᐊᖃᓪᓚᕆᓐᓂᖏᑦ ᑕᒪᓐᓇ ᑐᙵᕕᒋᖔᕐᓂᐊᕋᑦᑎᒃᑯ. 

ᐊᒻᒪᓗ ᓄᓇᕗᑦ ᐊᐳᖅᑕᐅᑎᒋᖃᑦᑕᖅᑕᖏᑦ ᐱᑐᐃᓐᓇᐅᖏᑦᑐᑦ ᐊᑯᓂᓗ ᐊᑐᖅᑕᐅᖃᑦᑕᖅᖢᑎᒃ, ᑕᐃᒪᙵᑦ 

ᓄᖅᑲᐅᑎᙲᓐᓇᕐᓗᒋᐅᔭᕆᐊᖃᕐᓂᐊᖅᑐᖅ ᒐᕙᒪᓕᒫᓂᑦ. ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᓄᓇᓕᓐᓂᑦ ᐊᒻᒪᓗ 

ᐃᓄᐃᑦ ᑎᒥᖁᑎᖏᓐᓂᑦ. 

 

ᓄᓇᕗᑦ ᑕᐃᒪ ᐱᐅᓂᖅᐹᕐᒥᒃ ᒪᑭᑕᑎᓪᓗᒍ ᑲᑐᔾᔨᖃᑎᒌᓐᓂᒃᑰᕆᐊᖃᖅᐳᒍᑦ, ᑭᒃᑰᓂᕗᑦ ᒪᓕᓪᓗᒋᑦ, ᒪᑐᐃᖓᓗᑕ, 

ᑐᙵᓇᕐᓗᑕ, ᐅᐱᒋᖃᑎᒌᓪᓗᑕ, ᑐᙵᕕᖃᑦᑎᐊᕐᓗᑕᓗ. ᐊᒻᒪᓗ ᑕᒪᓐᓇ ᐊᐃᕙᐅᑎᒌᖃᑦᑕᕈᓐᓇᕐᓂᐊᕐᒥᔪᒍᑦ 

ᑭᓯᐊᓂ ᐅᐱᒋᖃᑦᑕᐅᑎᓗᑕ, ᓈᓚᑦᑎᐊᖃᑦᑕᕐᓗᑕ, ᖃᓄᖅᑑᕈᑎᒃᓴᓕᐅᖃᑦᑕᕐᓗᑕᓗ ᐊᖏᖃᑎᒌᒍᑎᓯᒪᓗᑎᒃᑯᑦ 

ᐊᑕᐅᑦᑎᒃᑯᑦ ᓯᕗᒻᒧᐊᑉᐸᓪᓕᐊᖁᓪᓗᒋᑦ.  

 

ᒐᕙᒪᒃᑯᑦ ᖃᐅᔨᒪᔪᑦ ᐊᑐᐊᒐᓕᒫᑦ ᐊᒻᒪᓗ ᐊᑐᕈᒫᕐᓂᐊᖅᑐᑦ ᐃᓄᓐᓂᒃ ᐅᖃᐅᓯᖃᕋᑦᑕ, ᓱᕈᓯᖅ 

ᐊᑦᑕᓇᙱᑦᑐᒦᑦᑕᕆᐊᓕᒃ, ᕿᑐᕐᖓᓕᒃ ᐃᑲᔪᖅᓱᖅᑕᐅᔭᕆᐊᓕᒃ, ᒪᒃᑯᒃᑐᑦ ᐊᖅᑯᑎᖃᑦᑎᐊᕆᐊᓕᒃ, ᐊᒻᒪᓗ 

ᖃᑕᙳᑎᒌᑦ ᐃᒡᓗᖃᕆᐊᓖᑦ ᐊᒻᒪᓗ ᓄᓇᓖᑦ ᑕᐃᒃᑯᐊ ᐊᑐᐃᓐᓇᐅᖏᓐᓇᕈᓐᓇᖅᑐᓂᒃ ᐱᖁᑎᕐᔪᐊᓂᒃ 

ᐱᑕᖃᐅᕐᓗᑎᒃ.  

 

ᒐᕙᒪᒃᑯᑦ ᐃᓕᓴᖅᓯᓯᒪᕗᑦ ᓴᙱᓂᖅᑕᖃᓕᕇᕐᒪᑦ ᓄᓇᕗᒻᒥ. ᐃᓚᔮᕇᑦ ᐸᖅᑭᖃᑦᑕᐅᑎᑦᑎᐊᖅᑐᑦ, ᐃᓐᓇᐃᑦ 

ᐃᓱᒪᑐᔪᑦ ᐃᓱᒪᑐᔫᓂᕐᒥᓂᓪᓗ ᐅᖃᐅᓯᖃᖃᑦᑕᖅᑐᑦ, ᒪᒃᑯᒃᑐᓪᓗ ᐃᓱᒻᒥᐅᑎᒃᓴᖅᓯᐅᖅᑐᑦ ᐆᒻᒪᕆᒃᑐᑦ, ᐊᒻᒪᓗ 

ᓄᓇᓖᑦ ᖃᓄᖅᑑᕈᑎᒃᓴᓂᒃ ᐋᖅᑭᒃᓯᕙᓪᓕᐊᔪᑦ ᐊᑐᖅᑕᖏᑦ ᒪᓕᒡᓗᒍ. ᐃᑲᔪᖅᑎᒌᒃᑕ. ᐊᑏ, ᐃᑲᔪᖃᑎᒌᑦᑕ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐃᖏᓚᐅᕐᒥᑦᓯ ᒪᓕᒐᓕᐅᖅᑏᑦ. ᖁᔭᓐᓇᒦᖅᐸᕗᑦ ᑲᒥᓯᓇ ᐋᕆᐊᒃ, ᐅᖃᐅᓯᒃᓴᒥᓂᒃ 

ᒪᑐᐃᕈᑎᖃᖅᑎᓪᓗᒍ. ᐅᖃᐅᓯᑦᓴᖃᑦᑎᐊᖅᑐᐊᓘᑲᐃᓐᓇᕐᒪᑦ. ᑲᑎᒪᔾᔪᑎᕗᑦ ᓈᓴᐅᑎᖏᑦ ᒪᓕᒡᓗᒋᑦ, ᓈᓴᐅᑎᖓ 3, 

ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒥᓂᔅᑕᐃᑦ ᐅᖃᐅᓯᒃᓴᖏᑦ 

 

ᒥᓂᔅᑕᑉ ᐅᖃᐅᓯᖓ 1 – 7(2): ᐃᑲᔪᖅᑎᒌᒃᑕ ᑐᕌᒐᖓ (ᒪᐃᓐ) 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᓯᕗᓪᓕᖅᐹᒥᒃ ᐅᖃᖅᑎᑦᓯᔩ ᒪ’ᓈᕈᐊᖅᖢᒍ ᑲᒥᓯᓇᒋᔭᕗᑦ. 

ᑭᖑᓪᓕᖅᐹᖅᓱᓕᖅᖢᓂᒡᓗ ᐅᖃᓪᓚᓚᐅ’ᒪᑦ ᐅᐊᑦᓯᐊᖅ ᐅᑦᑯᐃᕈᑕᐅᔪᓂᒃ ᐅᖃᐅᓯᒃᓴᓂᒃ ᐊᑐᓚᐅᖅᑐᓪᓗᒍ, ᑕᕝᕙᓂ 

7−ᒋᔭᖓᓂᒃ ᒪᓕᒐᓕᐅᕐᕕᖕᒥ ᑲᑎᒪ’ᓂᖃᕐᓂᐊᓕᖅᖢᑕ ᒪᕐᕈᒋᔭᖓᓂᒃ, ᑲᑎᒪᓂᖓᓂ. 

 

ᐅᑉᓗᒥ, ᐅᖃᖅᑎᑦᓯᔩ, ᑕᕝᕗᖓ ᒪᓕᒐᓕᐅᕐᕕᖕᒧᑦ ᓴᖅᑭᑦᑐᒫᕋᑉᑯ ᑐᕌᒐᕆᔭᕗᑦ ᐊᑑᑎᖃᕐᓂᐊᖅᖢᓂ ᑖᓐᓇ ᑐᕌᒐᖅ 

ᐅᑭᐅᓄᑦ ᓯᑕᒪᓄᑦ ᖃᐃᔪᓄᑦ. ᐊᑎᖃᖅᑎᓯᒪᒐᑉᑎᒍᓂᓛᒃ ᐃᑲᔪᖅᑎᒌᒃᑕᒥᒃ ᑐᑭᖃᖅᖢᓂ ᖃᑉᓗᓈᑐᑦ Let’s Help 

Each Other. 

 

ᑖᒻᓇ ᑐᕌᒐᖅ ᑎᑎᕋᖅᑕᐅᕙᓪᓕᐊᓂᕆᓚᐅᒐᖓ ᑕᖅᑭᕐᓄᑦ ᐱᓕᕆᐊᖑᓚᐅᖅᑐᖅ. ᐊᒃᓱᕉᑎᒋᔭᐅᕐᔪᐊᓚᐅᖅᖢᓂ’ᓗ, 

ᐅᖃᖃᑎᒌᖕᓂᒃᑯᑦ ᑐᓴᕆᐊᕐᓂᒃᑯᒡᓗ ᐱᓕᕆᐊᖑᓚᐅᖅᖢᓂ ᐊᒻᒪ ᒪ’ᓈᕆᐊᖃᒐᕗᑦ ᖁᔭᓐᓇᒦᕆᐊᖃᒐᕗᑦ 

ᐊᒥᓲᖕᒪᑕ. 

 

ᓯᕗᓪᓕᖅᐸᐅᑎᑐᐊᖅᖢᒋᑦ ᑕᕝᕙᓂ ᒪᓕᒐᓕᐅᕐᕕᖕᒥ ᑲᑎᒪᔨᐅᖃᑎᒃᑲ. ᑐᕌᒐᓕᐅᖅᐸᓪᓕᐊᓂᕆᔭᕗᑦ 

ᐱᒋᐊᓚᐅᖅᓯᒪ’ᒪᑦ ᓄᕖᕝᕙᐅᓚᐅᖅᑐᒥᒃ. ᒥᓂᔅᑕᐅᖃᑎᒌᑦ ᑲᑎᒪ’ᓂᖃᓚᐅᖅᖢᑎᑦ ᐊᒻᒪ ᒪᓕᒐᓕᐅᖅᑎᓗᒃᑖᓄᑦ 

ᑐᓴᕆᐊᕐᓂᖃᓚᐅᖅᖢᑎᑦ ᖃᓄᖅ ᐃᓱᒪᒋᔭᖃ’ᒪᖔᕐᓂᒃ ᓯᕗᓪᓕᐅᑎᑕᐅᖁᔭᕐᒥ’ᓂᒃ ᑐᓴᕆᐊᕐᕕᒋᓪᓚᓚᐅᖅᖢᑎᒍᑦ. 

 

ᓂᕈᐊᖅᑕᐅᕌᓂᓵᕐᓂᑰᖦᖢᑕ ᑕᕝᕗᖓ ᒪᓕᒐᓕᐅᕐᕕᖕᒧᑦ ᑭᒡᒐᖅᑐᐃᔪᓗᒃᑖᖑᖦᖢᑕ ᐃᓛᒃ ᓄᓇᓕᓗᒃᑖᓂᒃ ᑲᑎᖦᖢᑕ 

ᑭᒡᒐᖅᑐᐃᒐᑉᑕ ᓄᓇᕗᑦ ᓄᓇᓕᓗᒃᑖᖏ’ᓂᒃ. ᐊᑑᑎᖃᕐᔪᐊᖅᑐᓂᒃ ᖃᐃᑎᕇᓚᐅᕋᑉᓯ ᐃᓱᒪᒋᔭᑉᓯ’ᓂᒃ 

ᐅᖃᐅᓯᒃᓴᕆᔭᑉᓯ’ᓂᒃ ᐊᑑᑎᖃᕐᔪᐊᓚᐅᖅᑐᑦ ᑐᕌᒐᓕᐅᖅᐸᓪᓕᐊᓂᑦᑕ ᒥᒃᓵᓄᑦ. 

 

ᑕᒪᓐᓇᓗ ᐃᓕᑕᕆᓯᒪᓪᓗᒍ ᐊᒃᑑᕝᕙ 2025-ᓂ ᓂᕈᐊᕐᓇᖅᑕᖃᓚᐅᕐᒪᑦ. ᒪᓕᒐᓕᐅᖅᑎᙳᖅᖢᑎᓪᓗ 

ᓂᕈᐊᖅᑕᐅᓂᑰᓯᒪᑉᓗᓯ ᑕᕝᕗᖓ ᐃᑎᓚᐅᖅᓯᒪᒐᑉᓯ ᒪᓕᒐᓕᐅᕐᕕᖕᒧᑦ. ᑕᒪᓐᓇ ᐊᑑᑎᖃᓚᐅᖅᑐᖅ ᐊᑕᐅᖄ 

ᒪᓕᒐᓕᐅᖅᑎᐅᖦᖢᓯ ᓂᕈᐊᖅᑎᒋᔭᑉᓯ’ᓃᙶᖅᓯᒪᔪᑦ ᐃᓱᒫᓘᑕᐅᔪᑦ ᑕᒡᕗᖓ ᒪᓕᒐᓕᐅᕐᕕᖕᒧᑦ ᐊᔾᔭᓚᐅᕋᑉᓯᐅᒃ. 

ᓂᕈᐊᖅᑎᒋᔭᖅᓯ ᐃᓱᒫᓘᑎᒋᔭᖏᑦ ᐅᖃᐅᓯᒃᓴᕆᔭᖏᑦ ᒐᕙᒪᐅᑉ ᐃᓗᐊᓄᑦ, ᐊᕕᑦᑐᖅᓯᒪᓂᐅᔪᑦ 

ᑯᐊᐳᕇᓴᒋᔭᐅᔪᓄᓪᓘᓐᓃᑦ ᐃᑲᔪᖅᑑᓗᐊᖅᑐᓄᒃ, ᐊᔾᔭᓚᐅᕋᑉᓯᐅᒃ ᑐᓂᓚᐅᕋᑉᓯᐅᒃ. ᓄᓇᕗᒻᒥᐅᑦ ᓂᐱᖁᑎᒋᔭᖏᑦ 

ᑕᒡᕗᖓ ᒪᓕᒐᓕᐅᕐᕕᖕᒧᑦ ᐃᑎᓚᐅᕋᑉᓯᐅᒃ, ᑕᒡᕘᓇ ᒪ’ᓈᕐᔪᐊᖅᐸᑉᓯ, ᖁᔭᓐᓇᒦᒃ. ᖁᐊᓇᖅ. 

 

>>ᐸᑦᑕᑐᖅᑐᑦ 

 

ᑎᓰᕝᕙ 2025-ᖑᑎᓪᓗᒍ, ᒥᓂᔅᑕᐅᖃᑎᒌᑦ ᑲᑎᒪᓂᖃᓚᐅᖅᑐᑦ ᐊᕐᕕᐊᓂ ᐊᒻᒪ ᐱᓕᕆᖃᑎᖃᖅᖢᑕ 

ᐱᓕᕆᖃᑎᒌᓐᓇᐅᔭᕆᐊᖃᑉᑎᒍᓂᓛᒃ ᓄᓇᕗᑦ ᑐᙵᕕᒃᑯ’ᓂ, ᐃᓛᒃ, ᓄᓇᕗᑦ ᑐᙵᕕᒃᑯᑦ. ᐃᓄᐃᑦ 

ᑕᐅᑐᒐᕆᔭᖏᑦ ᓯᕗᓪᓕᐅᑎᑕᐅᖁᔭᖏᑦ, ᐃᓱᒪᒋᔭᐅᑦᓯᐊᕐᓂᐊᖁᑉᓗᒋᑦ. ᐊᒻᒪ ᑭᖑᓂᐊᒍᑦ ᔮᓐᓄᐊᕆ 2026-

ᖑᓕᖅᑎᖦᖢᒍ ᑕᒫᓂ ᐃᖃᓗᓐᓂ ᑲᑎᒪᓂᖃᓚᐅᕋᑉᑕ ᒪᓕᒐᓕᐅᖅᑎᓗᒃᑖᑦ ᑲᑎᒪᓐᓂᖃᓚᐅᕐᒪᑕ.  

 

ᑲᑎᒪᓐᓂᕆᔭᑉᑕ ᐃᓗᐊᓂ ᐅᖃᐅᓯᒃᓴᕆᓚᐅᖅ− ᖃᓄᖅ, ᐅᖃᐅᓯᕆᑦᑕᓚᐅᒐᕗᑦ ᑐᙵᕕᖃᓚᐅᕐᒪᑕ ᐃᓄᐃᑦ 

ᖃᐅᔨᒪᔭᑐᖃᐃᓂᒃ ᐊᒻᒪ ᓄᓇᕗᑦ ᑐᙵᕕᒃᑯᓐᓂᒃ ᐅᖃᖃᑎᖃᕐᓂᑰᓯᒪᑉᓗᑕ ᑐᓴᕆᐊᕐᓂᑰᓯᒪᑉᓗᑕᓪᓗ 

ᐃᓕᖅᑯᓯᖃᓚᐅᕋᑉᑕ ᐃᓐᓇᐃᓪᓗ ᐃᓂᖃᖅᑎᑕᐅᑦᑕᓚᐅᖅᖢᑎᑦ ᑲᑎᒪᓐᓂᑉᑕ ᐃᓗᐊᓐᓂ. 

 

ᑲᑎᒪᔩᑦ ᑕᐅᑐᖅᑰᒋᒐᕆᔭᖏ’ᓂᑦ ᐅᖃᐅᓯᖃᖅᑕᓚᐅᖅᑐᑦ ᐊᖏᖃᑎᒌ’ᒪᖔᑉᑕ ᓱᓇᓂᒃ, ᓱᓇᓂᒡᓗ 

ᐃᓱᒪᒃᓴᖅᓯᐅᒃᑲᓐᓂᕆᐊᖃᕐᒪᖔᑉᑕ ᐅᖃᐅᓯᖃᑦᑕᓚᐅᖅᖢᑕ ᒐᕙᒪᑦ ᑐᑭᖃᑦᓯᐊᖅᑐᒥᒃ ᐱᓕᕆᓂᖃᖅᑑᓪᓗᐊᖁᑉᓗᒋᑦ 

ᐅᑭᐅᓂᒃ ᖃᐃᔪᓂᒃ. ᓄᓇᕗᑦ ᑐᙵᕕᒃᑯᑦ ᒪ’ᓈᖅᓯᒪᔭᕗᑦ. ᑲᑎᒪᓐᓇᕆᔭᑉᑎᒻᓂ ᐃᓚᐅᔫᓗᐊᓚᐅᕐᒪᑕ ᐊᒻᒪ ᐃᓐᓇᐃᑦ 

ᐃᓚᐅᔫᓗᐊᓚᐅᕐᒪᑕᑦᑕᐅᖅ ᒪ’ᓈᖅᓯᒪᒻᒥᔭᕗᑦ ᑐᕌᒐᖅ ᐃᓗᐊᓄᑦ ᐅᖃᐅᓯᒃᓴᕆᔭᐃᑦ ᐅᑎᖅᑑᓪᓗᐊᖁᖦᖢᒋᑦ. 

 

ᐅᖃᖅᑎᑦᓯᔩ, ᑖᓐᓇ ᑐᕌᒐᓕᐊᕆᔭᖅᐳᑦ ᑕᐅᑐᖦᖢᒍ ᓯᕗᓪᓕᖅᐹᖅᓯᐅᑎᑐᐃᓐᓇᐅ’ᒪᑦ ᑖᓐᓇ ᐅᑉᓗᒥ ᐊᑐᒐᕗᑦ 

ᑐᕌᒐᑦᑕ ᓴᖅᑭᑕᐅᓂᖓ. ᐱᙳᖅᑎᑕᐅᕙᓪᓕᐊᓂᖓᓄᑦ ᐱᒋᐊᕐᓂᐊᓕᕋᑉᑕ. ᐱᔭᕆᐊᑐᔫᓂᐊᖅᖢᓂᒡᓗ ᑕᒪᓐᓇ 

ᑭᒡᓕᖃᖅᑐᒦᓛᒃ ᑮᓇᐅᔭᖃᕋᑉᑕ ᐱᖁᑎᖃᕋᑉᑕ. ᐊᒻᒪ, ᑐᓗᖅᑕᕈᑕᐅᔪᑦ ᐊᒥᓲ’ᒪᑕ ᓄᓇᕗᑉ ᐃᓗᐊᓂ. 

ᐃᑲᔪᖅᑎᒌᒡᓗᑕ ᐊᒃᓱᕈᕐᓗᑕᓪᓗ ᐱᓕᕆᒋᐊᖃᕐᓂᐊᓕᕋᑉᑕ ᐱᙳᖅᑎᑕᐅᓂᐊᕐᓂᖓᑕ ᒥᒃᓵᓄᑦ. ᖃᐅᔨᒪᔪᖓ 

ᒥᓂᔅᑕᐅᖃᑎᒃᑲ ᐊᖏᖅᓯᒪᔪᑦ. ᒥᓂᔅᑕᐅᖃᑎᒃᑲ ᐊᖏᖅᓯᒪᔪᑦ. ᐊᒻᒪ ᐃᓱᒪᒋᔭᖃᖅᑐᖓᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ 

ᒪᓕᒐᓕᐅᖅᑎᓗᒃᑖᑦ ᐃᑉᐱᒍᓱᒃᑐᓗᒃᑖᖑ’ᒪᑕ ᓄᓇᓕᖁᑎᖏᑦᑕ ᒥᒃᓵᓄᑦ, ᐃᒃᐱᒍᓱᒃᑐᓗᒃᑖᖑᒐᑉᑕ ᐊᒻᒪ ᑐᓗᖅᑕᕈᑏᑦ 

ᐊᒃᓱᕈᕐᓇᖅᑐᑦ ᑲᑐᔾᔨᖃᑎᒌᒡᓗᑕ ᐃᑲᔪᖅᑎᒌᒡᓗᑕ ᐱᓕᕆᐊᕆᔫᓪᓗᐊᕐᓂᐊᕋᑉᑎᒍ. 

 

ᑖᓐᓇ ᐊᑦᑎᖅᑕᐅᓯᒪᓂᖓ ᑐᕌᒐᕆᔭᕗᑦ ᐊᒻᒪ ᖃᓄᖅ ᐱᓕᕆᓂᐊᕐᒪᖔᑉᑖ ᑕᒪᓐᓇᑦᑕᐅᖅ ᑕᐅᑐᖦᖢᒍ, ᑕᒪᓐᓇ 

ᐱᓕᕆᖃᑎᒌᖕᓂᖅ ᐃᑲᔪᖅᑎᒌᖕᓂᐅᑉ ᐱᒡᒍᓂᖓ ᓴᙱᓂᖓ ᑐᙵᕕᒋᓂᐊᕋᑉᑎᒍ ᐊᒻᒪ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᐃᑲᔪᖅᑎᒌᖕᓂᖅ ᐱᒋᐊᕐᓂᖃᕆᐊᓕᒃ, ᐃᓱᒪᒋᑉᓗᒍᑉᑕᐅᖅ ᑕᒪᓐᓇ. 

 

ᑲᑎᖦᖢᒋᑦ ᑖᒃᑯᐊ ᓯᑕᒪᐃᓕᖓᔪᑦ ᑐᕌᒐᕆᔭᑉᑕ ᐃᓗᐊᓂ ᓯᑕᒪᐃᓕᖓᔪᑦ ᓯᕗᓪᓕᐅᑎᓐᓂᐊᑲᖅᐳᑦ ᑕᐅᑐᖦᖢᒋᑦ 

ᐊᖅᑯᑎᒃᓴᑦᓯᐊ’ᔪᐊᕐᒥᒃ ᐊᑐᒐᒃᓴᒥᒃ ᓇᓗᓇᐃᖅᓯᓯᒪ’ᒪᑕ. ᐊᖅᑯᑎᖃᖅᐳᒍᑦ ᓯᕗ’ᒧᑦ ᓄᓇᓖᑦ ᓴᙱᓂᖅᓴᐅᖁᖦᖢᑎᒍᑦ. 

ᑕᒪᒃᑯᐊ ᑮᓇᐅᔭᓕᐅᕈᑕᐅᔫᓪᓗᐊᖅᑐᑦ ᐱᓕᕆᐊᒃᓴᖅᑖᕈᑕᐅᔫᓪᓗᐊᖅᑐᑦ ᓴᙱᓂᖅᓴᐅᑎᒋᐊᕐᓗᒋ’ᓗ ᓄᓇᓕᖕᓂ. 

ᒐᕙᒪᖃᕐᓂᕆᔭᕗᑦ ᐃᖏᕐᕋᓂᖃᑦᓯᐊᕐᓂᖅᓴᐅᖁᑉᓗᒍ ᐊᒻᒪ ᓯᕗᓂᒃᓴᕆᔭᕗᑦ ᓄᓇᕗ’ᒥᐅᑕᓗᒃᑖᓄᑦ 

ᐱᐅᓂᖅᓴᐅᖁᖦᖢᑎᒍᑦ ᓯᕗᓂᒃᓴᒥ. ᑕᕝᕙ ᐊᖅᑯᑎᕗᑦ ᑲᑎᒪᔨᐅᖃᑎᒻᓄᑦ ᐊᒻᒪ ᐱᓕᕆᔨᒋᔭᑉᑎᓐᓄ’ᓗ ᒐᕙᒪᐅᑉ 

ᐃᓗᐊᓂ ᐱᓕᕆᓚᐅᖅᑐᓗᒃᑖᓄᑦ ᒪ’ᓈᖅᓯᒪᑦᓯᐊᒥᐊᖅᑐᖓ ᖁᔭᓕᓪᓚᕆᒃᑐᖓ ᐃᓕᑉᓯᓐᓄ’ᓗᒃᑖᖅ 

ᐃᑲᔪᖅᑐᓗᒃᑖᖑᓚᐅᕋᑉᓯ ᑐᕌᒐᓕᐅᖅᑎᖦᖢᑕ.  

 

ᐃᓱᒪᒋᔭᖃᕋᓗᐊᖅᑐᖓᓕ ᑕᒪᓐᓇ ᐃᑲᔪᖅᑎᒌᒃᑕ ᑐᕌᒐᕆᔭᕗᑦ ᐊᑑᑎᖃᕐᔪᐊᕐᓂᐊ’ᒪᑦ ᐅᕙᑦᑎᓐᓄᓗᒃᑖᖅ 

ᐱᓕᕆᖃᑎᒌᖦᖢᑕ ᑐᕌᒐᓕᐅᓚᐅᕋᑉᑎᒍᑦ. ᐊᑏ, ᐅᑭᐅᓂᒃ ᖃᐃᔪᓂᒃ ᐃᑲᔫᑕᐅᓗᓂ ᑖᒻᓇ ᑐᕌᒐᖅ. ᓯᕗᓂᒃᓴᒥ 

ᓄᓇᕗᑦ ᓴᙵᓂᖅᓴᐅᖁᑉᓗᒍ. ᒪ’ᓇ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᖁᐊᓇᖅ. ᓇᑯᕐᒦᒃ. ᖁᔭᓐᓇᒦᒃ. ᑲᑎᒪᔾᔪᑎᕗᑦ ᓈᓴᐅᑎᖓ ᒪᓕᒡᓗᒍ, ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᕐᕕᐊᑦ ᓂᒡᒋᐊᓄᑦ, ᒥᔅᑕ ᖃᑉᓗᑦᓯᐊᖅ. 

 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 9 

 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᑉ ᐅᖃᐅᓯᖓ 1 – 7(2): ᑭᕙᓪᓕᕐᒥ ᐃᑯᒻᒪᖅᑯᑎᔨᕆᓕᕐᓄᑦ ᐊᐅᔭᒨᖅᑐᑦ ᑲᓱᖅᓯᒪᓂᖏᑦ 

(ᖃᑉᓗᑦᓯᐊᖅ) ) 

 

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᓯᔩ. ᐅᓇ ᑎᑎᖅᑲᖅ ᒫᑦᓯ 3 ᑎᑎᕋᕐᓂᑰᔪᖅ ᖃᑉᓗᓈᑐᑦ ᐅᖃᓕᒫᕐᓂᐊᕋᑉᑯ. 

(ᑐᓵᔨᑎᒎᓕᖅᑐᖅ) ᓄᑭᒃ ᑯᐊᐳᕇᓴᓐ ᖁᕕᐊᓱᒃᐳᑦ ᑖᒃᑯᐊ ᑭᕙᓪᓕᒃᑯᑦ ᐃᒥᕐᒥᒃ ᐊᑐᕐᓗᑎᒃ ᐆᒻᒪᖅᑯᓯᐅᕐᕕᖓ ᒫᓐᓇ 

ᐊᓪᓗᕆᐊᒃᑲᓐᓂᕐᒪᑕ ᐊᒻᒪᓗ ᑐᑭᓯᕋᐅᑎᓂᒃ ᑐᓐᓂᖅᑯᓯᖃᖅᓯᒪᓕᒪᖅᑐᑦ ᐊᒻᒪᓗ ᓄᓇᐃᑦ ᐊᑐᖅᑕᐅᓂᖏᖕᓄᑦ 

ᐸᕐᓇᐅᑏᑦ ᐋᖅᑭᒋᐊᕈᑏᑦ ᒫᑦᓯ 3, 2026-ᒥ. 

 

ᑕᒪᓐᓇ ᐊᓪᓗᕆᐊᕐᓂᕗᑦ ᐊᒃᓱᐊᓗᒃ ᐱᕐᔪᐊᖑᔪᖅ ᐱᕚᓪᓕᐅᑎᒋᔭᐅᓂᐊᕐᒪᑦ ᑕᓪᓕᒪᓄᑦ ᐊᕐᕌᒍᓄᑦ ᑲᒪᒋᔭᐅᓯᒪᓪᓗᓂ 

ᐱᔭᕇᖅᑕᐅᓯᒪᓕᖅᖢᑎᒡᓗ. ᑖᒃᑯᐊ KHFL ᐊᑐᐃᓐᓇᕈᑦᑎᐊᓕᖅᑐᑦ ᐊᒻᒪᓗ ᒫᓐᓇ ᓚᐃᓴᓐᓯᑖᕋᓱᓐᓂᐊᓯᔪᑦ. ᑕᒪᓐᓇ 

ᐱᓕᕆᐊᕆᔭᕗᑦ ᓴᓗᒪᔪᓂᒃ ᐊᑐᐃᓐᓇᐅᖏᓐᓇᕈᓐᓇᖅᑐᓂᒃ ᐆᒻᒪᖅᑯᑎᓂᒃ ᐊᒻᒪᓗ ᕿᓪᓕᖅᑕᓂᒃ 

ᐱᑐᒃᓯᒪᐅᑎᒋᔭᐅᓂᐊᖅᖢᓂ ᑭᕙᓪᓕᕐᒥ ᓄᓇᓕᖕᓄᑦ ᐅᔭᕋᓐᓂᖓᕐᕕᖕᓄᑦ ᐊᒻᒪᓗ ᐆᒻᒪᖅᑯᓯᐅᕐᓂᕐᒧᑦ 

ᐊᑦᑕᓇᙱᓐᓂᖅᓴᐅᒥᑦᑎᑦᑎᓂᐊᖅᖢᑎᑦ. 

 

ᐊᕙᑎᓕᕆᔨᒃᑯᑦ ᐊᒻᒪᓗ ᓄᓇᕗᑦ ᐊᒃᑐᖅᑕᐅᓂᐊᕐᓂᖏᖕᓄᑦ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓇᖕᓂᐊᖅᑐᑦ ᑭᕙᓪᓕᐅᑉ 

ᐊᕕᑦᑐᖅᓯᒪᔪᖁᑎᖏᑦᑕ ᓄᓇᐃᑦ ᐊᑐᖅᑕᐅᓂᖏᖕᓄᑦ ᐸᕐᓇᐅᑎᖏᑦ. ᑖᒃᑯᐊ ᐋᖅᑭᒋᐊᕈᑏᑦ 

ᐱᕚᓪᓕᐅᑎᒋᔭᐅᓂᐊᖅᑐᑦ ᐊᒻᒪᓗ ᑖᒃᑯᐊ ᑐᒃᓯᕋᐅᑏᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓯᒪᔪᑦ ᑖᒃᑯᓄᖓ 

ᐊᕙᑎᓕᕆᔨᒃᑯᓐᓄᑦ ᐃᑲᔫᑎᒋᔭᐅᔪᓐᓇᕐᓂᐊᕐᒪᑕ ᑖᒃᑯᐊ ᑐᒃᓯᕋᐅᑎᖏᑦ ᕿᒥᕐᕈᓇᒃᑕᐅᑎᒡᓗᒋᑦ. 

 

ᐊᕙᑎᓕᕆᔨᒃᑯᓐᓄᑦ ᑖᒃᑯᐊ ᐱᕙᓪᓕᐊᔾᔪᓰᑦ ᕿᒥᕐᕈᓇᖕᓂᐊᖅᑐᑦ ᐊᕙᑎᒥᒃ, ᐃᓅᖃᑎᒌᖕᓂᕐᒥᒃ, ᐃᓕᖅᑯᓯᑐᖃᕐᓂᒃ, 

ᑮᓇᐅᔭᓕᐅᕈᑎᒃᓴᓂᒡᓗ, ᖃᓄᖅ ᓄᓇᒥᒃ ᐆᒪᔪᓂᒃ ᐃᒥᕐᒥᒃ, ᓄᓇᓕᓐᓂᒡᓗ ᐊᒃᑐᖅᓯᓂᐊᕐᒪᖔᑦ. ᑖᓐᓇ KHFL 

ᐃᓄᖕᓂᒃ ᓯᕗᓕᖃᖅᖢᑎᑦ ᑖᒃᑯᐊ ᓄᑭᒃᑯᑦ ᓯᕗᒧᐊᒍᑎᒋᓂᐊᖅᑕᖓ ᐊᐅᓚᑦᑎᔾᔪᑎᖏᓐᓂᒃ ᑐᙵᕕᖏᖕᓂᒃ 

ᐊᑐᕐᓗᑎᒃ. ᐃᖅᑲᒍᓱᒡᓗᑎᒃ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖓᓂᒃ ᐱᖃᓯᐅᑎᓯᒪᓗᑎᒡᓗ ᐃᓚᐅᑎᑦᑎᓗᑎᑦ 

ᐊᕙᑎᓕᕆᓂᕐᒧᑦ, ᐸᖅᑭᒃᓯᕐᓂᕐᒧᑦ ᐊᒻᒪᓗᑦᑕᐅᖅ ᒪᓕᒃᓯᖕᓂᕐᒧᑦ ᐃᓘᓐᓇᖏᖕᓂᒃ ᕿᒥᕐᕈᓇᑦᑎᐊᕐᓗᑎᒃ 

ᐊᐅᓚᓂᖃᖃᑦᑕᕐᓗᑎᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᐱᕕᖃᖅᑎᑕᐅᒃᑲᓐᓂᕈᒪᕗᖓ ᐅᖃᓕᒫᕇᕐᓂᐊᕋᑉᑯ. ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᕗᑦ ᐅᖃᐅᓯᒃᓴᕆᔭᒥᓂᒃ ᐃᓱᓕᑦᑎᔪᒪᓪᓗᓂ. ᐋᒃᑳᖅᑐᖃᖅᐹ? 

ᑐᓴᙱᓐᓇᒪ, ᒥᔅᑕ ᖃᑉᓗᑦᓯᐊᖅ ᑲᔪᓯᒋᑦ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᒋᓪᓗᓂᐅᒃ ᒪᓕᒐᐃᑦ ᐊᐅᓚᑕᐅᓂᖏᖕᓄᑦ ᐱᓕᕆᔭᐅᔪᑦ 

ᑖᒃᑯᐊ ᐱᕕᖃᕐᓂᐊᕐᒪᑕ ᑎᒥᖁᑎᒋᔭᐅᔪᑦ ᐊᓯᖏᒡᓗ ᑕᒪᒃᑯᐊ ᐅᓂᒃᑳᕈᓐᓇᖁᓪᓗᒋᑦ ᐃᓱᒪᒋᔭᖏᖕᓂᒃ, 

ᑕᐅᑐᒃᑕᖏᖕᓂᒃ ᐸᕐᓇᐃᔨᒃᑯᓐᓄᑦ ᐊᕙᑎᓕᕆᔨᒃᑯᓪᓗ ᑖᒃᑯᐊ ᑲᔪᓯᔪᒃᑯᑦ ᑲᑎᒪᖃᑎᒌᖃᑦᑕᕐᓂᐊᖅᑐᖅ ᓄᓇᓕᖕᓂ 

ᓯᕗᓕᖅᑎᐅᔪᓂᒃ ᐊᑐᖅᑎᐅᔪᓂᒃ ᑕᖅᑲᒃᑯᓂᖓᒡᓗ ᐅᓂᒃᑳᕐᕕᐅᖃᑦᑕᕐᓗᑎᒃ ᑐᓴᕋᓱᐊᖃᑦᑕᕐᓂᐊᕐᒪᑕ. ᖁᔭᓐᓇᒦᒃ 

ᐃᑲᔪᖅᑐᐃᖃᑦᑕᕋᔅᓯ, ᔮᓇᑕᓐ ᐸᒥᐅᓕᒃ ᑎᑎᕋᖅᑐᖅ ᑐᓴᒐᒃᓴᓕᕆᔨ ᓄᓇᓕᖕᓂ ᐱᓕᕆᖃᑎᒌᓄᑦ ᐊᐅᓚᑦᑎᔨ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᐃᖅᑲᐃᑎᑦᓯᒃᑲᓐᓂᕈᒪᑐᐃᓐᓇᕆᕗᖓ (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐊᑐᖃᑦᑕᙱᓪᓗᓯ ᓇᐃᓪᓕᑎᖅᓯᒪᔪᓂᑦ ᑐᓵᔨᓄᑦ ᐊᒻᒪ ᑎᑎᕋᖅᑎᐅᖃᑦᑕᖅᑐᖅ ᐊᑐᖃᑦᑕᖃᑦᑕᕐᓂᐊᕐᒪᑕ 

ᑕᒪᒃᑯᓂᖓ ᑐᑭᓯᑦᑎᐊᕐᓗᑎᒃ. ᑖᒃᑯᐊ ᓱᖅᑯᐃᒪᔭᐅᑦᑎᐊᖃᑦᑕᕐᓂᐊᕐᒪᑕ. ᐃᖅᑲᐃᑎᑦᑎᑦᑎᓇᓱᑐᐃᓐᓇᖅᑐᖓ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎᒃ, ᒥᔅᑕ ᖃᑉᓗᑦᓯᐊᖅ.  

 

ᒪᓕᒐᓕᐅᖅᑎᑉ ᐅᖃᐅᓯᖓ 2 – 7(2): ᓄᓇᓕᓐᓂ ᐱᙱᐊᖅᑐᓕᕆᓂᕐᒧᑦ ᐱᖁᕐᔪᐊᑦ (ᐲᑕᓴᓐ)  



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 10 

 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᐃᖃᓗᒃᑑᑦᓯᐊᕐᒥᐅᑦ, ᐅᓪᓗᒥ ᖁᙱᐊᖅᑐᑦ ᑖᒃᑯᓂᖓ 

ᑭᖑᓪᓕᖅᐹᖅᓯᐅᑎᑦᑎᓐᓂ ᑲᑎᒪᑎᓪᓗᑕ. ᐅᑭᐅᒃᑯᑦ ᑲᒪᔨᕋᓛᑦ ᑲᑎᒪᓛᕐᒪᑕ 2026-2027−ᒥ ᐊᑐᕈᒫᖅᑐᓂ ᐄᐳᕈᓪ 

23-ᒥ ᑲᑎᒪᒋᐊᓛᕐᓗᑕ. 

 

ᐅᓪᓗᒥ ᐅᖃᐅᓯᖃᕐᓂᐊᖅᑐᖓ ᓄᓇᓕᖕᓂ ᒐᕙᒪᖏᖕᓂ ᐱᙳᐊᖅᑐᓕᕆᔨᒃᑯᓐᓄᑦ ᐅᖃᐅᓯᖃᕈᒪᕗᖓ. 

ᐅᐱᒋᔪᒪᕙᒃᑲ ᕼᐊᒻᓚᖏᑦ ᐃᖃᓗᒃᑑᑦᓯᐊᕐᒥᐅᑦ ᓴᓇᓂᐊᓕᕐᒪᑕ ᒪᒃᑯᒃᑐᓄᑦ ᐅᐸᒐᕐᒥᒃ. ᒪᒃᑯᑦᑐᓄᑦ ᐅᐸᒐᖅ ᑖᓐᓇ 

ᓴᓇᓯᒪᓂᐊᖅᑐᖅ ᐊᔾᔨᖓᓗ ᑭᓯᐊᓂ ᓯᓕᓐᓂᖅᓴᐅᓂᐊᖅᑐᖅ ᐱᑐᖃᖓᖕᓂᒃ. ᑕᐃᓐᓇ ᐃᒡᓗ 

ᐱᓕᕆᕕᐅᑦᑎᐊᕈᓐᓇᕐᓂᖅᓴᐅᓂᐊᖅᑐᖅ ᒪᒃᑯᑦᑐᒡᓗ ᐅᐸᒍᓐᓇᕐᓗᑎᒃ ᐃᓚᒌᑦ ᐊᑦᑕᕐᓇᙱᑦᑐᒦᒡᓗᑎᑦ ᐃᒡᓗᒥ. 

ᑕᐃᒪᓐᓇ ᐱᓕᕆᐊᒃᓴᖃᖅᑐᒻᒪᕆᐅᖃᑦᑕᕐᒪᑕ ᐃᓐᓇᕈᖅᐸᓪᓕᐊᑎᓪᓗᒋᑦ ᒫᓐᓇ ᐃᓂᖃᑦᑎᐊᕆᐊᖃᕐᒪᑕ.  

 

ᐅᖃᖅᑏ, ᐊᒻᒪᓗᑦᑕᐅᖅ ᐅᖃᐅᓯᖃᕈᒪᒐᒪ ᐱᔭᕇᖅᑕᐅᔭᕆᐊᖃᕐᒥᖕᒪᑦ ᓯᐊᕐᕆᔮᕐᕕᖓ ᓄᓇᓕᖕᓂ. ᕼᐊᒻᓚᒃᑯᑦ 

ᑖᔅᓱᒥᖓ ᐃᓱᒫᓗᖕᓇᖅᑐᓂ ᐱᑕᖃᖃᑦᑕᖅᓯᒪᒻᒪᑕ ᓴᓇᔭᐅᓇᓱᓕᖅᑎᓪᓗᒋᑦ ᑭᓯᐊᓂ ᑎᑎᕋᐅᔭᖅᓯᒪᓂᖓ 

ᐱᔭᕇᖅᑕᐅᓯᒪᙱᒻᒪᑦ ᐃᓗᐊ ᐃᒡᓘᑉ. 

 

ᒫᓐᓇᐅᔪᖅ ᓄᓇᕗᑦ ᒐᕙᒪᒃᑯᖏᓐᓂ ᓴᓇᔭᐅᔾᔪᑎᒃᓴᓂᒃ ᑮᓇᐅᔭᖃᖅᑎᑦᑎᙱᒻᒪᑕ. ᒥᓂᔅᑕᐃᑦ ᑕᐃᒃᑯᐊ ᓄᓇᓕᖕᓄᑦ 

ᐃᓛᒃ, ᓄᓇᓕᖕᓂ ᒐᕙᒪᐅᔪᓄᑦ ᑕᐃᒃᑯᐊ ᐱᓕᕆᕕᖏᑦ ᕿᓂᕐᓂᐊᖅᐳᑦ ᖃᓄᖅ ᐃᑲᔪᕈᓐᓇᕐᒪᖔᕐᒥᒃ ᕼᐊᒻᓚᒃᑯᓐᓂ 

ᑖᒃᑯᓂᖓ ᐱᓕᕆᑎᓪᓗᒋᑦ. ᐅᕙᒍᑦ ᒐᕙᒪᐅᔪᒍᑦ ᐱᓕᕆᕕᖃᖅᑐᒍᓪᓗ ᕼᐊᒻᓚᑦ ᑎᑎᕋᐅᔭᖅᑎᖃᙱᒻᒪᑕ ᑕᒪᓐᓇ 

ᐱᓕᕆᔭᐅᒃᑲᓐᓂᕆᐊᖃᕐᓂᐊᖅᑐᖅ ᐊᖑᒻᒪᑦᑎᓕᕐᓂᐊᕐᒪᑦ. 

 

ᕼᐊᒻᓚᒃᑯᑦ ᐅᖃᖃᑎᒋᓚᐅᖅᑕᕗᑦ ᑎᑎᖅᑲᓂᒃ ᐊᐅᓪᓚᖅᑎᑦᑎᕕᒋᓚᐅᖅᑕᕗᑦ ᑮᓇᐅᔭᓂᓗᒃ ᑐᓂᔭᐅᔪᓐᓇᕐᒪᖔᑕ 

ᐊᑭᑐᔪᖅᑐᕈᑎᒃᓴᑎᒍᑦ. ᓯᐊᕐᕆᔮᕐᕖᑦ ᐊᒃᓱᐊᓗᒃ ᐊᑑᑎᖃᕐᒪᑕ ᓄᓇᓕᖕᓂ, ᐊᒻᒪ ᒐᕙᒪᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᖅᓯᒪᖕᒪᑕ ᑕᐃᒪᐃᑦᑐᓂᒃ ᓴᓇᔾᔪᑕᐅᓂᐊᖅᑎᓪᓗᒋᑦ. 

 

ᑭᖑᓪᓕᕐᒥᒃ ᑲᑎᒪᕐᔪᐊᓕᖅᐸᑕ ᑖᔅᓱᒧᖓ ᐊᐱᖅᑯᑎᒃᓴᖃᕐᓂᐊᖅᑐᖓ. ᑕᕝᕗᖓ ᐅᖃᐅᓯᕆᔭᕋ ᑕᒪᓐᓇ ᐅᓪᓗᒥ 

ᓴᖅᑭᑦᑎᐊᕐᓂᐊᖅᑐᖅ ᑐᓵᕋᑖᕋᑦᑎᒍᑦ ᑲᒥᓯᓇ ᓯᕗᓕᖅᑎᕗᓪᓗ ᑕᒪᒃᑯᓂᖓ ᑐᕌᒐᒃᓴᕆᔭᖏᖕᓂᒃ ᒐᕙᒪᒃᑯᑦ 

ᐅᖃᐅᓯᖃᕐᒪᑕ. ᓄᓕᐊᕋ ᑭᓕᐅᕋ ᓇᓪᓕᐅᑎᑦᑎᐊᕐᓂᐊᖅᐳᖅ ᖃᐅᒃᐸᑦ ᐊᖏᕐᕋᕐᓂᐊᕋᒪ, ᐃᓚᕗᑦ ᐅᐸᖕᓂᐊᓕᕋᒃᑭᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᓴᑕᓐ. ᓇᓪᓕᐅᑎᑦᑎᐊᕐᓕ ᓄᓕᐊᑦ. ᓴᑭᒐᓗ ᐋᑐᕚᒦᑦᑐᖅ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐸᖕᓂᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᐃᒃ. 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᐃᒃ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 3 – 7(2): ᐱᒃᑯᒍᓱᓐᓂᖅ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖃᑕᐅᔪᓂᑦ (ᒪᐃᒃ)  ( 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ.: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᑦ, ᐸᓐᓂᖅᑑᕐᒥᐅᓪᓗ. ᐅᓪᓗᒥᓕ 

ᐅᐱᒍᓱᒍᒪᓪᓗᖓ ᐱᙳᐊᕆᐊᖅᓯᒪᓚᐅᖅᑐᓂᒃ ᐅᑭᐅᖅᑕᖅᑐᒥ ᐱᙳᐊᓂᕐᔪᐊᖃᖅᑎᓪᓗᒋᑦ. ᑖᒃᑯᐊ 

ᐸᓐᓃᖅᑑᕐᒥᙶᖅᓯᒪᔪᑦ ᑕᒪᒃᑮᖅᑐᒋᑦ ᐅᐱᒋᔭᕋᓗᐊᕗᑦ. ᐅᑯᐊ ᐱᙳᐊᖅᑏᑦ ᐅᔭᒥᑦᑕᐅᔪᒥᓃᑦ ᐊᑎᖏᓪᓗ, 

ᖃᓄᐃᑦᑐᒥᓪᓗ ᐅᔭᒥᑦᑕᐅᓐᓂᕐᒪᖔᑕ ᓇᓗᓇᐃᖅᓯᒍᒪᔪᖓ ᐊᒻᒪ ᐅᐱᒋᔪᒪᓪᓗᒋᑦ. 

 

ᐱᙳᐊᖅᑎᓕᒫᑦ ᐅᐱᒋᔭᕋᓗᐊᒃᑲ, ᐅᑯᐊᖑᑯᐊ ᕚᓕᕚᒥ ᑲᓐᓅᔭᖅᑖᖃᑕᐅᓚᐅᖅᑐᑦ: 

 

• ᓇᐃᑦ ᑎᐊᓚ 

• ᕆᑭ ᑎᐊᓚ 

• ᐋᓐᓄᓘ ᕿᓚᕝᕙᖅ 

 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 11 

 

ᕼᐋᑭᖅᑐᓂᒃ ᐊᕐᓇᓂᒃ ᑲᓐᓅᔭᖅᑖᖃᑕᐅᓚᐅᖅᑐᖅ ᔪᐊᑕᓐ ᒫᒃᒧ.  

 

ᐹᔪᓂᒃ ᐊᕐᓇᓂᒃ ᓰᓚ ᑲᒃᑭᒃ, ᑲᓐᓅᔭᖅ−ᑖᖅᑐᓂᓗ ᐊᒻᒪᓗ ᓴᕕᕋᔭᒃᑖᖅᑐᓂ. 

 

• ᐊᒻᒪᓗ ᕚᑦᒪᓐᑕᓐ−ᑦᑐᓂᑦᑕᐅᖅ ᕼᐃᓗᕆ ᓇᓴᓕᒃ ᑲᓐᓅᔭᖅ−ᑖᖃᑕᐅᓚᐅᖅᑐᖅ.  

 

ᑖᒃᑯᐊ ᐅᔭᒥᑕᐅᖃᑕᐅᓚᐅᕐᓂᖏᖕᓄᑦ ᓇᓗᓇᐃᖅᑕᒃᑲ ᐅᐱᒋᓪᓗᒋᓪᓗ. ᒪᒃᑯᑦᑑᓪᓗᑎᓪᓗ ᑕᐃᒪᐃᑦᑑᒻᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᖅᑐ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 4 – 7(2): ᐅᓚᕋᕐᓂᐅᓂᐊᖅᑐᖅ ᓂᕈᐊᖅᑎᓄᑦ (ᑕᖅᑐ)  

 

ᑕᖅᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᖑᓪᓕᖅᐹᖅᓱᖅᑎᓪᓗᑕ ᐅᑭᐅᖑᔪᒥᒃ ᑲᑎᒪᕕᒡᔪᐊᕐᓂᕐᒥ 

ᐅᖃᕈᒪᑐᐃᓐᓇᖅᑲᐅᒧᖓ ᐃᓕᑉᐹᓪᓕᕐᔪᐊᕋᒪ. ᑲᑎᒪᔨᐅᖃᑎᓐᓄᑦ ᖁᔭᓕᕗᖓ. ᐊᒻᒪ ᖁᑦᑎᒃᑐᒧᑦ 

ᒪᓕᒐᓕᐅᖅᑎᐅᓪᓗᖓ ᐱᖓᓱᓂᑦ ᑭᒡᒐᖅᑐᐃᒐᒪ ᐃᒃᐱᐊᕐᔪᒃ, ᐊᐅᓱᐃᑦᑐᖅ ᐊᒻᒪ ᖃᐅᓱᐃᑦᑐᖅ. ᑕᐃᒃᑯᐊ 

ᖃᐅᓱᐃᑦᑐᒥ ᑐᓵᔪᖃᕐᓂᕈᓂ ᐱᓇᓱᐊᕈᓯᐅᓂᐊᖅᑐᒥᒃ ᑕᑉᐸᐅᙵᓕᒑᒐᒪ. ᑕᐃᒪᑐᖅ ᑕᑯᔭᐃᓐᓇᕆᓂᐊᖅᐸᒃᑲ 

ᐱᓕᕆᔩᓪᓗ ᕼᐊᒻᓚᒃᑯᓐᓂᓗ. ᖃᖓᑕᓲᖅ ᐊᑐᐃᓐᓇᐅᑦᑎᐊᙱᑦᑎᓪᓗᒍ ᒫᓐᓇ ᐊᐅᓱᐃᑦᑐᕐᒧᐊᕈᓐᓇᙱᓐᓇᒪ, 

ᑕᑉᐸᐅᙵᕈᓐᓇᖅᓯᒍᒪ ᑕᑉᐸᐅᙵᓛᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᑲᐅᑐᖅ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 5 – 7(2): ᓂᕈᐊᖅᑎᓂᑦ ᐳᓚᕋᕐᓂᐅᓂᐊᖅᑐᖅ ᕿᑭᖅᑕᕐᔪᐊᒧᑦ (ᑲᐅᑐᒃᓯ  

 

ᑲᐅᑐᖅ: ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᖁᔭᓕᕗᖓ ᑕᒪᓐᓇ ᐱᔭᕇᖅᐸᓪᓕᐊᓪᓗᑎᒍᑦ ᑲᑎᒪᓂᐅᔪᖅ ᐅᑭᐅᒥ, 

ᑕᐃᒫᑦᑕᐅᖅ ᐃᓕᑉᐸᓪᓕᐊᕗᖓ. ᒪᕐᕉᓐᓂᒃ ᑭᒡᒐᖅᑐᖅᓯᒻᒥᒐᒪ ᓄᓇᓖᓐᓂᒃ ᑲᖏᖅᑐᒑᐱᒡᓗ ᕿᑭᖅᑕᕐᔪᐊᕐᓗ. 

ᐊᔾᔨᒌᓐᓂᒃ ᐱᓂᐊᕐᓂᖃᕐᕕᒋᔪᒪᕚᒃᑲᒃ. ᒪᒥᐊᓇᕐᓗ ᕿᑭᖅᑕᕐᔪᐊᕐᒨᓚᐅᙱᓐᓇᒪ ᓱᓕ ᑭᓯᐊᓂ ᑕᒪᓐᓇ 

ᐸᕐᓇᒃᐸᓪᓕᐊᓕᕐᒥᔭᕋᓗᐊᕗᑦ ᑕᑉᐸᐅᖓ ᕿᑭᖅᑕᕐᔪᐊᕐᒧᑦ ᐱᓕᕆᔭᖅᑐᕐᓗᖓ ᑲᑐᔾᔨᖃᑎᒌᖑᔪᓂᒃ 

ᐱᓕᕆᖃᑎᖃᕈᒪᑦᑎᐊᖅᐳᖓ. ᖁᔭᓐᓇᒦᒃ, ᐅᖃᖅᑏ. ᑕᐃᒫᖅᑐᖓ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅ ᐊᖑᑎᐊᓗᒃ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 6 – 7(2): ᓂᕈᐊᖅᑎᓂᑦ ᐳᓚᕋᕐᓂᐅᓂᐊᖅᑎᑐᖅ ᓇᐅᔮᓄᑦ (ᐊᖑᑎᐊᓗᒃ) 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕈᒪᓪᓗᓯ ᑲᑎᒪᖃᑎᒋᖅᑲᐅᔭᒃᑲ ᐅᑭᐅᕐᒧᑦ 

ᑲᑎᒪᓂᕆᖅᑲᐅᔭᑦᑎᓐᓄᑦ. ᑭᕙᓪᓕᕐᒥᐅᑕᐅᖃᑎᒃᑲ ᑕᐅᑐᒃᑐᐃᑦ, ᐊᒻᒪᓗ ᓴᓪᓕᕐᒥᐅᑕᐅᖃᑎᒃᑲ ᓇᐅᔮᕐᒥᐅᑕᐃᓪᓗ 

ᓂᕈᐊᖅᑎᒋᓚᐅᖅᑕᒃᑲᐃᓛᒃ. ᓇᐅᔮᓅᕐᓂᐊᕋᒪ ᐱᓇᓱᐊᕈᓯᐅᓛᖅᑐᒥ ᖃᐅᔨᑎᑦᑎᒋᐊᖅᐳᖓ ᓇᐅᔮᕐᒥᐅᑕᓂᒃ. 

ᑕᐃᒃᑯᐊ ᑲᑎᒪᔩᑦ ᕼᐊᒻᓚᒃᑯᓐᓄᑦ ᑲᑎᖃᑎᒋᓛᖅᓱᒋᑦ. ᖃᐅᔨᑎᑦᑎᒋᐊᖅᐸᒌᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅᑕ ᐊᑕᒍᒃᑖᓗᒃ. 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓ 4, 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑎᑦ. ᑲᑎᒪᔾᔪᑎᒃᓴᖅ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ ᒪᓂᕋᔭᒻᒧᑦ, ᒥᔅ ᕼᐄᓕ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 7 – 7(2): ᐅᐱᒍᓱᑦᑐᖅ ᑭᒡᒐᖅᑐᐃᒋᐊᒃᓴᖅ ᐊᒡᒍᒥ ᓂᕈᐊᖅᑕᐅᕕᒋᓯᒪᔭᖓᓂᒃ 

(ᐊᑕᒍᑦᑖᓗᒃ)  

 

ᐊᑕᒍᒃᑖᓗᒃ: ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᖁᔭᓕᔪᒪᕗᖓ ᑭᖑᓪᓕᖅᐹᖑᒐᓗᐊᖅᑎᓪᓗᑕ 

ᑕᕝᕗᙵᖃᑕᐅᓚᐅᕋᒪ ᐃᒡᓗᓕᒃ, ᐊᒡᒍ, ᓂᕈᐊᖅᑕᐅᓇᓱᒃᑎᓪᓗᒋᑦ ᐊᔾᔨᒌᓚᐅᖅᓯᒪᓂᖓᓄᑦ 

ᓂᕈᐊᒃᑲᓐᓂᓚᐅᖅᓯᒪᑎᓪᓗᒋᑦ ᓂᕈᐊᖅᑕᐅᒐᒪ ᑕᕝᕗᙵᓚᐅᖅᓯᒪᓂᓐᓄᑦ ᑭᖑᓪᓕᖅᐹᖑᒐᓗᐊᖅᖢᖓ. 

 

ᑭᓯᐊᓂ, ᑖᒃᑯᐊ ᐊᒡᒍᒧᑦ ᐱᓕᕆᐊᕆᓇᓱᒃᑕᕗᑦ ᑭᖑᕙᓯᓗᐊᙱᒻᒪᑕ. ᐊᒻᒪᓗ ᑕᐃᓐᓇ ᐃᒡᓗᓕᖕᒥ 

ᐱᙳᐊᕐᕕᕐᔪᐊᕆᐊᖅᑐᖃᑕᐅᓚᐅᖅᓯᒪᔪᑦ ᐊᕿᔮᕐᓂᕐᒧᑦ, ᐊᕿᔪᓂ, ᔭᔅᑎᓐ ᐃᕙᓗᒃ, ᐅᔭᒥᒃᑕᐅᖃᑦᑕᓚᐅᖅᓯᒪᖕᒪᑦ 

ᑲᓐᓅᔭᕐᒥᒃ ᖁᔭᒋᒻᒥᔭᕗᑦ ᐊᓕᐊᓇᐃᒋᖕᒥᔭᕗᑦ.  

 

ᐊᒻᒪ ᑕᕝᕗᙵᒃᑲᓐᓂᕈᒪ ᐃᓕᓐᓂᐊᖅᐸᓪᓕᐊᑐᐃᓐᓇᕐᒥᒐᒪᑦᑕᐅᖅ ᑖᒃᑯᑎᑐᓇᖅ ᓄᑖᖑᖃᑕᐅᔪᑎᑐᑦ. 

ᐱᓕᕆᐊᕆᔭᕗᓪᓗ ᓄᖅᑲᔾᔮᙱᒻᒪᑕ ᐋᖅᑭᒃᓱᐃᓐᓇᕋᓱᓐᓂᐊᖅᑕᕗᑦ ᓄᓇᕗᓪᓗ, ᐃᒡᓗᓕᒃ, ᐄᐳᕈᓪ 1−ᖑᓕᖅᑲᑦ 

ᐊᕐᕌᒍᖃᓛᓕᕐᒪᑦ 50 ᕼᐊᒻᓚᑦ ᐅᓪᓗᖓ ᖁᕕᐊᓲᑎᒋᓂᐊᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓗᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅ ᓚᐃᔪᓪ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 8 – 7(2): ᐃᓕᑕᖅᓯᓂᖅ ᑐᒑᓕᒃ ᐃᕐᖑᓯᕐᒥᒃ (ᓚᐃᔪᓪ) 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᓄᑦ ᐊᒻᒪ ᓂᕈᐊᖅᑎᒋᔭᒃᑲ 

ᑕᓗᕐᔪᐊᕐᒥ ᑰᒑᕐᔪᖕᒥᓗ. ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᑑᒑᓕᒃ ᓵᓚᒃᓴᐅᓯᐊᖅ ᐃᓕᓴᕆᔭᐅᓪᓗᒍ 

ᐊᕐᕌᒍᑕᒫᖅᑐᑕ ᑰᒑᕐᔪᖕᒥᐅᑦ ᓄᓇᓖᓪᓗ ᕿᑎᕐᒥᐅᓃᑦᑐᑦ ᓄᓇᓖᑦ ᐱᓕᕆᐊᖃᖃᑦᑕᕐᒪᑕ ᒪᒃᑯᑦᑐᑦ ᑲᑎᑕᐅᓪᓗᑎᒃ 

ᐃᓚᒌᓪᓗ, ᐱᖃᓐᓇᕇᓪᓗ, ᐃᓛᒃ ᓄᓇᖃᖅᑐᓪᓗ ᐱᙳᐊᕕᔾᔪᐊᖃᑦᑕᕐᒪᑕ ᑲᑐᔾᔨᖃᑎᒌᖦᖢᑎᑦ. 

 

ᓄᓇᓕᖕᓂ ᐱᓕᕆᔭᐅᔪᑦ ᑕᒪᒃᑯᐊ ᑑᒑᓕᒃ ᓵᓚᒃᓴᐅᓯᐊᕐᓂᕋᖅᑕᐅᔪᑦ ᐊᑑᑎᖃᓪᓚᕆᖃᑦᑕᕐᒪᑦ ᐃᑲᔪᖅᑐᐃᑎᓪᓗᒋᑦ 

ᒪᒃᑯᑦᑐᓂᒃ. ᒪᒃᑯᑦᑐᓂᒃ ᐱᕕᖃᖅᑎᑦᑎᖃᑦᑕᖅᑐᑦ ᐱᕈᖅᐸᓪᓕᐊᖁᓪᓗᒋᑦ ᑕᑯᒃᓴᐅᑎᑦᑎᓪᓗᑎᒡᓗ ᓄᓇᓕᖕᓂ 

ᐅᐱᒋᔭᐅᔪᓂ ᖃᓄᐃᙱᑦᑎᐊᕐᓂᕐᒧᓪᓗ ᓇᓛᒎᖅᑐᒃᑯᓪᓗ ᐱᓕᕆᖃᑎᒌᖕᓂᕐᒥᒃ ᐊᒻᒪ ᐳᐃᒍᔾᔮᙱᑕᖏᓐᓂᒃ 

ᑕᑯᓂᕐᒥᒃ. 

 

ᑕᐃᒪᐃᑦᑐᓂᒃ ᐱᓕᕆᐊᖃᖅᑎᓪᓗᒋᑦ ᐆᒻᒪᕆᑦᑑᔪᓐᓇᕐᒪᑕ ᐊᒻᒪᓗ ᐃᒻᒥᓂᒃ ᐅᑉᐱᕆᓗᑎᒃ. ᐊᒻᒪᓗᒃᑕᐅᖅ, 

ᑐᕌᒐᒃᓴᒥᖕᓂᒃ ᑐᕌᒐᒃᓴᖃᕐᓗᑎᒃ ᐃᓅᓯᖃᖁᓪᓗᒋᑦ. ᑲᑎᖃᑦᑕᕐᒪᑕ ᐃᓚᒌᑦ ᑐᙵᓱᒃᑎᑦᑎᖃᑦᑕᖅᑐᑦᑕᐅᖅ ᑎᑭᑦᑐᓂᒃ 

ᐊᒡᒍᖅᑐᖅᓯᒪᓂᕐᒦᙶᖅᑐᓂᒃ. ᑕᐃᒪᓐᓇ ᑲᑐᔾᔨᖃᑎᒌᖃᑦᑕᖅᑐᑦ ᓴᙱᔪᒥᒃ.  

 

ᑕᒪᒃᑯᐊ ᒥᑭᑦᑐᓪᓗ ᐊᖏᔪᓪᓗ ᐃᑲᔪᕈᑎᑦ ᐊᒃᓱᐊᓗᒃ ᐊᑑᑎᖃᑦᑕᕐᒪᑕ ᐃᑲᔪᕐᓂᖃᖃᑦᑕᖅᑐᖅ ᐊᒃᑐᐃᓂᖃᖃᑦᑕᖅᑐᑦ 

ᓯᐊᕐᕆᔮᕐᓂᑐᐃᓐᓇᐅᙱᑦᑐᒃᑯᑦ ᐊᓯᐊᒍᓪᓗ. ᐱᔭᕇᖅᐸᓪᓕᐊᑎᓪᓗᒋᑦ ᐱᙳᐊᕐᓂᕆᔭᐅᔪᖅ ᑕᐃᓐᓇ.  

 

ᐅᖃᖅᑏ, ᐃᑲᔪᖅᑐᐃᕗᖓ ᓵᓚᖃᐅᓯᐊᖅ ᑕᐃᓐᓇ ᐊᖏᓪᓕᕙᓪᓕᐊᑎᓪᓗᒍ ᐃᑲᔪᖅᑐᐃᕗᖓ ᑕᒪᒃᑯᓂᖓ 

ᓇᓛᒎᖅᑐᒃᑯᑦ ᐊᒃᑐᐃᓂᖃᖃᑦᑕᕐᒪᑦ ᓄᓇᑦᑎᓐᓂ ᐊᒻᒪ ᓄᓇᕗᑉ ᐃᓗᐊᓂ. 

 

ᐊᒻᒪᓗᑦᑕᐅᖅ, ᐃᓕᓴᖅᓯᔪᒪᓪᓗᖓ ᐋᓕᒃᔅ ᐃᑎᒪᖕᓇᕐᒥᒃ, ᐊᖓᔪᖅᑳᖓᑦ ᑑᒑᓕᒃ ᓵᓚᖃᐅᓯᐊᕐᒧᑦ ᐊᖓᔪᖅᑳᖑᔪᖅ, 

ᐊᒻᒪ ᐸᕐᓇᐃᔩᑦ ᑲᑎᒪᔨᕋᓛᖓᑦ ᐊᒻᒪᓗ ᐊᑭᓕᖅᓱᖅᑕᐅᙱᖦᖢᑎᑦ ᑲᑎᒪᔨᕋᓛᓪᓗ ᐃᑲᔪᖅᑐᓪᓗ ᑕᐃᒃᑯᐊ 

ᖁᔭᓐᓇᒦᕈᒪᕙᒃᑲ. ᓯᓄᓕᖅᑎᐅᓂᖏᑦ, ᐊᖏᖅᓯᒪᓂᖏᓪᓗ ᑕᑯᒃᓴᐅᑎᑦᑎᖕᒪᑕ ᓴᙱᓂᕐᒨᖓᓐᓂᒃ ᑕᑯᒃᓴᐅᑎᑦᑎᔪᑦ 

ᑰᒑᕐᔪᖕᒥᐅᑦ, ᕿᑎᕐᒥᐅᓪᓗ ᓄᓇᓕᖓᖕᓂᒃ. 

 

ᐃᑲᔪᖅᑐᐃᔪᒪᑦᑎᐊᖅᑐᖓ 2026 ᑐᒑᓕᒃ ᓵᓚᖃᐅᓯᐊᖅ ᑰᒑᕐᒧᖕᒥ ᐄᐳᕈᓪ 9-ᒥ 12-ᒧᑦ ᐱᙳᐊᕈᑕᐅᓛᕐᒪᑦ 

ᑕᑯᓛᖅᑕᒃᑲ ᓂᕆᐅᑦᑎᐊᖅᐳᖓ ᑰᒑᕐᔪᖕᒥᐅᑦ ᑕᐃᔅᓱᒪᓂ ᐳᓛᕆᐊᖅᑐᖅᑎᓪᓗᖓ ᖁᙱᐊᕆᐊᖅᑐᖅᑎᓪᓗᖓᓗ 

ᐱᙳᐊᖅᑎᓪᓗᒋᑦ ᑰᒑᕐᔪᖕᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᐊᓇᖅ, ᓇᑦᓯᓕᐅᑉ ᒪᓕᒐᓕᐅᖅᑎᖓ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐃᖃᓗᐃᑦ−ᓯᓈ, ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 9 – 7(2) ᐃᓕᓴᖅᓯᓂᖅ ᐄᕙ ᐋᕆᐊᒃ, ᑲᒥᓯᓇ ᓄᓇᕗᒻᒧᑦ (ᐳᕉᔅᑐ)  

 

ᐊᖓᔪᖅᑳᖅ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᓪᓗ. ᒫᓐᓇ ᐱᕕᖃᕐᓂᓐᓂ 

ᐃᓕᓴᖅᓯᒍᒪᑐᐃᓐᓇᖅᑐᖓ ᐄᕙ ᐋᕆᐊᕐᒥᒃ. ᖃᐅᔨᒪᓕᕋᒪ ᑭᖑᓪᓕᖅᐹᖅᑐᓕᕐᖓᑦ ᑖᓐᓇ ᐅᕙᒍᑦ ᓵᖓᓃᓐᓂᐊᕐᓗᓂ 

ᑲᒥᓯᓇᐅᓗᓂ ᓄᓇᕗᒻᒥ. ᑖᓐᓇ ᐃᓕᓴᕆᒍᒪᒐᒃᑯᐃᓛᒃ. 

 

ᐱᓕᕆᐊᕆᖃᑦᑕᖅᓯᒪᔭᖏᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᐅᓪᓗᓂ, ᐊᕐᓇᓂᒃ ᐅᕙᑦᑎᓐᓂ 

ᓴᙱᓕᖅᑎᑦᑎᕚᓪᓕᖅᓯᒪᒻᒪᑦ. ᐊᖅᑯᓯᐅᕆᓪᓗᓂᓗ ᐊᖅᑯᓯᐅᕆᓯᒪᒻᒪᑦ. ᓯᕗᓕᖅᑎᐅᒍᓐᓇᕋᑦᑕ ᓇᓗᓇᐃᖅᓯᓯᒪᓪᓗᓂ 

ᐊᕐᓇᒐᓛᓗᐃᑦ ᒪᓕᔅᓴᕈᒪᓕᖅᑎᓯᒪᒻᒪᑕ ᓯᕗᓕᖅᑎᐅᓯᒪᓂᖓᓂᒃ ᐱᔾᔪᑎᖃᖅᑐᑎᒃ.  

 

ᐅᖃᕈᒪᑐᐃᓐᓇᖅᑐᖓ ᐃᓄᓕᒫᑦ ᑐᓵᑎᓪᓗᒋᑦ, ᐅᖃᐅᓯᕆᕋᑖᖅᑕᓐᓂᒃ. ᐃᓛᒃ, ᒪᓕᔅᓴᕈᒪᓪᓚᕆᔅᓯᒪᒐᒪᐃᓛᒃ 

ᐱᓕᕆᐊᖏᓐᓂᒃ ᓯᕗᓕᖅᑎᐅᑦᑎᐊᕙᐅᓂᖓᓂᓪᓗ ᐃᓕᓴᕆᒍᒪᕋᑖᕋᒃᑯ ᓄᓇᕗᒻᒥ ᖃᓄᐊᓗᒃ ᐊᑑᑎᖃᖅᓯᒪᒻᒪᖔᖅ 

ᐃᖅᑲᓇᐃᔮᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᖁᓕᒃᑖᓇ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 10 – 7(2): ᐃᓕᓴᖅᓯᓂᖅ ᒍᕌᓐᑦ ᓂᐅᒪᓐᒥᒃ ᐊᒻᒪ ᓄᓇᓕᓐᓂ ᐃᓪᓗᓕᕆᔨᒃᑯᑦ 

(ᖁᓕᒃᑖᓇ)  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᓴᖅᓯᒍᒪᒻᒥᒐᒪᑦᑕᐅᖅ ᑲᑐᔾᔨᖃᑎᒌᖑᔪᓂᒃ ᓄᓇᓕᓐᓂ 

ᒪᕐᕉᓐᓂᒃ. ᐅᓇ ᓴᖅᑭᔮᖅᑎᑎᓪᓚᕆᑉᐸᒻᒪᑖ ᑖᒃᑯᐊ ᖃᐅᔨᒪᔨᑕᐅᓂᖏᓐᓂᒃ. ᐱᓗᐊᖅᑐᒥᒃ ᐃᓐᓇᑐᖃᕐᓂᒃ 

ᑲᒪᑦᑎᐊᕐᓂᕆᕙᑦᑕᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖓ ᐊᑐᖅᑕᐅᓪᓚᕆᒻᒪᑕ ᓇᓗᓇᖃᑦᑕᙱᒻᒪᑦ. ᑕᒪᓐᓇ 

ᑲᔪᓯᑦᑎᐊᕐᖓᑦ. 

 

ᐃᓐᓇᒻᒪᕆᒃᐳᑦᑕᐅᖅ ᐃᓚᖓᑦ ᑳᓐᓱᖃᕐᖓᑦ. ᐊᒻᒪ ᖃᑦᑕᖓ ᐆᓇᖅᑐᒃᑯᕕᖓ ᓱᕋᑦᑐᒥᓂᐅᒻᒪᑦ. ᐃᓐᓇᑐᖃᐅᓪᓗᓂ 

ᑮᓇᐅᔭᖃᓗᐊᓲᖑᙱᒻᒪᑕ. ᐃᓕᓴᕆᒍᒪᒐᒃᑯ, ᑕᐃᓐᓇ ᓇᒻᒥᓂᖃᖅᑎᐅᔪᖅ ᑳᓐᑐᕌᒃᑦ−ᑎᐅᔪᖅ ᐃᓪᓗᓕᕆᔨᒃᑯᑦ ᐊᒻᒪ 

ᓇᒻᒥᓂᖃᐅᑎᓖᑦ ᑲᑐᔾᔨᖃᑎᒌᑦᑎᓪᓗᒋᑦ ᐊᒃᑐᖅᓯᒍᓐᓇᕐᖓᑕ ᐊᒃᓱᐊᓗᒃ ᓄᓇᓕᑦᑎᓐᓂ. ᑖᓐᓇ ᐱᔾᔪᑎᒋᓪᓗᒍ 

ᐃᓕᓴᕆᒍᒪᕙᕋ ᒍᕌᓐᑦ ᓂᐅᒪᓐ ᑳᓐᑐᕌᒃᑦ−ᓯᖃᑦᑕᓲᖅ. ᑐᓂᓯᑐᐃᓐᓇᓂᕐᖓᑦ ᐆᓇᖅᑐᓕᐅᕈᑎᒥᑦ ᐃᓐᓇᒻᒪᕆᐅᑉ 

ᐱᑖᕆᓂᐊᖅᑕᖓᓂᒃ. 

 

ᐃᓪᓗᓕᕆᔨᒃᑯᑦᑕᐅᖅ ᑲᑎᒪᔨᖏᑦ ᐱᓕᕆᒋᐊᓚᐅᕐᖓᑕᑦᑕᐅᖅ ᐃᓕᓴᕆᒍᒪᒻᒥᔭᒃᑲ, ᐃᓐᓇᑐᖃᕐᒥᒃ ᐋᓐᓂᐊᓕᒻᒥᑦ 

ᐃᑲᔪᖃᑦᑕᖅᓯᒪᒻᒪᑕ.  

 

ᐃᓕᓴᖅᓯᒍᒪᒐᒪ ᓄᓇᑦᑎᓐᓂ ᓇᒥᕈᓘᔭᖅ ᑲᑐᔾᔨᖃᑎᒌᑦᑎᐊᕐᓗᑕ ᐊᔅᓱᐊᓗᒃ ᐱᓕᕆᒍᓐᓇᕋᑦᑕ. ᒍᕌᑦ ᓂᐅᒪᓐ, 

ᑕᐃᕙᒋᑦ ᕗᕋᐃᔭᓐ ᓂᒥᖔᓗᓪᓗ ᐃᓪᓗᓕᕆᔨᒃᑯᓐᓃᖔᖅᑐᖅ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᖅᑕᕐᔪᐊᕌᓗᒋᕙᕗᑦ ᑕᐃᒃᑯᐊ ᐱᖃᑕᐅᔪᒥᓃᑦ. ᒪᓕᒐᓕᐅᖅᑎ ᑕᓯᓗᒻᒧᑦ ᒥᔅᑕ 

ᕼᐃᒃᔅ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 11 – 7(2): ᐃᖅᑲᐅᒪᔪᖅ ᒪᓕᒐᓕᐅᖅᑎᐅᓂᕐᒥᓂᒃ ᒪᓕᒐᓕᐅᕐᕕᒻᒧᑦ (ᕼᐃᒃᔅ)  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ ᑕᐃᒫᑦᑕᐅᖅ ᓯᕗᓪᓕᖅᐹᒥᒃ 

ᓯᕗᓪᓕᖅᐹᒥᒃ ᐃᔅᓯᕙᓂᖃᖅᑎᓪᓗᑕ 7-ᒋᔭᖓ ᒪᓕᒐᓕᕐᕕᒃ ᒥᔅ ᐳᕉᔅᑐ ᐅᖃᐅᓯᕆᖅᑲᐅᔭᖏᑦᑕᐅᖅ ᑕᐃᒫᑦᑕᐅᖅ 

ᐄᕙ ᐋᕆᐊᒃ ᐅᖃᐅᓯᕆᒍᒪᒻᒥᒐᒃᑯ ᐅᐱᒋᔪᒪᓪᓗᒍ ᑲᒥᓯᓇᐅᓯᒪᓂᕆᔭᖓᓂᒃ ᐅᕙᓂ. ᐊᒻᒪ ᓯᕗᓂᑦᑎᓐᓂᑦ 

ᐱᓕᕆᐊᕆᓂᐊᖅᑕᖏᑦ ᑲᔪᓯᑦᑎᐊᓛᖅᑯᑦ. ᐱᓇᓱᐊᕈᓰᓐᓂᒃ ᐊᓂᒍᕋᑖᖅᓯᒪᔫᓐᓂ ᐅᕙᓂ ᐃᔅᓯᕙᑎᓪᓗᑕ 13-

ᒋᓕᕋᒃᑯᑦ ᐊᕐᕌᒍᖓ ᑕᐃᒪᐃᓕᐅᖅᑐᑕ, ᐱᕈᖅᐸᓪᓕᐊᓯᒪᔪᓂᑦ ᑕᑯᓯᒪᒐᒪ ᐅᕙᓂ ᒪᓕᒐᓕᐅᖅᑎᓂᑦ. 

ᒪᓕᒐᓕᐅᖅᑎᐅᖃᑎᒃᑲᓗ ᒥᓂᔅᑕᐅᖃᑎᒃᑲᓗᑦᑕᐅᖅ, ᖁᕕᐊᓱᓪᓚᕆᒻᒪᑕ ᓯᕗᓂᕆᓂᐊᖅᑕᑦᑎᓐᓂ 

ᐱᓕᕆᓂᐊᕆᐊᔅᓴᖅ. ᐱᔭᔅᓴᖅᑖᕆᓯᒪᔭᕗᓪᓗ ᐱᓕᕆᐊᕆᔭᐅᓐᓇᕆᒐᓱᐊᕈᒪᓂᐊᕋᑦᑎᒍᑦ, 

ᐃᓕᑉᐸᓪᓕᐊᔪᐃᓐᓇᐅᒐᑦᑕᐃᓛᒃ ᐊᓪᓛᒃ ᐅᕙᖓᓗᑦᑕᐅᖅ. ᐸᐃᑉᐹᑐᐃᓐᓇᕐᓂᑦ ᐊᑐᖅᐸᓚᐅᖅᑐᖓ ᖃᕋᓴᐅᔭᖔᕐᓂᑦ 

ᐊᑐᖃᑦᑕᓕᕐᒥᒐᒪᑦᑕᐅᖅ, ᑖᓐᓇ ᐃᓕᒋᐊᖃᖅᓯᒪᒻᒥᒐᒃᑯ. ᑕᐃᒫᒃ ᑕᕝᕙ ᐃᓕᑉᐸᓪᓕᐊᔪᐃᓐᓇᐅᕗᒍᑦ. 

 

ᐅᖃᖅᑏ, ᐃᓚᓕᒫᑦᑎᐊᓯᑦᑕᐅᖅ ᐅᖃᐅᓯᕆᒍᒪᒐᒃᑭᑦ ᑕᐃᒃᑯᐊ ᐃᖃᓗᐃᑦ ᓯᓚᑖᒦᖔᖃᑦᑕᖅᑐᑦ ᐱᓗᐊᖅᑐᒥ. 

ᓄᑖᖑᒻᒪᑦ ᑕᒪᓐᓇ ᐊᒥᓲᓪᓗᓯ ᐊᑐᕆᐅᕋᔅᓯᐅᒃ, ᒫᓃᑦᑎᓪᓗᓯ ᐊᑯᓂ ᒫᓃᖃᑦᑕᕐᓂᐊᖅᑎᓪᓗᓯ. ᖃᐅᔨᒪᔪᖓ 

ᐱᔭᕆᐊᑐᒍᓐᓇᕐᖓᑦ ᕿᒪᐃᓯᒪᓪᓗᓂ, ᐅᕙᖓᓕ ᐅᕙᖓ ᓯᓂᕝᕕᖓᓃᒍᓐᓇᐸᒃᑲᒪ ᒪᓕᒐᓕᐅᖅᑎᐅᖃᑎᒐᓛᓗᒃᑲ 

ᐅᕙᓂ ᑕᐃᒪᐃᒍᓐᓇᖅᐸᓇᑎᒃ.  

 

ᐊᖏᕐᕋᒥ ᓱᓕ ᑕᐃᒪ ᓄᖅᑲᖓᙱᒻᒪᑕ ᐱᔭᔅᓴᖅᑕᖃᐃᓐᓇᕋᓗᐊᕐᒥᑎᓪᓗᒍ, ᒫᓃᑉᐸᑲᑦᑕ 

ᐃᔅᓯᕙᓂᖃᓪᓚᕆᒋᐅᖅᑐᑕᓗ. ᖁᕕᐊᒋᓪᓚᕆᒃᑲᒃᑯ ᓯᕗᓂᕆᓂᐊᖅᑕᕗᑦ ᑕᑯᓐᓈᖅᑐᒍ. ᐊᖏᕐᕋᕈᔅᓯ ᐃᓚᓯ 

ᑲᑎᙵᔫᒥᒐᓱᓛᖅᑲᓯᐅᒃ, ᐊᑯᓂ ᐊᐅᓪᓚᖅᓯᒪᓚᐅᕋᔅᓯ.  

 

ᐊᒻᒪᑦᑕᐅ, ᓂᕈᐊᖅᑎᒋᓯᒪᔭᓯ ᐅᖃᖃᑎᒋᖃᑦᑕᕐᓗᒋᑦ, ᐊᔾᔨᒌᙱᑦᑐᕈᓘᔭᕐᓂᑦ ᑐᑭᒧᐊᒍᑎᔅᓴᓂᓪᓘᓐᓃᑦ 

ᓴᖅᑭᖅᓯᒍᒪᓐᓂᕈᔅᓯ ᒪᓕᒐᓕᐅᕐᕕᒻᒧᑦ ᑐᙵᓱᑦᑎᑦᑎᐊᓛᕆᕙᔅᓯ ᐱᓕᕆᖃᑎᒋᒍᒪᒐᔅᓯ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᕙᖓᑦᑕᐅᖅ ᐃᓕᑉᐸᓪᓕᐊᒻᒥᒐᒪ ᖃᓄᐃᓕᐅᕆᐊᖃᕐᓂᓐᓂ, ᐃᓕᖃᑕᐅᒋᕗᖓᑦᑕᐅᖅ 

ᐃᓕᔅᓯᑎᑐᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᑲᖏᖅᓯᓂᐅᑉ−ᓂᒋᐊᓄᑦ ᒪᓕᒐᓕᐅᖅᑎ, ᒥᔅ ᑕᑦᑐᐃᓂ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 12 – 7(2): ᐃᖅᑲᐅᒪᔪᖅ ᒪᓕᒐᓕᐅᖅᑎᑎᐅᓂᕐᒥᓂᒃ ᒪᓕᒐᓕᐅᕐᕕᒻᒧᑦ 

(ᑕᑦᑐᐃᓂ)  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᓗᑦᑕᐅᖅ ᖁᕕᐊᒋᓪᓚᕆᒻᒥᔭᕋ ᓯᕗᓂᕗᑦ 

ᑕᑯᓐᓈᖅᑐᒍ. ᓯᕗᓪᓕᐹᑦᑎᐊᒥ ᑕᑯᔅᓴᐅᓪᓗᖓ ᐃᖅᑲᓇᐃᔭᖃᑦᑕᕆᐅᕋᒪ ᓴᖅᑭᔮᕐᓇᖓᓕ 

ᐃᖅᑲᓇᐃᔭᖃᑦᑕᖅᐸᓚᐅᕋᓗᐊᕋᒪ. ᖁᕕᐊᓱᓪᓚᕆᑦᑐᖓ ᐅᕙᓃᖃᑕᐅᒋᐊᔅᓴᖅ ᐃᓕᑉᐸᓪᓕᐊᔪᕕᔾᔪᐊᕌᓘᔪᖓ 

ᓱᒃᑲᓕᔪᒥ. ᐊᒻᒪ ᖁᔭᓕᒍᒪᔭᒃᑲ ᐃᓕᔅᓴ ᐊᑕᖏᑦᑎᐊᕐᓗᓯ ᑐᑭᒧᐊᑦᑎᑕᐅᒋᐊᖃᑦᑕᕋᒪ ᐊᔪᕆᖅᓱᐃᔾᔭᐅᕙᑦᑐᖓᓗ, 

ᓯᓚᑐᓂᕐᒥᓪᓗ ᐃᓕᓴᑎᑕᐅᕙᑦᑐᖓ ᑐᓂᓯᔭᐅᕙᑦᑐᖓ.  

 

ᐊᒻᒪ ᑕᐃᒫ ᐃᓕᐅᖅᑲᐃᖃᑕᐅᑦᑎᐊᕈᒪᓂᐊᕐᒥᔪᖓ ᓄᓇᕗᒻᒥᐅᓄᑦ ᑎᓴᒪᓂᑦ ᐊᒡᒋᖅᑐᓂ ᐊᕐᕌᒍᓂ. ᑕᐃᒪ 

ᑲᖏᖅᓯᓂᕐᒥ ᒫᓐᓇ ᐱᓇᓱᐊᕈᓯᕐᒥ ᑕᐃᒃᑯᐊ ᐱᖃᑕᐅᓂᐊᖅᑐᐃᑦ ᐱᙳᐊᑎᓪᓗᒋᑦ ᑲᖏᖅᓯᓂᕐᒥ. ᐊᒻᒪ ᑕᐃᒃᑯᐊ 

ᑕᐱᒥᓂᑦᑕᐅᖅ ᖁᕕᐊᒋᔭᖃᕈᒪᔪᐃᑦ ᑕᐃᒪᐅᓛᕐᒥᒻᒪᑕ. ᐊᒻᒪ ᐅᖃᕈᒪᔪᖓ ᖁᕕᐊᓱᑦᑐᖓ 

ᓂᓪᓕᖃᑕᐅᖃᑦᑕᕈᓐᓇᕐᓂᐊᕋᒪ ᒐᕙᒪᒃᑯᓐᓂᑦ ᓄᓇᕗᒻᒧᑦ.  

 

ᓄᑖᖑᒐᒪ ᐃᓕᑉᐸᓪᓕᐊᒻᒥᒐᒪᑦᑕᐅᖅ ᖁᔭᒋᕙᕋ ᓂᑯᕕᖓᒍᓐᓇᖃᑦᑕᕋᒪ ᐃᓕᔅᓯ ᓵᖓᓂ ᐊᒻᒪ ᖁᔭᓐᓇᒦᒃ 

ᐱᖃᑕᐅᑎᑕᐅᑦᑎᐊᐸᒃᑲᒪ ᑲᑎᒪᕐᔪᐊᓂᕐᒥᑦ. ᖁᔭᓐᓇᒦᒃ.  

 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 15 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᑯᓄᒃ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 13 – 7(2): ᒥᑦᑎᒪᑕᓕᒻᒥ ᓄᓇᕗᒻᒥ ᕿᒧᒃᓯᖃᑦᑕᐅᑎᔪᑦ (ᑯᓄᒃ)  

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᒋᔪᒪᕙᔅᓯ ᐊᒻᒪ ᐅᐱᒋᔭᐃᓐᓇᕆᕙᔅᓯ, ᒥᓂᔅᑕᐃᓪᓗ 

ᑖᒃᑯᐊ ᐃᓕᑉᐸᓪᓕᐊᒻᒥᒐᒪ ᑕᒻᒪᖅᑕᓚᐅᖅᐸᒃᖢᑕ ᖃᓄᐃᖃᑦᑕᖏᒃᖢᓂ ᐱᓕᕆᑦᑎᐊᕋᓱᑦᑐᐃᓐᓈᓘᒐᑦᑕ 

ᐅᐱᒋᑦᑎᐊᖅᐸᔅᓯ ᐊᒻᒪ ᖁᔭᒋᕙᔅᓯᓗ.  

 

ᐃᓚᒃᑲᓐᓂᐊᕐᔪᑯᓗᓪᓗᒍ ᒥᑦᑎᒪᑕᓕᒃ ᑕᐃᒃᑯᐊ ᐸᕐᓇᒃᐸᓪᓕᐊᒻᒪᑕ ᐃᒡᓗᓕᖕᒥ ᓄᓇᕗᑦ ᕿᒧᔅᓯᐅᕐᔪᐊᖅᑐᖅ, 

ᒥᑦᑎᒪᑕᓕᖕᒥ ᒧᒥᕕᔾᔪᐊᕐᓂᐊᕆᓪᓗᑎᒃ ᐊᒻᒪ ᖃᒧᑎᒃ ᐸᓂᒃᑲᒃᑖᕋᓱᓐᓂᐊᕆᓪᓗᑎᒃ. ᑕᑯᔪᒥᓇᕐᓂᐊᖅᑐᐃᑦ ᑕᐃᒪ 

ᑐᓴᖅᑎᑦᑎᖃᓯᐅᑎᕙᒃᑲ, ᖁᕕᐊᓱᖃᑎᒋᕙᒃᑲ ᒥᒃᑎᒪᑕᓕᖕᒥᐅᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ−ᐅᐊᓐᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 14 – 7(2): ᑕᐃᔮᓐ ᐊᒻᒪᖅ ᓄᖅᑲᕐᓂᖓ (ᒪᐃᓐ)  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑯᐊᒃ ᒪᕐᕉᒃ ᒐᕙᒪᐅᑉ ᐃᓗᐊᓂ ᐱᓕᕆᖃᑦᑖᕐᓂᑰᓯᒪᔪᑦ 

ᐅᖃᐅᓯᕆᒐᔮᓗᐊᖅᖢᒋᑦ ᐊᕐᕕᐊᕐᒥᐅᑦ. ᓯᕗᓪᓕᖅᐹᖅ ᐅᖃᐅᓯᕆᔭᐅᕌᓂᓚᐅᖅᑑᒐᓗᐊᖅ ᐹᑦᓯ ᖁᒃᓱᒃ, ᑕᐃᒪ 

ᐱᓕᕆᔪᓐᓃᖅᓯᒪᓂᐊᓕᕐᒪᑦ ᐃᒡᓗᓕᕆᔨᕐᔪᐊᑯᓐᓂᑦ. ᐅᑭᐅᓄᑦ ᐊᒥᓱᒥᐊᑦᓯᐊᓄᑦ ᐱᓕᕆᓂᑰᓯᒪᒃᖢᓂ 

ᐃᑲᔪᕐᓂᑰᓯᒪᒃᖢᓂ ᐱᓕᕆᓂᕆᔭᖓᑕ ᐃᓗᐊᒍᑦ, ᑭᒡᒐᖅᑐᐃᑦᓯᐊᖅᒪᖦᖢᓂᒡᓗ ᐊᕐᕕᐊᕐᒥᐅᓂᒃ. ᖁᕕᐊᓱᖃᑎᒋᒃᖢᒍ 

ᑕᖃᐃᖅᓯᖅᑑᓪᓗᐊᓂᐊᓕᕐᒪᑦ ᐹᑦᓯ ᐊᒻᒪ ᒪ’ᓈᕈᐊᖅᖢᒍ ᐱᓕᕆᕐᔪᐊᕐᓂᑰᓯᒪᓂᖓᓄᑦ. ᐊᒻᒪ 

ᐅᖃᐅᓯᕆᓱᐊᖅᖢᒍᑦᑕᐅᖅ ᐋᓐᓂᐊᖅᑕᐃᓕᑎᑦᓯᔨᒃᑯᓐᓂᑦ ᐱᓕᕆᔪᓐᓃᕌᓂᓵᕐᒥᔫᖅ ᑕᐃᔮᓐ ᐊᖕᒫᖅ, 

ᐱᓕᕆᖃᑦᑖᕐᓂᑰᓯᒪᒃᖢᓂ ᑕᒫᓂ ᐅᑭᐅᓪᓚᕇᑦ ᐊᑉᓯᓪᓚᕆᐅᖕᒪᖔᑕ ᐅᑭᐅ ᓇᓗᓇᐅᕐᒪᑦ, 20 ᐅᑭᐅᑦ 

ᐅᖓᑖᓃᖅᑰᖅᑑᒐᓗᐊᖅ ᖃᐅᔨᒪᓂᕋᓚᐅᖅᑐᖅ.  

 

ᓄᓇᓕᓐᓂ ᑭᒡᒐᑐᐃᓪᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᓐᓂᐊᖅᑕᐅᓕᓕᕆᔨᒃᑯᓐᓄᑦ ᐃᑲᔪᕐᓯᒪᕐᔪᐊᖅᑐᖅ. 

ᑭᖑᓂᖃᕐᓂᐊᖅᑐᖅ ᓇᓗᓇᖏᑦᑐᖅ ᑐᙵᓇᐃᓐᓇᐅᔭᖅᖢᓂᓪᓗ ᐃᓄᓪᓚᕆᐅᖕᒪᑦ, ᑕᐃᔮᓐ 

ᑕᖃᐃᖅᓯᕐᓂᐊᓕᕋᕕᒃᑕᐅᖅ ᖁᕕᐊᓇᑯᓂ. ᐊᒻᒪ ᓄᕙᕐᔪᐊᕐᓂᖅ ᐱᓕᕆᐊᖑᑎᒃᖢᒍ ᐊᕐᕕᐊᓂ 

ᐊᒃᓱᕈᑦᓯᐊᒥᐊᖅᓯᒪ’ᒪᑕ ᑕᐃᔮᓐ, ᒪ’ᓈᕈᐊᖅᖢᒍ ᑕᕝᕘᓇ.  

 

ᑕᐃᒫᒃ ᒪᕐᕉᒃ, ᐅᖃᖅᑎᑦᓯᔩ, ᒪ’ᓈᕈᐊᖅᖢᒋᑦ ᑕᖃᐃᖅᓯᑦᓯᐊᖁᓪᓗᒋᓪᓗ ᐹᓯ ᖁᒃᓱᒃ, ᑕᐃᔮᓐ ᐊᖕᒫᖅ ᒪ’ᓈᑦᓯᐊᒥᐊᖅ 

ᐱᓕᕆᖃᑦᑑᕋᑉᓯ ᐊᒻᒪ ᑕᖃᐃᖅᓯᑦᓯᐊᕐᓂᐊᖅᐳᓯ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅ ᕼᐃᓕ ᐊᕿᐊᕈᖅ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 15 – 7(2): ᕼᐋᑭ ᐃᑲᔪᖅᑐᖅ ᐊᖏᕐᕋᖃᙱᑦᑐᓂᑦ (ᕼᐄᓕ ᐊᕿᐊᕈᖅ)  

 

ᐊᖓᔪᖅᑳᖅ ᒍᐃᓐ ᕼᐄᓕ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᑦᑕᐅᖅ 

ᒪᓕᒐᓕᐅᖅᑎᐅᖃᑎᒃᑲᑎᑐᑦ ᖁᔭᓕᒍᒪᔪᖓ ᖁᔭᓐᓇᒦᕈᒪᔪᖓ ᐅᕙᓃᑦᑐᓕᒫᑦᑎᐊᓂᑦ 

ᐃᔅᓯᕙᖃᑕᐅᒋᐅᑦᑎᐊᕐᒥᒐᒪᑦᑕᐅᖅ. ᐊᒻᒪᑦᑕᐅᖅ ᐊᑦᑐᑕᓪᓚᕆᐅᒐᒪ ᐃᓕᔅᓯ ᐅᓂᒃᑳᕆᖃᑦᑕᕋᑖᖅᑕᖏᓐᓄᑦ 

ᐊᑐᖃᑦᑕᖅᓯᒪᔭᖏᓐᓂᓪᓗ, ᒪᓕᒐᓕᐅᖅᑎᐅᖃᑎᓕᒫᒃᑲ ᖁᔭᓕᕙᒃᑲ. 

 

ᐊᒻᒪᑦᑕᐅᖅ ᒫᓐᓇ ᑐᙵᓱᑦᑎᑦᑎᒍᒪᒐᒪ, ᐹᓖ ᑕᐃᓐᓇ ᐃᑲᔪᖃᑦᑕᓲᖅ ᐊᖏᕐᕋᖃᙱᑦᑐᓕᓂᐅᔪᓂᑦ, 

ᐊᑐᓕᖅᑎᑦᑎᓂᐅᓴᒻᒪᑕ ᐊᑕᐅᓯᖏᑦᑐᓂᒃ ᐃᖃᓗᓐᓂ. ᖁᔭᓕᕙᒃᑲ ᐅᕙᓃᒍᓐᓇᕐᖓᑎᒃ. ᐊᒻᒪᓗᑦᑕᐅᖅ ᐅᓐᓄᓴ 

ᑐᓴᖅᑲᐅᒐᑦᑕ ᐃᓅᓱᑦᑐᐃᑦ ᒪᒃᑯᑦᑐᐃᑦ ᐅᖃᐅᓯᖃᑦᑕᖃᐅᒻᒪᑕ, ᑕᐃᒪ ᒪᒃᑯᑦᑐᐃᑦ ᑲᑎᓛᕐᒥᒻᒪᑕ ᐃᖃᓗᓐᓂ. 

ᖃᐅᔨᓴᖅᑕᐅᓛᓕᕐᒥᒻᒪᑦ ᐃᓕᓐᓂᐊᖅᓯᒪᔭᖏᓐᓂᑦ ᑲᔪᓯᑦᑎᐊᖁᓇᓪᓚᕆᑉᐳᓯ ᐊᒻᒪ ᐃᑲᔪᖅᑕᐅᒍᒪᑐᐊᕋᐃᒍᔅᓯ 

ᐃᓕᓴᐃᔨᔅᓯᓐᓂ ᐃᑲᔪᖅᑎᖏᓐᓂᓪᓗ ᐊᐱᕆᖃᑦᑕᕐᓗᓯ ᑲᔪᓯᑦᑎᐊᕐᓂᐊᕋᔅᓯ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ, 

ᓈᓴᐅᑎᖓ 5, ᐳᓛᕆᐊᖅᓯᒪᔪᓂ ᐃᓕᑕᖅᓯᓂᖅ. ᐊᕐᕕᐊᑦ−ᐅᐊᓐᓇᖓᓄᑦ ᐊᒻᒪᓗ ᑎᑭᕋᕐᔪᐊᕐᒧᑦ ᒪᓕᒐᓕᐅᖅᑎ, 

ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂ ᐳᓛᖅᑎᓂ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᐃᓕᓴᖅᓯᒍᒪᒐᒪ ᐱᖓᓱᓂᑦ ᐃᓄᓐᓂᑦ 

ᐅᕙᖓ ᑐᓄᐊᓃᑦᑐᓂᑦ. ᓯᕗᓪᓕᖅᐹᖅ ᒥᓂᔅᑕᐅᑉ ᑐᖏᓕᖓ, ᒐᕙᒪᓕᕆᔨᒃᑯᓐᓂᑦ ᑎᑎᕋᖅᑎᐅᓪᓗᓂ ᒥᓂᔅᑕᓄᑦ, 

ᐋᓇ ᕚᓗ. ᐊᒻᒪ ᓄᓇᕗᒻᒥᑦᑕᐅᖅ ᖃᐅᔨᒪᔭᐅᓛᖑᔪᖅ, ᖃᐅᔨᒪᔭᐅᓛᖑᖃᑕᐅᔪᖅ ᑐᓵᔨ ᑐᑭᓕᐅᕆᔨ ᐅᓖᐱᑲ 

ᐃᑭᓪᓗᐊᖅ. ᐅᑕᖅᑭᑐᐃᓐᓇᓲᕆᒐᒃᑯ. ᐊᒻᒪᑦᑕᐅᖅ ᐋᓪᓚᐅᙱᑦᑎᐊᕐᒥᔪᖅ ᒪᓕᒐᓕᐅᕐᕕᕐᒧᑦ ᐋᓂ ᔪᐊᓂ. ᐋᓂᑦᑕᐅᖅ 

ᐃᓕᓴᕆᔭᐅᕋᑖᓚᐅᕐᒥᔪᖅ ᐊᑯᓂᐊᓗᒃ ᐱᔨᑦᑎᕋᖅᓯᒪᓂᕆᔭᖓᓄᑦ, ᖃᑦᑎᐊᓚᐅᖅᑲᑦ ᐊᕐᕌᒍᐃᑦ? 30 ᐊᕐᕌᒍᑦ 

ᐃᓕᓴᕆᔭᐅᔾᔪᑎᒥᓂᖓ.  

 

ᐄᓛᒃ, ᖁᕕᐊᓱᓪᓚᕆᑦᑐᖓ ᑕᐃᒪᐃᑦᑐᓂᒃ ᐊᔪᙱᑦᑐᐊᓗᓐᓂᒃ ᐱᓕᕆᑦᑎᐊᕈᒪᔪᓂᑦ ᐃᖅᑲᓇᐃᔭᖃᑎᖃᖅᐸᒃᑲᒪ, 

ᑕᕝᕙ ᑖᒃᑯᐊ ᐊᕐᓇᐃᑦ ᐃᓚᒋᕙᐃᑦ ᐱᓕᕆᖃᑎᒋᕙᑦᑕᒃᑲ. ᑐᙵᓱᒋᔅᓯ ᑲᑎᒪᕐᔪᕕᒻᒧᑦ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᓯᐊᕆᑦᓯ ᒪᓕᒐᓕᐅᕐᕕᒻᒧᑦ. ᐊᒻᒪᓗ ᐅᓖ ᐃᖅᑲᐅᒪᓇᑦᓯᐊᖃᑦᑕᖅᑯᑎᑦ ᑕᕝᕙᓂ 

ᓄᕙᕐᔪᐊᕐᓇᖅᑎᓪᓗᒍ ᓘᑦᑖᖅ ᐹᑐᓴᓐ ᑐᓴᐅᒪᑎᑦᓰᓐᓇᖅᐸᔪᒻᒪᑎᒃ ᐊᒻᒪᓗ ᓈᓚᑦᓯᐊᕆᐊᖃᖃᑦᑕᔪᒐᑦᑎᒍ ᐅᓖ 

ᐱᓗᐊᖅᑐᒥ. 

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᑦᑎᓐᓄᑦ ᑲᔪᓯᓚᐅᙱᓂᑦᑎᓐᓂ ᓄᖅᑲᖓᓚᐅᑲᓐᓂᐊᕋᑦᑕ 20-ᒥᓂᒻᒥᑦ. ᐃᖅᓱᑦᑏ. 

 

>>ᓄᖅᑲᖓᑲᐃᓐᓇᖅᑐᑦ 15:32 ᐊᒻᒪᓗ ᐱᒋᒃᑲᓂᖅᑐᑦ 15:54 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 

 

ᐊᐱᖅᑯᑦ 1 – 7(2): ᐃᓄᒃᓯᐅᑎᓂᑦ ᓂᕿᓂᑦ ᑐᓂᐅᖅᑲᐃᒍᑎᒃ (ᑲᐅᑐᒃ)   

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᓄᓇᓕᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓐᓄᑦ. 

ᒥᓂᔅᑕ ᖃᐅᔨᒪᖕᒪᑦ ᐱᔨᔅᓯᖅᑎᒃᑯᑦ ᑲᒪᒋᔭᑦᓴᖃᕐᒪᑕ ᑲᒪᒋᐊᖃᖅᓱᑎᒃ ᒐᕙᒪᒃᑯᑦ ᐃᓄᕈᕐᒥᑕᕐᓂᒃ 

ᐊᑐᐃᓐᓇᖃᖅᑎᑦᓯᕙᓐᓂᕐᒥᒃ ᐃᑲᔪᕈᑎᐅᕙᑦᑐᑦ ᓄᓇᓕᓐᓂ ᐊᖑᓇᓱᑦᑐᓕᕆᔨᓂᓪᓗ ᑮᓇᐅᔭᖃᖅᑎᑦᓯᒍᑎᐅᕙᒻᒪᑦ 

ᐊᖑᓇᓱᒐᓱᒍᑕᐅᕙᑦᑐᓂᑦ ᓄᓇᓕᓐᓂᓪᓗ ᖁᐊᖃᐅᑎᑖᕐᓂᕐᒧᑦ. ᐱᔨᑦᓯᖅᑎᒃᑯᑦ 2025-2026 ᑮᓇᐅᔭᖅᑐᕈᑎᑦᓴᖏᑦ 

$1.576-ᒥᓕᐊᑦ ᑮᓇᐅᔭᑦ ᑕᒪᑐᒧᖓ. ᖃᐅᔨᓯᒪᓪᓗᒍ ᑲᖏᖅᑐᒑᐱᒻᒥ ᐊᖑᓇᓱᑦᑐᓕᕆᔩᑦ $60,000.00-ᓂᒃ 

ᑐᓂᔭᐅᓚᐅᖅᓯᒪᔪᑦ 2024-2025 ᐊᕐᕌᒍᖓᓐᓂ.  

 

ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᒐᕙᒪᒃᑯᑦ ᐃᓄᕈᒥᑕᕐᓂᑦ ᐊᑐᐊᒐᖁᑎᒋᔭᐅᔪᖅ ᐃᓱᓕᕝᕕᖃᓚᐅᖅᓯᒪᒻᒪᑦ ᒫᑦᓯ 2022-

ᒥ, ᐅᖃᕈᓐᓇᖅᐹ ᐊᓯᔾᔨᕈᑎᐅᓯᒪᔫᑉ ᐊᑐᐊᒐᐅᔪᓂᒃ? ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 17 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ. ᐱᒻᒪᕆᐅᒻᒪᑦ 

ᐃᓄᕈᒥᑕᐃᑦ ᓂᖀᑦ ᐊᑑᑎᖃᓪᓚᕆᒻᒪᑕ ᓄᓇᓕᑦᑎᓐᓄᑦ. ᐊᒻᒪᓗ ᓱᓕᕗᖅ ᒪᓕᒐᓕᐅᖅᑎ ᐊᑐᐊᒐᖅ 

ᐃᓱᓕᓚᐅᖅᓯᒪᒻᒪᑦ, ᓱᓕ ᐃᖅᑲᓇᐃᔮᕆᔭᕗᑦ ᑭᖑᕝᕖᒐᓱᒍᒪᓪᓗᑎᒍᑦ ᖃᓄᐃᑦᑑᔪᒫᕐᓂᖓᓗ ᐊᓯᔾᔨᖅᐸᑦ 

ᖃᓄᐃᓕᖓᓂᐊᕈᓂ. ᓱᓕ ᑲᒪᒌᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑲᐅᑐᒃ.  

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᑦ. ᒥᓂᔅᑕ ᐃᖅᑲᐅᒪᔪᑦᓴᐅᕗᖅ 2021-

2022 ᐊᕐᕌᒍᑕᒫᖅᓯᐅᑦ ᐅᓂᒃᑳᑦ ᑕᒪᑐᒧᖓ ᐃᓄᕈᒥᑕᖅ ᓂᕿᒧᑦ ᐱᓕᕆᐊᑦᓴᖅ ᐃᓪᓗᒧᑦ ᓴᖅᑭᑕᐅᓚᐅᖅᓯᒪᔪᖅ 

ᕖᕝᕗᐊᕆ 2023-2024-ᒥ. ᒥᓂᔅᑕ ᐅᖃᕈᓐᓇᖅᐸ ᑖᓐᓇ ᑭᖑᕙᖅᓯᒪᓕᖅᑐᖅ ᐅᓂᒃᑳᖅ 2022-2023-ᒧᑦ, 2023-

2024-ᒧᑦ ᐊᒻᒪᓗ 2024-2025-ᒧᑦ ᐃᒡᓗᒧᑦ ᓴᖅᑭᑕᐅᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᐃᒡᓗᒧᑦ 

ᓴᖅᑭᑎᑦᓯᒐᓱᒍᒫᕐᓂᖅ ᐊᕐᕌᒍᑕᒫᖅᓯᐅᑎᓂᒃ ᐃᓗᓕᖏᑦ ᐱᓯᒪᙱᑕᕋᓗᐊᒃᑲ, ᐊᖏᕈᓐᓇᖅᐳᖓ ᐅᑎᕐᕕᒋᓛᕋᒃᑯᒃ 

ᒪᓕᒐᓕᐅᖅᑎ. ᐅᐱᕐᖔᓪᓗ ᐃᑦᓯᕙᓕᕈᑦᑕᖃᐃ ᐃᓱᒪᒋᒍᓐᓇᖅᐸᕗᑦ. ᐅᑎᕐᕕᒋᓛᖅᐸᕋ ᒪᓕᒐᓕᐅᖅᑎ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ. ᒥᔅᑕ ᑲᐅᑐᒃ.  

 

ᑲᐅᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᐊᑕᐅᓯᐅᙱᑦᑐᖅ ᐊᐱᖅᑯᑎᐅᖃᑦᑕᖅᓯᒪᒻᒪᑕ 

ᐃᔅᓯᕙᑎᓪᓗᑕ ᐊᑭᑐᓪᓚᕆᓕᕐᓂᖏᑕ ᓂᖀᑦ ᓂᐅᕕᕐᕕᒻᒥ ᐊᒻᒪᓗ ᒐᕙᒪᑐᖃᒃᑯᑦ ᐃᑲᔪᕈᑎᒋᕙᑦᑕᖓ ᐱᓪᓗᒍ 

ᓂᕿᑦᓯᐊᕙᓕᕆᓂᕐᒧᑦ.  

 

ᐅᖃᖅᑏ, ᑐᑭᓯᓇᖅᑑᒐᓗᐊᖅ ᒐᕙᒪᒃᑯᑦ ᐅᖃᐅᔾᔩᒍᓐᓇᙱᒻᒪᑕ ᑎᒻᒥᓲᓕᕆᔨᓂᒃ ᐅᖁᒪᐃᓐᓂᕐᓂᐅᑎᖏᑦ 

ᐊᑭᒋᒋᐊᓕᖏᓐᓂᑦ. ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐱᔨᑦᓯᖅᑎᒃᑯᑦ ᐃᓚᐅᒻᒪᖔᑖ ᓂᕿᑦᓯᐊᕙᓕᕆᓂᕐᒧᑦ 

ᐅᑭᐅᖅᑕᖅᑐᒥ ᑲᓇᑕᒥ. ᐊᒻᒪᓗ ᐅᖃᕈᓐᓇᖅᐹ ᐅᖃᐅᓯᖃᕆᐊᓪᓚᕆᔅᓯᒪᒻᒪᖔᖅ ᖃᖓᑦᑕᐅᑏᑦ ᐅᖁᒪᐃᓐᓂᖏᑕ 

ᐊᑭᒋᕙᑦᑕᖏᓐᓂᒃ ᑕᒪᒃᑯᓄᖓ ᓂᕿᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. ᐱᓕᕆᕝᕕᕗᑦ 

ᐊᑕᐅᓯᐅᙱᑐᓂᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ ᐋᖅᑭᑦᓱᐃᖃᑎᒌᑉᐸᓪᓕᐊᔪᒍᑦ ᑐᓴᕋᑦᓴᓂᒃ, ᐃᖏᕐᕋᔪᓕᕆᔨᒃᑯᓐᓂ 

ᐊᐅᓚᓂᕐᒧᓪᓗ ᐊᔾᔨᒌᙱᑦᑐᑦ ᖃᓄᖅ ᑕᒪᓐᓇ ᑲᒪᒋᔪᓐᓇᕋᔮᕐᒫᑉᑎᒍᑦ. ᐃᖅᑲᓇᐃᔮᕆᕙᓪᓕᐊᑉᓗᑎᒍ ᓇᐅᒃᑯᑦ 

ᑎᒻᒥᓲᓕᕆᔩᑦ ᐱᓕᕆᖃᑎᒋᒃᑲᓐᓂᕈᒥᓇᕋᔭᖅᑐᑦ ᐊᑭᑭᓪᓕᒋᐊᕐᔫᒥᒍᓐᓇᖁᓪᓗᒋᑦ ᐱᓗᐊᖅᑐᒥ ᓂᕿᑦᓯᐊᕙᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᒡᓗᓕᒑᕐᔪᒻᒧᓪᓗ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 2 – 7(2) ᐃᑲᕐᕋᐅᑉ ᐊᓯᔾᔨᖅᑕᐅᓂᖓ 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᑉᐸᑦ ᓯᕗᓪᓕᖅᐹᖑᓂᐊᕐᓂᕋᖅᑕᐅᒻᒪᑦ ᐅᐱᕐᖓᑦᓵᒧᑦ. 

ᐊᐱᖅᑯᑎᒐ ᐅᑉᓗᒥ ᐃᖅᑲᖅᑐᐃᔪᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᐅᓯᖃᖅᐳᖓ ᐃᑲᕐᕋᐅᑉ ᐊᓯᔾᔨᖅᑕᐅᕙᓐᓂᖓᓂᒃ.  

ᐅᖃᖅᑏ, ᓈᑦᓰᖑᔭᐅᔪᔪᒥ ᐃᑲᕐᕋᖅ ᓯᕿᙳᔭᖅ ᐊᓯᔾᔨᖅᑕᐅᔪᒻᒪᑦ ᓄᓇᕗᒻᒥ, ᐋᒡᒐᐅᒐᓗᐊᖅ ᓴᓪᓕᕐᒥᐅᓂ. ᑖᒃᑯᐊ 

ᐃᑲᕐᕋᐃᓐᓇᖅ ᐃᑲᕐᕋᒥᒃ ᓯᕗᒻᒨᓚᐅᖅᑐᖅ ᐃᑲᕐᕋᒥᒃ. ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᐃᖅᑲᖅᑐᐃᔪᓕᕆᔨᒃᑯᑦ 

ᑲᒪᓪᓗᐊᑕᕋᒪᑕ ᓄᓇᕗᒻᒥ ᐃᑲᕐᕋᕆᔭᐅᔪᓄᑦ ᒪᓕᒐᕐᓂᒃ ᒪᓕᒐᕐᓄᑦ ᐱᖁᔭᖅ ᒪᓕᖦᖢᒍ.  

 

ᐅᖃᖅᑏ, ᐅᑭᐅᓂ ᐊᓂᒍᖅᑐᓂᑦ ᑐᓴᕈᓘᔭᖃᑦᑕᖅᓯᒪᕗᖓ ᓂᕈᐊᖅᑎᖁᑎᒋᔭᓐᓂᑦ, ᐅᖃᖅᓱᑎᒃ ᓯᕿᙳᔭᖅ 

ᐊᓯᔾᔨᖅᐸᓐᓂᖓ ᐱᑐᖃᐅᓗᐊᓕᕐᒪᑦ. ᑕᒪᓐᓇ ᓴᖅᑭᑕᐅᖃᑦᑕᖅᓯᒪᔪᖅ ᓯᕗᓂᐊᓂ ᒪᓕᒐᓕᐅᕐᕕᐅᓚᐅᖅᑐᒥᒃ. 

ᒥᓂᔅᑕᐅᔪᖅ ᐅᖃᕈᓐᓇᖅᐹ, ᖃᓄᖅ ᒐᕙᒪᒃᑯᑦ ᐃᓱᒪᖃᓕᕐᒪᖔᑕ ᑖᓐᓇ ᐱᑉᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕᒧᑦ, ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓴᖅᑭᖃᑦᑖᕐᔪᔅᓯᒪᔪᖅ, ᐱᓗᐊᖅᑐᒥᒃ 

ᐱᓇᓱᐊᕈᓯᕐᓂ ᐊᓂᒍᓵᖅᑐᓂ. ᐳᕆᑎᔅ ᑲᓚᒻᐱᐊᒥ ᒐᕙᒪᒃᑯᑦ ᐊᓯᔾᔩᖃᑦᑕᔾᔮᕈᓐᓃᕐᒪᑕᓕᒎᖅ ᓯᕿᙳᔭᖓᓐᓂᒃ. ᐄ’, 

ᐅᖃᐅᓯᐅᖃᑦᑕᖅᓯᒪᔪᖅ ᑕᕝᕙᓂ ᐃᒡᓗᒥ, ᓇᒻᒥᓂᕐᓘᓐᓃᑦ ᐅᖃᐅᓯᕆᖃᑦᑕᖅᓯᒪᓪᓗᒍ ᓈᒻᒪᒋᓗᐊᙱᔅᓱᒍᑦᑕᐅᖅ 

ᐅᕙᖓ, ᐱᓗᐊᖅᑐᒥ ᐅᑯᐃᒃᑯᑦ ᐅᓪᓗᑭᖃᑦᑕᖅᑎᓪᓗᑕ. ᑕᒫᓂ ᐱᕚᓪᓕᕈᑎᐅᓗᐊᖅᐸᖏᑦᑐᖅ.  

 

ᒫᓐᓇᓕ ᓱᒋᐊᖅᓯᒪᙱᑦᑐᒍᑦ ᑭᓯᐊᓂ ᑕᐅᑐᑦᓯᐊᖅᑕᕗᑦ ᐅᐊᓕᓂᖅᐸᓯᕐᒥ ᓄᓇᑦᓯᐊᑉ ᓯᕗᓕᖅᑎᖓ 

ᕖᕝᕗᐊᓕᐅᓚᐅᖅᓯᒪᔪᒥ ᑕᐅᑐᑉᐸᓪᓕᐊᒍᒪᓂᐊᕐᒪᑕᒎᖅ ᓯᕿᙳᔭᖅ ᐊᓯᔾᔨᖅᐸᓐᓂᖓᓂᒃ ᐃᓱᓕᑦᓯᒍᒪᓪᓗᑎᑦ, 

ᑕᐃᒪᐃᓕᐅᖅᐸᓪᓕᐊᒐᓱᖃᑕᐅᒻᒥᔪᒍᑦ ᑕᐃᒪᐃᒻᒥᒻᒪᑕ ᒐᕙᒪᐅᔪᑦ ᐊᓯᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᓵᕐᒪᑦ ᐳᕆᑎᔅ ᑲᓚᒻᐱᐊᒥ ᒫᓐᓇᓵᖑᔪᖅ 

ᑲᓇᑕᒥ ᒐᕙᒪᖃᕐᕕᐅᔪᓂ ᐋᖅᑮᓪᓚᑦᑖᓚᖅᐳᑦ ᐊᕐᕌᒍᓕᒫᖅ ᐅᐱᕐᖔᖅᓯᐅᒻᒥᒃ ᐃᑲᕐᕋᖅᓯᐅᑎᖃᖅᐸᓕᕐᓗᑎᒃ. 

ᐅᖃᖅᑏ, ᐃᓕᑕᕆᓪᓗᒍ ᑐᑭᓯᐅᒪᓪᓗᒍ ᓄᓇᕗᑦ ᐅᖃᖃᑎᖃᖅᐸᓪᓕᐊᓂᐊᖅᑐᖅ ᐊᓯᖏᓐᓂᑦ ᒐᕙᒪᐅᔪᓂᒃ, 

ᐃᓱᓕᑦᓰᓂᕈᑎᒃ ᓯᕿᙳᔭᕐᒥᒃ ᐊᓯᔾᔨᖅᐸᓐᓂᖓᓄᑦ?  

 

ᒥᓂᔅᑕ ᐅᖃᕈᓐᓇᖅᐹ, ᐃᖅᑲᖅᑐᐃᔪᓕᕆᔨᒃᑯᑦ ᐅᖃᖃᑎᖃᖅᓯᒪᒻᒪᖔᑕᓘᓐᓃᑦ ᐊᓯᖏᓐᓂᒃ ᑲᓇᑕᒥ ᒐᕙᒪᐅᔪᓂᑦ, 

ᐆᑦᑑᑎᒋᓗᒍᒃ ᐳᕆᑎᔅ ᑲᓚᒻᐱᐊᒥ ᐊᒻᒪᓗ ᓄᓇᑦᓯᐊᖅ ᐱᓪᓗᒍ ᑖᓐᓇ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᒃ ᐊᐱᕆᒻᒪᑦ ᒪᓕᒐᓕᐅᖅᑎ. ᐄ’, 

ᐃᒫᒃ ᐅᖃᖃᑎᖃᑦᓴᐃᓐᓇᙱᒃᑲᓗᐊᖅᓱᑕ ᒐᕙᒪᐅᔪᓂᑦ ᐅᖃᓵᖅᑕᖓᓂᒃ, ᑭᓯᐊᓂ ᐅᔾᔨᕆᓇᓱᑦᓯᐊᖅᑕᕗᑦ 

ᐊᓯᔾᔩᓯᒪᓕᕐᒥᒻᒪᑕ ᒪᓕᒐᕐᒥᓂᒃ, ᑕᒪᓐᓇ ᐃᑲᕐᕋᓪᓚᑦᑖᕇᓐᓇᕐᓂᐊᓕᖅᑕᒥᓐᓂᒃ ᐱᓪᓗᒍ ᐅᐱᕐᖔᖅᓯᐅᒻᒧᑦ.  

 

ᑖᓐᓇ ᐱᓪᓗᒍ ᐊᓯᖏᑦ ᖃᐅᔨᓴᐃᓐᓇᕐᓂᐊᕐᒥᔭᕗᑦ. ᐱᖓᓲᓪᓗᑎᓪᓗ ᐃᑲᕐᕋᖁᑎᕗᑦ ᐊᕕᑦᑐᖅᓯᒪᓂᕗᑦ ᖃᓪᓗᓈᓄᑦ 

ᐊᑦᑐᐊᓪᓚᕆᒻᒪᑕ ᐋᓐᑎᐅᕆᔫ, ᑯᐸᐃᒃ, ᒫᓂᑑᐸ, ᐊᓪᐴᑕ. ᑕᐃᒪᐃᒻᒪᑦ, ᐊᓯᔾᔩᓂᐊᕈᑦᑕ ᑕᒪᒃᑯᐊ 

ᐃᓱᒪᔅᓴᖅᓯᐅᕈᑎᒋᑦᓯᐊᕆᐊᖃᕐᓂᐊᖅᑕᕗᑦ ᓯᕗᓪᓕᐅᔾᔭᐅᒍᒪᑉᐸᑦ ᓄᓇᕗᒻᒥᐅᓄᑦ, ᒪᑐᐃᖓᑦᓯᐊᕋᓗᐊᖅᐳᖓ 

ᖃᓄᒃᑲᓐᓂᐅᓇᔭᕈᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᒻᒪᖄ ᒐᕙᒪᖃᕐᕕᐅᔪᒧᑦ ᐃᑲᕐᕋᒥᓪᓘᓐᓃᑦ ᓯᕗᕙᓯᑦᑐᒥᒃ 

ᑭᖑᕙᓯᑦᑐᒥᓪᓘᓐᓃᑦ. ᑭᖑᓪᓕᖅᐹᖅ ᐃᓚᒋᐊᕈᑎᖕᓂ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᓄᓇᖃᖅᑐᑦ ᓄᓇᕕᒻᒥ, ᑯᐸᑭᒥ, 

ᑭᖑᓪᓕᖅᐹᕐᒥᒃ ᓯᕿᙳᔭᕐᒥᓂ ᐊᓯᔾᔩᓚᖓᓕᕐᒥᒻᒪᑕ. ᐃᓱᓕᑦᓯᓂᐊᓕᖅᑐᖅ ᐊᓯᔾᔨᖅᑕᐅᕙᓐᓂᖓᓂ ᐃᑲᕐᕋᐅᑉ.  

ᐅᖃᖅᑏ, 2025-ᒥ ᒪᑭᕝᕕᒃᑯᑦ ᖃᐅᔨᓴᓚᐅᖅᓯᒪᒻᒪᑕ ᓄᓇᕕᒻᒥᐅᑕᓂᑦ ᑐᑭᓯᓇᓱᑦᓱᑎᒃ ᐃᓱᒪᒋᔭᒥᖕᓂᒃ 

ᐃᓱᓕᑦᓯᒍᒪᒻᒪᑕ ᐃᓱᓕᑦᓯᒍᓐᓇᕐᒪᖔᑕ ᐃᑲᕐᕋᖅᓯᐅᑎᒥᓐᓂᒃ. ᐊᒥᓱᑦ ᐅᖃᓚᐅᖅᐳᑦ ᑕᒪᑐᒪᙵᑦ 

ᓄᖅᑲᐅᓯᖁᔨᓕᖅᓱᑎᑦ.  

 

ᒥᓂᔅᑕᐅᔪᖅ ᐊᖏᕐᓂᐊᖅᐸ ᖃᐅᔨᓴᕈᓐᓇᕋᔭᕈᑎᑦᑕᐅᖅ ᐃᖅᑲᖅᑐᐃᔪᓕᕆᔨᒃᑯᑦ. ᑐᓴᕐᕕᒋᓇᓱᓪᓗᒋᑦ ᓄᓇᕗᒻᒥᐅᑦ 

ᓄᖅᑲᐅᓯᖅᑕᐅᓂᐊᓕᕐᒪᑦ ᐊᓯᔾᔨᖅᑕᐅᕙᓐᓂᖓ ᓯᕿᙳᔭᐅᑉ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᖅᑐᐃᔪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐃᓱᒻᒥᖁᒻᒫᖓ ᑕᒪᑐᒧᖓ. ᐅᓪᓗᒥ 

ᐊᖏᔾᔮᙱᒃᑲᓗᐊᖅᑐᖓ, ᐅᖃᖅᑏ, ᑭᓯᐊᓂ ᐊᖏᕈᓐᓇᖅᐳᖓ ᐊᓯᖏᑦ ᒐᕙᒪᖃᕐᕕᐅᔪᑦ ᐊᑐᓕᖅᑎᑦᓯᕙᓪᓕᐊᓂᖏᑦ 

ᐃᓚᖏᓐᓂᒃ ᒐᕙᒪᖃᕐᕕᐅᔪᓂᑦ.  

 

ᐊᓪᓛᑦ 5,6,7 ᐅᑭᐅᑦ ᐊᓂᒍᖅᑐᑦ ᐃᒫᑐᐃᓐᓇᑯᓗᒃ ᐃᖅᑲᓇᐃᔮᕆᒋᐊᖃᕐᒥᒻᒪᑦ ᐊᓯᔾᔨᑐᐃᓐᓇᙱᔅᓱᒍ ᓯᕿᙳᔭᖅ. 

ᑭᓯᐊᓂ ᐃᓱᒻᒥᕈᑎᑦᓴᐅᑎᑦᓯᓂᖓ ᑎᒍᓂᐊᖅᐸᕋ ᐊᒻᒪ ᓄᓇᕗᒻᒥᐅᑦ ᓂᓪᓕᕈᒪᑉᐸᑕ ᐅᕙᓐᓄᑦ 

ᖃᐅᔨᒃᑲᐃᒋᐊᕈᓐᓇᖅᑐᑦ ᐅᕙᑉᑎᒻᓄᑦ ᒪᓕᒐᓕᐅᖅᑏᓪᓗ ᐊᖅᑯᑎᒋᓗᒋᑦ. ᑖᓐᓇ ᓯᕗᓪᓕᐅᔾᔭᐅᖁᔭᐅᒍᓂ, 

ᐋᖅᑮᒋᐊᕋᔭᖅᐳᒍᑦ ᓈᒻᒪᓐᓂᖓ ᒪᓕᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᖅᑐ.  

 

ᐊᐱᖅᑯᑦ 3 – 7(2): ᓄᓇᕗᒻᒥ ᒥᕐᖑᐃᓯᕐᕖᑦ (ᑕᖅᑐ) 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐅᑉᓗᒥ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᐅᓯᖃᖅᐳᖓ 

ᒥᕐᖑᐃᓯᕐᕕᓐᓂᑦ ᓄᓇᕗᒻᒥ.  

 

ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᐊᕙᑎᓕᕆᔨᒃᑯᑦ ᒪᓂᒪᑎᑦᓯᔪᒻᒪᑕ ᑎᒃᑯᐊᕋᑦᓴᓂᒃ 2025-ᒥ, ᒪᑯᓄᖓ ᓄᓇᓖᑦ 

ᒥᕐᖑᐃᓯᕐᕖᑦ ᑲᑎᒪᔨᐊᓛᖏᓐᓂᒃ ᑕᑉᐹᓂᓗ ᓇᐹᖅᑐᖅ ᒥᕐᖑᐃᓯᕐᕕᖓᓂ ᐊᒻᒪ ᓇᐹᖅᑐᓕᒻᒥ. ᖃᐅᔨᒪᒐᑦᓯ 

ᐊᐅᓱᐃᑦᑐᖅ ᖃᓂᑦᓴᕐᒪᑦ ᒥᕐᖑᐃᓯᕐᕕᒻᒧᑦ.  

 

ᐅᖃᕈᓐᓇᖅᐹ ᑭᓇ ᑎᒃᑯᐊᖅᑕᐅᓯᒪᒻᒪᖔᑦ ᑖᒃᑯᓄᖓ ᓄᓇᓖᑦ ᐸᕐᓇᑦᑎᖏᓐᓄᑦ, ᒥᕐᖑᐃᓯᕐᕕᓕᕆᔨᖏᓐᓄᑦ 

ᑲᑎᒪᔨᐊᓛᖏᓐᓄᑦ. ᓇᐹᖅᑐᖅ ᒥᕐᖑᐃᓯᕐᕕᖓ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓄᒃ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᕋᑖᕋᕕᑦ. ᑖᓐᓇ 

ᒫᓐᓇ ᓂᕈᐊᕋᓱᖕᓂᖅ ᑖᒃᑯᓂᖓ ᑲᑎᒪᔨᒃᓴᓂᒃ ᒫᓐᓇ ᐱᓕᕆᐊᕆᔭᐅᔪᖅ. ᓂᕈᐊᓚᐅᙱᖦᖢᑎᒃ ᓱᓕ. ᒫᓐᓇ ᑭᓯᐊᓂ 

ᐱᓕᕆᔭᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᒻᒪᑦ ᐊᕙᑎᓕᕆᔨᒃᑯᑦ 2026-2027 ᐊᑭᑐᔫᑎᓄᑦ 

ᑐᕌᖓᔪᑦ ᐱᖃᓯᐅᔅᓱᒍ $140,000.00 ᓇᐹᖅᑐᖅ ᒥᕐᖑᐃᓯᕐᕕᔅᓴᖓᓐᓄᑦ. ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓄᒃ.  

 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 20 

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᑦᑕᐅᖅ ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎ. ᑖᓐᓇ 

ᑮᓇᐅᔭᓕᕆᔾᔪᑎᖓ ᐅᖃᐅᓯᕆᓪᓚᑦᑖᕈᓐᓇᖏᖦᖢᒍ, ᑕᕝᕙᓂ ᒫᓐᓇᐅᔪᖅ ᑎᑎᕋᖅᓯᒪᙱᓚᐅᑲᖠᖢᓂ 

ᐃᓗᓕᑯᓘᔭᖏᑦ ᐅᖃᐅᓯᕆᔾᔮᙱᓚᐅᑲᒃᑕᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᕕᑦ ᐅᐃᒍᖓ. ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᒫᓐᓇᕈᓘᓚᐅᖅᑐᖅ ᓄᕖᕝᕙ 2023-ᒥ 

ᓇᓗᓇᐃᖅᓯᓚᐅᖅᓯᒪᖕᒪᑦ, ᐃᓄᓕᒫᖅᑎᑦᑎᖃᑦᑕᕐᓂᐊᕐᓂᕋᖅᖢᓂ ᐋᖅᑭᒋᐊᖅᑕᐅᔪᒪᑎᓪᓗᒍ ᐅᑭᐅᖅᑕᖅᑐᒥ 

ᒥᕐᖑᐃᖅᓯᕝᕖᑦ ᐱᖁᔭᕐᔪᐊᖓᑦ.  

 

ᑖᓐᓇ ᐱᖁᔭᕐᔪᐊᖅ ᑖᔅᓱᒪᑉ ᒥᓂᔅᑕᕆᔭᐅᔫᑉᑉ ᑲᒪᒋᔭᖏᑦᑕ ᐃᓗᐊᓃᖃᑕᐅᖕᒪᑦ, ᐃᓱᒪᒃᓴᖅᓯᐅᕈᑎᖃᖅᓯᒪᓕᖅᐹᑦ 

ᑭᓱᑦ ᐊᓯᔾᔨᖅᑕᐅᓂᐊᕐᒪᖔᑦ? ᐊᒻᒪᓗ ᖃᖓ ᐱᖁᔭᒃᓴᓂᒃ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓂᐊᖅᐸ, ᐅᑭᐅᖅᑕᖅᑐᒥ 

ᒥᕐᖑᐃᖅᓯᕐᕖᑦ ᐱᖁᑎᕐᔪᐊᖓᑦ ᐋᖅᑭᒋᐊᖅᑕᐅᖁᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓄᒃ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᒃᑕᐅᖅ, ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎ. ᑖᓐᓇ 

(ᑐᓵᔨᑎᒎᓕᖅᑐᖅ) ᐊᑕᐅᓯᕐᒥᒃ ᐱᖁᔭᒃᓴᕐᒥᒃ ᓴᖅᑭᑦᑎᓂᐊᖅᑐᒍᑦ, ᐅᓂᒃᑳᓂᒃ ᒫᓐᓇ ᐃᖅᑲᓇᐃᔮᕆᔭᐅᓯᒪᓕᖅᑐᖅ. 

ᖃᖓ ᓴᖅᑭᑕᐅᓂᐊᕐᒪᖔᑦ ᓇᓗᓇᐃᖅᓯᔪᓐᓇᙱᖦᖢᖓ ᑭᓯᐊᓂ ᐱᓕᕆᔭᐅᓕᖅᑐᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᐃᒃ.  

 

ᐊᐱᖅᑯᑦ 4 – 7(2): ᓄᓇᓕᓐᓂ ᐱᖁᑎᕐᔪᐊᑦ (ᒪᐃᒃ)  

 

ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥᒃ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᒋᔪᒪᓪᓗᒋᑦ, ᐃᑲᔪᖅᑎᒌᒃᑕ 

ᐱᓇᓱᐊᒐᖓ ᑕᕝᕙᓃᓕᕐᖓᑦ. (ᑐᓵᔨᑎᒎᓕᖅᑐᖅ) ᒫᓐᓇ ᐱᒋᐊᖅᑰᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᔅᓴᕋᓕ 

ᓄᓇᓖᑦ ᒐᕙᒪᖏᑦᑕ ᐱᖁᑎᕐᔪᐊᖏᑦ. ᒧᓂcᐃᐸᓪ ᐃᓐfᕋᔅᑦᕈcᑐᕐe.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐊᐱᖅᑯᑎᔅᓴᖃᖅᑐᖓ ᑕᕝᕗᖓ ᒥᓂᔅᑕᒧᑦ, ᓄᓇᓕᓐᓂ ᐱᔨᑦᑎᕋᖅᑎᒃᑯᑦ. ᑖᒃᑯᐊ 

ᐊᐱᖅᑯᑎᒋᓂᐊᖅᑕᒃᑲ ᐱᓗᐊᖅᑐᒥᒃ ᐸᓐᓂᖅᑑᕐᒥ Hᐋᒻᒪᓚᒃᑯᑦ ᓴᖅᑭᓯᒪᔭᖏᑦ, Hᐋᒻᒪᓚᒃᑯᓪᓗ ᐊᓪᓚᕝᕕᔅᓴᖓᑕ 

ᒥᔅᓵᓄᑦ, ᐃᒥᖅᑕᕐᕕᖓᑕᓗ ᒥᔅᓵᓄᑦ ᐊᒻᒪ ᐃᑳᕈᑎᐅᑉ ᒥᔅᓵᓄᑦ, ᑖᒃᑯᓄᖓ Hᐋᒻᒪᓚᒃᑯᓐᓄᑦ ᓴᖅᑭᑕᐅᓯᒪᔪᐃᑦ 

ᐋᖅᑭᒋᐊᕆᐊᓖᑦ ᐱᔾᔪᑎᒋᓪᓗᒋᑦ.  

 

ᑕᐃᒪ ᒥᓂᔅᑕ ᖃᐅᔨᒪᒻᒪᑦ, ᑖᒃᑯᐊ ᐋᖅᑭᑦᑕᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᖅᑐᕈᑎᔅᓴᐃᑦ 2025-2026 

ᑮᓇᐅᔭᖅᑐᕐᓂᖓᓂᑦ ᐊᕐᕌᒍᖓᓂᒃ, ᑕᐃᒪ ᑕᕝᕙᓂ ᓇᓗᓇᐃᖅᑕᐅᓯᒪᓐᓂᕐᖓᑦ ᓄᑖᖅ Hᐋᒻᒪᓚᒃᑯᓐᓄᑦ 

ᐊᓪᓚᕝᕕᔅᓴᖅ ᐊᒻᒪᓗ ᐱᙳᐊᕐᕕᖃᕐᓗᓂ. ᑕᕝᕙᓂ ᓇᓗᓇᐃᖅᑕᐅᓯᒪᔪᒥᓂᖅ. 

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ ᑖᓐᓇ ᖃᓄᐃᓕᖓᓕᕐᒪᖔᖅ ᐱᓕᕆᐊᖑᓂᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᑎᕐᕕᒋᔭᕆᐊᖃᕐᓂᐊᖅᑕᕋ 

ᐊᐱᖅᑯᑎᒋᔭᖓ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥᒃ ᐊᐱᖅᑯᑎᒋᔭᕕᑦ ᐃᓚᒋᐊᕈᑎᖓ, ᒥᔅᑕ ᒪᐃᒃ.  

 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 21 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᑖᓐᓇ ᐊᐱᖅᑯᑎᒋᓂᐊᓕᕐᒥᔭᕋ ᐅᖃᐅᓯᕆᕋᑖᖅᑕᕋ, 

ᐃᒥᖅᑕᕐᕕᓕᕆᓂᖅ ᐊᒻᒪᓗ ᓴᓗᒻᒪᖅᓴᐃᕕᒃ, ᐅᓇ ᐃᒥᕐᒧᑦ ᓴᓗᒻᒪᖅᓴᐃᔾᔪᑎ ᑐᐊᕕᕐᓇᖅᑐᒃᑰᓚᐅᖅᓯᒪᒻᒪᑕ 

ᐸᓐᓂᖅᑑᕐᒥᐅᑦ ᓰᑏᕝᕙᐅᑎᓪᓗᒍ ᐊᕐᕌᓂ, ᓄᓇᓕᓐᓂ ᑐᐊᕕᕐᓇᖅᑐᒦᓕᕐᓂᕋᖅᑕᐅ ᔪᖅ. ᑖᓐᓇ ᐱᔾᔪᑎᒋᓪᓗᒍ 

ᐃᒥᖅᑕᕐᕕᒻᒥ ᐃᒥᓕᕆᓂᕐᒧᑦ ᐱᔾᔪᑎᖃᖅᑐᖅ.  

 

ᑕᐃᒪ ᒥᓂᔅᑕ ᑖᔅᓱᒥᖓ ᖃᐅᔨᒪᒻᒪᑦ, ᐃᓛᒃ, ᑕᒪᒃᑯᐊ ᑮᓇᐅᔭᐃᔭᕈᑎᓪᓚᕆᐅᕙᒻᒪᑕ ᑕᐃᒪᐃᑦᑐᐃᑦ 

ᓴᓇᒋᐊᕆᐊᖃᖅᑎᓪᓗᒋᑦ ᐃᒥᕐᒨᓕᖓᔪᑦ, ᐃᒥᖃᑕᕐᓂᕐᒧᓪᓘᓐᓃᑦ ᐅᕝᕙᓗᓐᓃᑦ ᐅᐊᑦᑕᑯᑕᑦᑕᐅᖃᑦᑕᕐᓂᕐᒧᑦ. 

ᑕᒪᒃᑯᓄᖓ ᓇᑉᐸᖅᓯᒪᔪᓄᑦ.  

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᑖᓐᓇ ᐱᓕᕆᕝᕕᒋᔭᖓ ᐸᕐᓇᐊᖏᖅᓯᒪᓂᖓᓂᑦ ᑖᒃᑯᓄᖓ 

ᐋᖅᑭᒋᐊᕈᑕᐅᒐᔭᖅᑐᓄᑦ ᐸᓐᓂᖅᑑᕐᒥ, ᐃᒥᓕᕆᓂᕐᒧᑦ ᐅᕝᕙᓘᓐᓃᑦ ᐅᐊᑦᑕᑯᑕᖅᑕᐅᖃᑦᑕᕐᓂᕐᒧᑦ ᑖᒃᑯᐊ 

ᖃᓄᐃᓕᖓᓕᕐᒪᖔᑕ ᐅᓪᓗᒥᐅᔪᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᑐᑭᓯᓇᖅᓯᑎᒃᑲᓐᓂᕐᒪᒍᒃ. ᑕᐃᓐᓇ Hᐋᒻᒪᓚᒃᑯᓐᓂᙶᖅᑐᖅ ᐃᒥᕐᒧᑦ ᓴᓗᒻᒪᖅᓴᐅᑦ ᐱᓪᓗᒍ ᐊᒻᒪᓗ ᑭᓈᓗᖃᕐᕖᑦ 

ᑕᐃᒃᑯᐊ ᓴᓗᒻᒪᖅᓴᐅᑎᖏᑦ, ᒫᓐᓇ ᕿᒥᕐᕈᓇᒃᑐᒍᑦ ᓄᑖᙳᕆᐊᖅᑎᑕᐅᓂᐊᖅᑐᑦ ᐸᓐᓂᖅᑑᕐᒧᑦ ᐊᒻᒪᓗ ᐃᒥᕐᒧᑦ 

ᓴᓗᒻᒪᖅᓴᐅᑦ ᑕᐃᒃᑯᐊᓗ ᑭᓈᓗᖃᕐᕕᖕᓄᑦ ᓴᓗᒻᒪᖅᓴᐅᑏᑦ. ᑕᐃᒃᑯᐊ ᕿᒥᕐᕈᓇᒃᑕᕗᑦ ᒫᓐᓇ ᐸᓐᓂᖅᑑᖅ, 

ᑕᐃᒪᐃᑦᑐᓕᕆᖦᖤᖅᐳᒍᑦ, ᐊᒻᒪ ᖃᐅᔨᒪᓪᓗᖓ ᑕᐃᒃᑯᐊ ᐊᕙᑎᓕᕆᔨᒃᑯᑦ ᖃᐅᔨᓴᖅᑎᖏᑦ ᐊᕐᕌᒎᑉ ᐃᓗᐊᓂ 

ᒪᕐᕈᐊᖅᑎᖅ ᖃᐅᔨᓴᐃᖃᑦᑕᕐᒪᑕ. ᒫᓐᓇ ᑕᐃᒪ ᑖᓐᓇ ᐸᖕᓂᖅᑑᖅ ᐃᓚᖏᑦ, ᐃᓛᒃ, ᐊᓯᖏᑦᑕᐅᖅ ᓄᓇᓖᑦ 

ᓯᕗᓪᓕᐅᔾᔭᐅᔭᕆᐊᖃᕐᓂᖏᑦ ᒪᓕᖦᖢᑎᒃᑯᑦ ᐋᖅᑭᒃᓱᖅᐸᓪᓕᐊᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᕆᒋᐊᕆᑦ, ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᓄᓇᓕᓐᓄᑦᑕᐅᖅ ᐊᑐᖅᑕᐅᓪᓚᕆᑉᐸᑦᑐᖅ ᑲᒪᒋᔭᐅᕙᑦᑐᓂᓗ 

Hᐋᒻᒪᓚᒃᑯᓐᓄᑦ ᑖᓐᓇ ᐃᑳᕈᑕᐅᔪᖅ. ᑐᕙᐅᓪ ᑰᖓᓂ ᐃᑳᕈᑦ. ᑖᓐᓇ ᐋᖅᑭᑦᑕᐅᓚᐅᖅᓯᒪᒻᒪᑦ ᐃᑳᕈᑎᑐᖃᖅ ᑕᐃᓐᓇ 

ᑰᕕᔾᔪᐊᖅᑎᓪᓗᒍ ᐃᕐᕈᖅᑕᐅᓚᐅᖅᓯᒪᒻᒪᑦ ᑰᒍᔾᔭᐅᓪᓗᓂ.  

 

ᑖᓐᓇ ᐋᖅᑭᑦᑕᐅᓯᒪᑲᐃᓐᓇᑐᐃᓐᓇᕐᓂᐊᖅᓯᒪᔪᒥᓂᐅᔮᖅᑐᖅ ᑐᐊᕕᕐᓇᖅᑑᓗᓂ ᐃᑳᕈᑕᐅᔪᖅ ᑕᐃᔅᓱᒪᓂ 2008-

ᖑᑎᓪᓗᒍ ᓱᕋᒻᒪᑦ ᐋᖅᑭᑦᑕᐅᔪᖃᓚᐅᖅᓯᒪᒻᒪᑦ ᐃᑳᕈᒻᒥᒃ. ᑐᐊᕕᕐᓇᖅᑐᑐᐃᓐᓇᐅᓗᓂᒎᖅ ᓲᕐᓗᒃ ᐃᒫᒃ. ᓱᓕ ᐅᓪᓗᒥ 

ᐊᑕᒻᒪᑦ (ᑐᓵᔨᑎᒎᓕᖅᑐᖅ) ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ Hᐋᒻᒪᓚᑯᑦ ᑎᓕᓯᓚᐅᖅᓯᒪᔪᑦ ᑕᐃᓐᓇ ᐃᑳᕈᑦ 

ᕿᒥᕐᕈᓇᒃᑕᐅᖁᓪᓗᒍ ᖃᓄᖅ ᐱᐅᑎᒋᒻᒪᖔᖅ.  

 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᖃᐃ ᐊᖏᖅᓯᒪᔪᓐᓇᖅᑲ ᑖᓐᓇ ᐱᓕᕆᕝᕕᖓ ᐃᖅᑲᓇᐃᔭᖃᑎᖃᕈᓐᓇᕐᓗᑎᒃ 

Hᐋᒻᒪᓚᒃᑯᓐᓂᑦ ᑖᓐᓇ ᖃᓄᓪᓚᕆᒃ ᖃᐅᔨᓴᕐᓂᒥᓂᖅ ᓇᓂᓯᕕᐅᓯᒪᒻᒪᖔᑦ ᓱᓇᒥᒃ ᐱᔭᕆᐊᓕᒻᒥᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐄ’, ᑕᐃᒪᙵᓕᒫᖅ Hᐋᒻᒪᓚᒃᑯᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐊᒻᒪᓗ Hᐋᒻᒪᓚᒃᑯᑦ ᑲᑐᔾᔨᖃᑎᒌᖏᑦ. 

ᖃᓄᖅᑑᕈᑎᒋᖃᑦᑕᖅᖢᑎᒃᑯᓪᓗ ᕿᒥᕐᕈᓇᒃᑕᐅᓂᐊᖅᑐᖅ ᑕᐃᓐᓇ ᖃᐅᔨᓵᖑᓚᐅᖅᓯᒪᔪᑦ. ᐃᕝᕕᑦ ᐊᒻᒪᓗ 

Hᐋᒻᒪᓚᒃᑯᑦ ᑕᐃᒃᑯᓂᖓ ᕿᒥᕐᕈᓇᖃᑎᒋᓂᐊᖅᑕᕗᑦ ᐱᔨᑦᑎᖅᑎᐅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒻᒧᑦ ᒪᓕᒐᓕᐅᖅᑎ, ᒥᔅ ᐊᖑᑎᐊᓗᒃ.  

 

ᐊᐱᖅᑯᑦ 5 – 7(2): ᑐᑦᑐᓕᕆᓂᖅ (ᐊᖑᑎᐊᓗᒃ)ᐲᑕᓴᓐ) 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓕ ᐊᐱᖅᑯᑎᒋᓚᖓᔭᕋ ᐊᕙᑎᓕᕆᔨᒃᑯᓐᓄᙵᐅᔪᖅ. 

(ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᖃᐅᔨᒪᖕᒪᑦ ᓴᓪᓕᕐᒥᐅᑦ ᐊᒃᓱᐊᓗᒃ ᐃᓱᒫᓘᑎᖃᕐᒪᑕ, ᐃᓛᒃ, ᐸᖅᑭᑦᑎᐊᕈᒪᒻᒪᑕ 

ᓴᓪᓕᐅᑉ ᑐᒃᑐᖏᓐᓂᒃ. ᔫᓂᐅᑎᓪᓗᒍ 2025-ᒥ ᒐᕙᒪᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ ᓴᓪᓕᐅᑉ ᖃᓂᒋᔮᓃᑦᑐᖅ ᑐᒃᑐᑦ 

ᐱᖦᖤᙱᓴᓚᐅᕐᒪᑦ ᑖᓐᓇᓗ ᑲᑉᐱᐊᓇᖅᖢᓂ, ᑐᒃᑐᐃᑦ ᐱᖦᖤᙱᓴᐃᖑᙱᒃᑲᓗᐊᕐᒪᑕ.  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐱᓕᕆᕕᐊ ᐃᖅᑲᓇᐃᔭᖃᑎᖃᕐᒪᖔᖅ ᓴᓪᓕᐅᑉ 

ᐊᖑᓇᓱᒃᑐᓕᕆᔨᒃᑯᖏᓐᓂᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᓪᓗ ᑕᒪᓐᓇ ᖃᓄᖅᑑᕈᑕᐅᓗᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓄᒃ.  

 

ᐊᖓᔪᖅᑳᖅ ᐳᕋᐃᔭᑦ ᑯᓄᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒪᓕᒐᓕᐅᖅᑎ. ᑖᒃᑯᐊ ᐊᕙᑎᓕᕆᔨᒃᑯᑦᑕᐅᖅ 

ᑲᑎᒪᖃᑎᖃᐃᓐᓇᖃᑦᑕᖅᑐᑦ ᖃᐅᔨᓴᖅᑎᑦᑎᖃᑦᑕᕐᒪᑕ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᑕᐃᒃᑯᓂᖓ 

ᐃᑲᔪᖅᑎᖃᖅᐸᖦᖢᑎᒡᓗ ᐊᖑᓇᓱᒃᑐᓕᕆᔨᒃᑯᓐᓂᑦ ᐃᓄᐃᑦ ᖃᐅᔨᒪᔭᑐᖃᙱᑎᒍᑦ. ᑕᒪᓐᓇ ᖃᐅᔨᒪᔭᐅᔪᖅ ᑕᐃᓐᓇ 

ᐱᖦᖤᙱᓴᓚᐅᕐᓂᖓᓂ, ᖃᐅᔨᓴᖅᑕᐅᕙᓪᓕᐊᖏᓐᓇᖅᐸᖦᖢᓂᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥᒃ ᐊᐱᖅᑯᑎᒋᔭᕕᑦ ᐃᓚᒋᐊᕈᑎᖓ, ᒥᔅ ᐊᖑᑎᐊᓗᒃ.  

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᖃᐅᔨᒪᔪᖅ ᓴᓪᓕᐅᑉ ᑐᒃᑐᖏᑦ 

ᐊᖑᔭᐅᔪᓐᓇᖅᑐᑦ ᐊᑕᐅᓯᐊᕐᓇᑎᒃ ᐅᓄᕐᓂᖏᑦ ᐊᓯᔾᔨᖅᑕᐅᓯᒪᒻᒪᑕ ᖁᓕᑦ ᐊᕐᕌᒍᑦ ᐊᓂᒍᖅᓯᒪᔪᓂ. 2015−ᒥ 

ᑭᒡᓕᓕᐅᖅᑕᐅᓯᒪᔪᖅ 800−ᖏᖕᓃᓚᐅᖅᓯᒪᔪᖅ 1,600-ᒧᑦ ᖁᕝᕙᕆᐊᖅᑕᐅᓚᐅᖅᑐᖅ. 2019−ᒥ 

ᑭᒡᓕᓕᐅᖅᑕᐅᓯᒪᔪᖅ ᐊᑦᑎᒃᓯᒋᐊᖅᑕᐅᓪᓗᓂ 1,000−ᒧᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑖᓐᓇ ᑭᒡᓕᓕᐅᖅᑕᐅᓯᒪᓂᖓ ᒫᓐᓇ ᐃᓱᒪᒃᓴᖅᓯᐅᕈᑕᐅᒻᒪᖔᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓄᒃ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ 2019−ᒥ ᐊᓯᔾᔨᓚᐅᖅᑕᖓᑦ. 160,000-ᖑᔪᑦ 100,000-ᒧᑦ ᐱᔾᔪᑎᒋᓪᓗᒍ ᒪᑯᐊ ᐊᕐᓇᕐᓘᒻᒪᖔᖏᑦ 

ᐊᒻᒪᓗ ᓄᕐᕋᖏᑦ (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᑖᓐᓇ ᐃᓚᒋᐊᒃᑲᓐᓂᕐᓗᒍ. 

 

ᖁᔭᓐᓇᒦᒃᑯᕐᔪᐊᕋᒪ. ᑕᐃᓐᓇ ᐅᖃᐅᓯᕆᖅᑲᐅᔭᖓ (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐊᕙᑎᒥᒃ ᖃᐅᔨᓴᐃᔩᑦ ᐅᓂᒃᑳᓂᒃ 

ᑕᒪᒃᑯᓂᖓ ᑲᒪᒋᔭᖃᓲᖑᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᕕᑦ ᐃᓚᖓᑦ, ᒥᔅ ᐊᖑᑎᐊᓗᒃ.  

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᓴᓪᓕᕐᒥ ᑐᒃᑐᑦ 

ᓈᓴᖅᑕᐅᓛᕐᒪᖔᖏᑦ? ᓈᓴᖅᑕᐅᒃᑲᓐᓂᓛᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑖᓐᓇᑦᑕᐅᖅ ᐊᓯᐊ ᑭᐅᓚᐅᕈᒃ, ᒥᓂᔅᑕ ᑯᓄᒃ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᓴᓪᓖᑦ ᐊᖑᓇᓱᒃᑐᓕᕆᔨᖏᑦ ᒪᐃ 

2027 ᑐᖔᓂᒎᖅ ᓈᓴᖅᑕᐅᓛᖅᑐᑦ ᑐᒃᑐᑦ ᖃᑦᓯᓂᒃ ᐊᖑᔪᓐᓇᕐᒪᖔᑦ ᓇᓗᓇᐃᖅᓯᓛᕐᒪᑕ. ᑭᖑᕙᙱᓪᓗᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒡᒋᐊᓄᑦ, ᒥᔅᑕ ᖃᑉᓗᑦᓯᐊᖅ. 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 23 

 

 

ᐊᐱᖅᑯᑦ 6 – 7(2): ᖁᓪᓕᖅ ᐆᒻᒪᖅᑐᓕᕆᔨᒃᑯᑦ ᐱᓕᕆᓯᒪᔭᖏᑦ (ᖃᑉᓗᑦᓯᐊᖅ)  

 

ᖃᑉᓗᑦᓯᐊᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐅᓪᓗᒥ ᐊᐱᖅᑯᑎᒋᓂᐊᖅᑕᒃᑲ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑯᐊᐳᕇᓴᓐ−ᒃᑯᖏᖕᓄᑦ. ᐅᖃᖅᑏ, ᒥᓂᔅᑕ ᖃᐅᔨᒪᔪᖅ ᑖᒃᑯᐊ ᖁᓪᓕᒃᑯᑦ ᒫᓐᓇᕈᓘᓚᐅᖅᑐᖅ 

ᑳᓐᑐᕌᒃᑦ−ᓴᓂᒃ ᑕᖅᑲᐅᙵᐃᓚᐅᖅᑐᑦ, ᓄᑖᖅ ᑐᐊᕕᕐᓇᖅᑐᑦ ᐆᒻᒪᖅᑯᓯᐅᕈᑦ ᖃᓄᖅ ᑕᐅᑦᑐᖃᕐᓂᐊᕐᒪᖔᖅ 

ᐃᓕᔭᐅᓂᐊᕐᒪᖔᓪᓗ ᐊᕐᕕᐊᑦ ᐆᒻᒪᖅᑯᓯᐅᕐᕕᐊᓂ. 

 

ᑖᒃᑯᐊ ᑳᓐᑐᕌᒃᑦ−ᓴᐃᑦ ᐅᖃᖅᓯᒪᔪᑦ ᖁᓪᓕᒃᑯᑦ ᐃᒪᐃᓕᓚᐅᕐᒪᑕ, ᓂᐅᕕᓚᐅᖅᑐᒍᑦ ᐊᑕᐅᓯᕐᒥᒃ 1.45 ᐊᖏᔪᖅ 

ᐆᒻᒪᖅᑯᑎᐅᑉ ᓴᙱᓂᖓ ᑐᐊᕕᕐᓇᖅᑐᖅ ᐆᒻᒪᖅᑯᓯᐅᕈᑦ. ᑖᒃᑯᐊ ᑳᓐᑐᕋᒃᑦ−ᓴᐃᑦ ᐅᖃᖅᓯᒪᔪᑦ ᑕᐃᓐᓇ ᑳᓐᑐᕋᒃᑦ 

ᑎᒃᑯᐊᖅᑕᐅᔪᑦ ᑖᔅᓱᒥᖓ ᐆᒻᒪᖅᑯᓯᐅᕈᒻᒥᒃ ᑕᕝᕗᖓ ᐆᒻᒪᖅᑯᓯᐅᕈᒻᒧᑦ ᐃᓕᔭᐅᓛᖅᑐᖅ.  

 

ᐃᓛᒃ, ᑐᑭᓯᙱᑦᑐᖓ ᖃᓄᐃᒻᒪᑦ ᑖᒃᑯᐊ ᖁᓪᓕᒃᑯᑦ ᑕᐃᒪᓐᓇᖔᖅ ᐃᓱᒪᓚᐅᖅᓯᒪᖕᒪᖔᑦ, ᓄᑖᑦᑎᐊᒻᒪᕆᖕᒥᒡᓗ 

ᖃᓄᐃᒻᒪᑦ ᓂᐅᕕᙱᒻᒪᖔᑦ. 

 

ᑖᓐᓇ ᒥᓂᔅᑕᖃᐃ ᐃᓗᓕᖃᐅᑯᓘᔭᕐᓂᖅᓴᓂᒃ ᖃᐃᑦᑎᔪᓐᓇᖅᐸ ᑕᒪᑐᒪᑉ ᒥᒃᓵᓅᖓᔪᓂᒃ? ᖃᑦᓯᓂᒡᓗ ᐃᑲᕐᕋᓂᒃ 

ᐊᑐᖅᑕᐅᓯᒪᖕᒪᖔᖅ ᐊᑐᖅᓯᒪᔪᖅ ᓂᐅᕕᖅᑕᐅᓚᐅᖅᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᑎᑦ 

ᐊᐱᕆᒐᕕᑦ. ᑕᐃᓐᓇ ᑐᐊᕕᕐᓇᖅᑐᖅ ᐆᒻᒪᖅᑯᓯᐅᕈᑦ ᐊᕐᕕᐊᓄᑦ ᓂᐅᕕᖅᑕᐅᓚᐅᖅᑐᖅ ᑐᐊᕕᕐᓇᖅ ᑕᐃᒪᓐᓇ 

ᑐᐊᕕᕐᓇᖅᑐᖅᓯᐅᑎᖏᑦ ᐃᓕᐅᖅᑲᐃᕙᓪᓕᐊᒐᑦᑕ ᓄᓇᕗᑦ ᓄᓇᓕᖁᑎᖏᖕᓂᒃ. 

 

ᐊᒻᒪ, ᑖᓐᓇ ᐊᓯᐊᓄᑦ ᓄᓇᓕᖕᓄᐊᖅᑕᐅᓚᐅᖅᑑᒐᓗᐊᖅ ᐊᕐᕕᐊᓄᑦ ᓄᒃᑎᖅᑕᐅᖔᓚᐅᖅᑐᖅ. 

ᖃᐅᔨᓴᖅᑕᐅᓯᒪᓪᓗᓂᓗ ᓄᑖᙳᕆᐊᖅᑎᑕᐅᓯᒪᓪᓗᓂᓗ ᑕᐃᑦᓱᒧᖓ ᐆᒻᒪᖅᑯᓯᐅᓚᐅᖅᑐᒧᑦ. 20,000-ᓄᑦ 

ᐊᑐᖅᑕᐅᓯᒪᔪᑦ. ᐊᕐᕕᐊᓂᓗ ᐃᓕᔭᐅᓚᐅᖅᖢᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᐅᙱᑦᑐᑦ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᖃᖃᑦᑕᖅᓯᒪᖕᒪᑕ ᖁᓪᓕᒃᑯᑦ ᐱᓕᕆᕙᓪᓕᐊᓂᖏᓐᓂᒃ ᐊᑕᐅᓯᐅᙱᑦᑐᓂᒃ ᐆᒻᒪᖅᑯᓯᐅᕈᑎᓂᒃ 

ᓄᓇᕗᒻᒦᑦᑐᓄᑦ ᐃᓚᓕᐅᖦᖢᒍ ᐊᕐᕕᐊᑦ ᐆᒻᒪᖅᑯᓯᐅᖁᑖ.  

 

ᐊᒻᒪᓗ ᑕᐃᒃᑯᐊ ᑐᓴᒐᒃᓴᑦ ᖁᓪᓕᒃᑯᓐᓄᑦ ᓴᖅᑭᖅᑕᐅᓚᐅᖅᑐᑦ ᐅᖃᖅᓯᒪᔪᑦ ᐊᕐᕕᐊᑦ ᐆᒻᒪᖅᑯᓯᐅᕈᑖ 50-ᑲᓴᖕᓄᑦ 

ᐊᕐᕌᒍᓄᑦ ᐊᑐᖅᑕᐅᓕᖅᑐᖅ. ᐊᒻᒪᓗ ᖃᐅᔨᓴᐃᔪᑦ ᐃᒪᓐᓇ ᐱᔾᔪᑎᒃᓴᖃᖅᖢᑎᑦ, “ᑐᓴᐅᒪᑦᑎᐊᕐᓗᑎᒃ 

ᐸᕐᓇᐅᓯᐅᕈᓐᓇᕐᓂᐊᕐᒪᑕ ᓯᕗᓪᓕᐅᔾᔭᐅᔪᒃᓴᓂᒡᓗ ᓄᑖᙳᕆᐊᖅᑎᑕᐅᔪᒃᓴᑦ ᐊᓯᔾᔨᖅᑕᐅᔪᑦ ᐅᕝᕙᓘᓐᓃᑦ ᐃᒥᕐᒥᒃ 

ᐊᑐᖔᕐᓗᑎᒃ ᐆᒻᒪᖅᑯᓯᐅᖃᑦᑕᕈᓐᓇᕐᓂᐊᕐᒪᑕ.” 

 

ᑖᓐᓇ ᒥᓂᔅᑕ ᖃᐅᔨᒪᔪᖅ, ᑲᓇᑕᐅᑉ ᒐᕙᒪᒃᑯᖏᑦ ᐃᒃᓯᕚᓚᐅᖅᓯᒪᔪᑦ ᑮᓇᐅᔭᖃᖅᑎᑦᑎᓚᐅᖅᑐᑦ ᓄᐊᑦ ᔅᑖ 

ᑎᒥᖓᓂᒃ ᐊᒻᒪᓗ ᐊᕐᕕᐊᑦ ᕼᐊᒻᓚᒃᑯᖏᑦ ᐃᒪᐃᓕᓪᓗᑎᒃ: “ᖃᐅᔨᓴᐃᓂᐊᖅᖢᑎᒃ ᐃᒥᕐᒥᒃ ᐊᑐᖅᑐᓂᒃ ᓯᕿᓂᕐᒥᒃ 

ᐊᒻᒪᓗ ᓄᐊᑦᑎᕙᓪᓕᐊᔾᔪᑎᒃᓴᓂᒃ ᐆᒻᒪᖅᑯᑎᓂᒃ. ᓲᕐᓗᒃ ᐆᒻᒪᖅᑯᑎᓂᒃ ᓂᐅᕕᖅᐸᓪᓕᐊᓂᕐᒧᑦ ᐊᖏᕈᑏᑦ, ᐊᕙᑎ 

ᖃᐅᔨᓴᖅᑕᐅᓂᖏᑦ, ᓄᓇᕗᑦ ᐆᒻᒪᖅᑯᓯᐅᕈᓐᓇᕐᓂᐊᕐᒪᑕ ᐊᒻᒪᓗ ᐃᓯᐊᕿᕐᓗᐃᑦ ᐅᓄᙱᓐᓂᖅᓴᐅᖁᓕᖅᖢᒋᑦ.” 

 

ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᑦ ᖁᓪᓕᒃᑯᑦ ᖃᓄᖅ ᐃᓚᒋᔭᐅᖃᑕᐅᖕᒪᖔᑦ ᑖᔅᓱᒧᖓ 

ᐱᓕᕆᐊᖑᔪᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐄᓕ ᐊᕿᐊᕈᖅ. 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 24 

 

 

ᐊᖓᔪᖅᑳᖅ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᕆᕙᕋ ᑖᓐᓇ 

ᐊᐱᖅᓱᖅᑐᖅ. ᐊᓕᐊᓇᐃᒍᓱᒃᑐᖓ ᐊᐱᕆᔪᐊᓐᓅᖕᒪᑦ ᑖᔅᓱᒥᖓ ᐆᒻᒪᖅᑯᑎᖃᑦᑎᐊᕐᓂᖅ ᑕᒪᓐᓇ ᐊᒃᓱᐊᓗᒃ 

ᐱᒻᒪᕆᐅᖕᒪᑦ ᓄᓇᕗᒻᒥ. ᑕᑎᒋᖃᑦᑕᕋᑦᑎᒍ ᑕᒪᒃᑯᐊ ᐅᖅᓱᐊᓗᖕᒧᑦ ᐃᑯᒻᒪᖅᑯᑎᓕᐅᖅᑲᖃᑦᑕᕐᓂᖅ ᑖᒃᑯᐊᓗ 

ᐱᒻᒪᕆᐅᓪᓗᑎᒃ ᐃᑯᒻᒪᖅᑯᑎᓂᒃ ᐃᑯᒻᒪᖅᑯᑎᖃᑦᑎᐊᕆᐊᖃᕋᑦᑕ ᓄᓇᕗᒻᒥ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ ᑖᒃᑯᓂᖓ ᐃᑯᒻᒪᖅᑯᑎᖃᖅᑎᑦᑎᔨᐅᓪᓗᑎᒃ ᐅᐊᔭᓂᒃ 

ᐋᖅᑭᒃᓱᐃᖃᑦᑕᕐᒪ ᑕᒪᒃᑯᓄᖓ ᐅᖅᓱᐊᓗᒃᑐᙱᑦᑐᓂᒃ ᑕᒪᒃᑯᓂᖓ ᐃᑯᒻᒪᖅᑯᑎᓕᐅᕈᑎᖃᖁᓪᓗᒋᑦ 

ᑲᑉᐳᑎᑐᐃᓐᓇᖅᓯᖁᓪᓗᒍ ᐅᖅᓱᐊᓗᒃᑐᙱᑦᑐᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ ᑖᒃᑯᓂᖓ 

ᖁᓪᓕᒃᑯᑦ ᓯᕗᓪᓕᖅᑎᐅᙱᒻᒪᑕ ᖁᓪᓕᒃᑯᑦ ᑖᒃᑯᐊ ᐊᕙᑎᓕᕆᔨᒃᑯᓪᓗ ᐃᖅᑲᓇᐃᔭᖃᑎᒌᖃᑦᑕᖅᑑᒃ ᑖᒃᑯᓂᖓ 

ᐃᑲᔪᖅᑐᐃᓪᓗᑎᒃ ᐃᒻᒥᒃᑰᖅᑐᓂᒃ ᐃᑯᒻᒪᖅᑯᓕᐅᖅᑎᐅᖃᑦᑕᖅᑐᓂᒃ ᐊᓄᕆᒧᑦ ᓯᕿᓂᕐᒧᓪᓗ ᓄᓇᕗᒻᒥ. 

 

ᑕᐃᒪᐃᑦᑐᓕᕆᔨᐅᔪᓂᒃ ᐃᑲᔪᖅᑐᐃᖃᑦᑕᖅᑐᒍᑦ ᖁᓪᓕᒃᑯᑦ ᐊᕙᑎᓕᕆᔨᒃᑯᓪᓗ ᐱᓕᕆᕕᖏᑦ 

ᐃᖅᑲᓇᐃᔭᖃᑎᒌᖃᑦᑕᖅᑑᒃ ᑕᐃᒪᐃᑦᑐᓂᒃ ᐋᖅᑭᒃᓱᐃᓪᓗᑎᒃ ᐃᑲᔪᖃᑎᒌᖦᖢᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᕕᑦ ᐃᓚᖓᑦ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᐊᐱᕆᒃᑲᓐᓂᕈᒪᓪᓗᖓ ᐱᓇᓱᐊᕈᓯᕆᓚᐅᖅᑕᑦᑎᓐᓂ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᓚᐅᖅᑕᖓ ᐃᒡᓗᓕᒑᕐᔪᖕᒧᑦ ᐊᒻᒪ ᑲᖏᖅᖠᓂᕐᒧᑦ ᖁᓪᓕᒃᑯᑦ ᑖᒃᑯᐊ 

ᑐᒃᓯᕋᖅᓯᒪᖕᒪᑕ ᒐᕙᒪᑐᖃᒃᑯᓐᓂ ᑎᒍᓯᖁᓪᓗᒋᑦ ᐊᑭᓕᒃᓴᑐᖃᐅᔪᓂᒃ ᖁᓪᓕᒃᑯᓐᓄᑦ. ᒥᓂᔅᑕ ᐅᖃᓚᐅᖅᑐᖅ 

ᐅᖃᖃᑎᖃᖅᓯᒪᓕᕐᒪᒡᒎᖅ ᒐᕙᒪᑐᖃᒃᑯᑦ ᒥᓂᔅᑕᖓᖕᓂᒃ.  

 

ᒥᓂᔅᑕ ᐅᖃᕈᓐᓇᖅᐹ ᒐᕙᒪᑐᖃᒃᑯᑦ ᖃᓄᖅ ᐃᓱᒪᖕᒪᖔᑕ ᑖᔅᓱᒪᙵᑦ ᖁᓪᓕᒃᑯᑦ ᑐᒃᓯᕋᖅᓯᒪᔭᖓᖕᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᕆᕙᕋ ᑖᓐᓇ 

ᐊᐱᖅᓱᖅᑐᖅ ᐊᒻᒪ ᒐᕙᒪᑐᖃᒃᑯᓐᓂ ᑕᐃᒃᑯᐊ ᐃᑯᒻᒪᖅᑯᑎᓕᕆᓂᕐᒧᑦ, ᐃᓛᒃ, ᐆᒻᒪᖅᑯᑎᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᔭᕗᑦ ᑕᐃᒃᑯᐊ ᑭᙴᒪᔭᐅᒧᑦ ᐃᑯᒻᒪᖅᑯᑎᓕᐅᕈᑏᑦ ᐆᒻᒪᖅᑯᑎᓕᐅᕈᑎᑦ ᐃᓘᓐᓇᖓ ᐅᐊᑦᑎᐊᖅ 

ᑭᐅᑎᓪᓗᖓ ᐅᖃᖅᑲᐅᒐᒪ ᑎᓴᒪᐅᖕᒪᑕ ᒫᓐᓇ ᓴᓇᔭᐅᔪᑦ ᐊᐅᓚᐅᑎᐊᓗᖃᕐᕖᑦ 6-ᖑᔪᓪᓗ ᑖᓐᓇ 6-ᖑᓕᕈᒫᖅᑐᖅ. 

ᐃᑲᔪᖅᑕᐅᔪᒪᓪᓗᑕ ᑐᒃᓯᕌᖅᑕᕗᑦ ᑕᒪᒃᑯᓂᖓ ᐱᓕᕆᔭᐅᔪᓄᑦ. ᐱᖃᓯᐅᔾᔨᓯᒪᓪᓗᑎᑦ ᖃᐅᔨᓴᐃᓂᕐᒧᑦ ᑕᐃᒃᑯᐊ 

ᑯᐊᐳᕇᓴᓐ−ᒃᑯᑦ ᐊᑭᓕᒃᓴᕆᓚᐅᖅᑕᖏᖕᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᒪᒥᐊᓇᖅ, ᐊᕐᕕᐊᑦ 

ᓂᒡᒋᐊᓄᑦ ᒪᓕᒐᓕᐅᖅᑎ ᒥᔅᑕ ᖃᑉᓗᑦᓯᐊᖅ. 

 

ᐊᐱᖅᑯᑦ 7 – 7(2): ᓄᓇᐅᑉ ᐊᕕᑦᑐᖅᓯᒪᓂᖏᑕ ᒥᒃᓵᓄᑦ ᐃᓱᒫᓘᑕᐅᔪᑦ ᑭᕙᓪᓕᕐᒥ (ᖃᑉᓗᑦᓯᐊᖅ)  

(ᓴᒻᒧᖅᑐᖅ) 

ᖃᑉᓗᑦᓯᐊᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑕᒪᒃᑯᐊ ᑭᕙᓪᓕᕐᒥ ᐸᕐᔭᕐᓗᒃᓯᒪᓂᖏᑦ 

ᑭᒡᓕᖏᑕ. ᐊᐱᖅᑯᑎᖃᖅᑐᖅ ᓯᕗᓕᖅᑎᒧᑦ. ᑖᒃᑯᐊ ᑭᒡᓕᖏᖕᓂᒃ ᐸᕐᔭᕐᓗᒃᓯᒪᓂᖏᓐᓂᒃ ᑭᕙᓪᓕᕐᒥ. ᓯᕗᓕᖅᑎ 

ᐃᖅᑲᐅᒪᔪᒃᓴᐅᖕᒪᑦ ᑖᓐᓇ ᓯᕗᓕᖅᑎᐅᓚᐅᖅᓯᒪᔪᖅ ᐃᓚᐅᓚᐅᖅᓯᒪᖕᒪᑦ ᑐᓴᖅᑎᑦᑎᑎᓪᓗᒋᑦ ᓄᕖᕝᕙ 2024-ᒥ 

ᒐᕙᒪᑐᖃᒃᑯᑦ ᑕᐃᒃᑯᐊ ᓄᓇᑖᕈᑎᑎᒍᑦ ᐸᕐᔭᕐᓗᒃᓯᒪᓂᕆᔭᖓᓂᒃ ᓄᓇᕗᑉ ᐃᓗᐊᓂ. 

 

ᐊᕐᕌᖑᒥ ᐊᖏᖃᑎᒌᒍᑎᓂᒃ ᐊᑎᓕᐅᕈᑎᖃᓚᐅᖅᓯᒪᖕᒪᑕ ᐅᑭᐅᖅᑕᖅᑐᖅ ᑭᒡᓕᖓ 60 ᐊᖏᕈᑎᐅᔪᒥᒃ. 

ᐊᑎᓕᐅᕆᓚᐅᖅᓯᒪᖕᒪᑕ ᐊᓪᓚᓄᑦ. (ᑐᓵᔨᑎᒎᕈᓐᓃᖅᑐᖅ) ᓇᐃᓪᓕᑎᕆᐊᖅᓯᒪᔪᓂᒃ ᐊᑐᖁᔨᙱᓚᐅᕋᕕᑦ 

ᖃᓄᑭᐊᕐᖑᓇ ᐊᓪᒍᖅᑐᕐᓂᐊᖅᐸᑦ ᑎᐊᓇᐃ ᐊᒻᒪ ᐋᑕᕚᔅᑲ ᑎᐊᓂᓱᓕᓐ (ᑐᓵᔨᑎᒎᓕᖅᑐᖅ) ᐊᓪᓚᐃᑦ. 

 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 25 

 

ᑐᓴᒐᒃᓴᑦ ᓴᖅᑭᑦᑕᐅᔪᑦ ᑖᒃᑯᓇᙵᑦ ᑎᒥᐅᔪᓂᒃ ᐅᖃᖅᓯᒪᓚᐅᕐᒪᑕ ᐊᖏᕈᑏᑦ ᐊᖏᖅᑕᐅᓚᐅᕐᒪᑕ 

ᓂᕈᐊᖅᑎᒋᔭᖏᖕᓂᒃ. ᑕᒪᓐᓇ ᓴᖅᑭᑕᐅᑎᓪᓗᒍ ᒪᓕᒐᓕᐅᖅᑎᐅᓚᐅᖅᑐᓄᑦ ᓯᕗᓪᓕᕐᒥᒃ ᑲᑎᒪᔩᑦ 

ᑐᓴᖅᑎᑕᐅᓚᐅᕐᒪᑕ ᒐᕙᒪᖏᑦ ᓄᓇᕗᑉ ᐃᒪᓐᓇᐃᓪᓕᐅᕐᓂᐊᕐᓂᕋᖅᖢᑎᑦ: “ᐊᑐᓕᖅᑎᑦᑎᓂᕐᒧᑦ 

ᐱᓕᕆᐊᒃᓴᖃᕐᓂᐊᖅᑐᑦ ᐊᔾᔨᑲᓴᒋᓗᓂᒋᑦ ᓄᓇᕗᒥ ᐊᖏᕈᑎᑎᒍᑦ.” ᓄᓇᕗᓪᓗ ᒐᕙᒪᒃᑯᖏᑦ ᐋᔩᖃᑎᖃᖅᑐᑦ 

ᐊᑐᓕᖅᑎᑦᑎᓂᕐᒧᑦ ᑮᓇᐅᔭᖅᑐᕈᑎᒃᓴᑦ ᖃᔅᓯᕌᕐᓂᐊᕐᒪᖔᑕ ᑲᓇᑕᐅᑉ ᒐᕙᒪᒃᑯᖏᖕᓂ ᐊᑭᒋᖃᑦᑕᕐᓂᐊᖅᑕᖓᓂᒃ 

ᑖᒃᑯᓂᖓ ᐱᓕᕆᐊᒃᓴᖏᖕᓂᒃ ᒪᓕᒐᖅᑎᒍᑦ ᐱᓕᕆᐊᖃᖅᑎᓪᓗᒋᑦ. 

 

ᓯᕗᓕᖅᑎᕗᑦ ᐅᓂᒃᑳᕈᓐᓇᖅᐹ ᖃᓄᐃᓕᖓᓕᕐᒪᖔᖅ ᑕᒪᑐᒧᖓ ᐱᔾᔪᑎᐅᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᒐᕙᒪᓕᕆᔨᒃᑯᓐᓄᑦ ᐊᖓᔪᖅᑳᒃᑯᕕᒻᒧᓪᓗ, ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᐊᐱᕆᔪᖅ. ᒐᕙᒪᒃᑯᑦ 

ᐃᑲᔪᖅᑐᐃᖕᒪᑕ ᐊᓪᓚᓂᒃ ᑎᐊᓇᐃᓂᒃ ᐱᔪᓐᓇᐅᑎᖏᓐᓂᒡᓗ ᐊᒻᒪ ᑐᙵᓱᒃᑎᑦᑎᐊᖅᑕᕗᑦ ᑖᒃᑯᐊ ᐊᖏᖃᑎᒌᒍᑏᑦ 

ᐊᑎᓕᐅᖅᑕᐅᓚᐅᕐᒪᑕ ᑲᑎᒪᔨᐅᑉ ᓇᓗᓇᐃᕋᑖᖅᑕᖓ ᐅᓂᒃᑳᖓᓂᒃ ᐊᐱᖅᓲᑎᖃᖅᑎᓪᓗᒍ. 

 

ᑕᐃᒃᑯᐊ ᐱᔾᔪᑎᒋᓪᓗᒋᑦ ᐊᑐᓕᖅᑎᑦᑎᓂᕐᒧᑦ ᐊᖏᖃᑎᒌᒍᑎᐅᔪᓂᒃ ᐃᓱᒪᔪᒍᒡᓕ ᐃᒪᓐᓇ ᐋᖅᑭᒃᓯᒪᔪᒍᑦ ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᑦ ᑕᐃᒪᓐᓇ ᑎᒍᓯᕙᓪᓕᐊᖁᓇᑕ ᐊᑭᓕᕆᐊᓕᖕᓂᒃ ᑲᓇᑕᐅᑉ ᒐᕙᒪᒃᑯᖏᑕ 

ᐊᑭᓕᕆᐊᖃᖅᑕᖏᖕᓂᒃ. ᐋᔩᖃᑎᒌᖕᓂᖅ ᑕᒪᓐᓇ ᐱᓕᕆᐊᕆᔭᐅᑎᓪᓗᒍ. ᓄᓇᕗᒻᒧᑦ ᐊᑭᓖᖁᓇᒋᑦ. ᑕᐃᒪᓐᓇ 

ᐊᑐᓕᖅᑎᑦᑎᓂᕐᒧᑦ ᑮᓇᐅᔭᖅᑐᕈᑎᒃᓴᓂᒃ ᑐᓂᓯᔭᕆᐊᖃᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᖕᓄᑦ. ᐃᓗᐃᑦᑑᓕᕐᓂᐊᕋᑦᑕ. 

 

ᑕᕝᕙ ᑕᐃᒪᓐᓇ ᐋᖅᑭᒃᓯᒪᔪᑦ ᐃᓱᒪᕗᑦ ᓯᕗᒧᐊᑉᐸᓪᓕᐊᖁᓪᓗᑕᓗ ᐃᖅᑲᓇᐃᔭᖃᑎᒌᓐᓂᐊᖅᑐᒍᑦ ᐱᔭᕇᕋᓱᖦᖢᑎᒍᑦ 

ᐊᑐᓕᖅᑎᑦᑎᔾᔪᑎᒃᓴᐃᑦ ᐃᓗᓕᑯᓘᔭᖏᑦ ᐊᖏᕈᑏᑦ ᐃᓗᐊᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᒐᒃᓴᐃᑦ ᑐᓂᔭᖏᑦ ᒐᕙᒪᒃᑯᓐᓄᑦ ᒪᓕᒐᓕᐅᖅᑏᑦ 

ᑲᑎᒪᔨᒋᓚᐅᖅᑕᖏᖕᓄᑦ ᐃᒪᓐᓇᐃᓕᖓᓚᐅᖅᑐᑦ ᐅᖃᖅᖢᑎᑦ: “ᐊᓪᓚᐃᑦ ᑎᐊᓇᐃ ᐋᑕᕚᔅᑲᒃᑯᓪᓗ 

ᑎᐊᓇᐃᓱᓚᓇᐃ ᐊᖏᕈᑎᖏᑦ ᓄᓇᒥ ᒐᕙᒪᑐᖃᒃᑯᑦ ᓄᓇᖁᑎᖓᓃᖕᒪᑦ. ᒫᓐᓇ ᑖᒃᑯᐊ ᓄᒃᑎᖅᑎᑕᐅᔭᕆᐊᓖᑦ. 

ᒫᓐᓇᐅᔪᖅ ᐃᓄᖕᓄᑦ ᓇᖕᒥᓂᖁᑎᒋᔭᐅᔪᖅ ᐃᓗᐊᓃᑦᑐᑦ ᓄᓇᕗᑦ ᑐᙵᕕᒃᑯᑦ ᑭᕙᓪᓕᕐᒥᓗ ᐃᓄᐃᑦ 

ᑲᑐᔾᔨᖃᑎᒌᖏᑦ ᐋᔩᕋᑎᖃᖅᓯᒪᖕᒪᑕ ᒐᕙᒪᒃᑯᑦ ᓴᓂᑦᑎᐊᖓᒍᑦ. ᓄᓇᑖᕆᓯᒪᔭᖏᑎᒍᑦ ᑎᐊᓇᐃ ᐋᑕᕚᔅᑲᓗ 

ᐊᓪᓚᐃᑦ ᐊᔾᔨᑲᓴᖏᖕᓂᒃ ᐱᔪᓐᓇᐅᑎᖃᕐᓂᐊᖅᑐᑦ ᐊᖑᓇᓱᒍᓐᓇᕐᓗᑎᒃ ᓄᓇᓂ ᑕᐃᑲᓂ ᓇᖕᒥᓂᖃᕈᓐᓇᕐᓗᑎᒡᓗ, 

ᓄᓇᒥᐅᑕᓂᒡᓗ ᑖᒃᑯᓂᖓ ᐊᐅᓚᑦᑎᔪᓐᓇᕐᓗᑎᒃ.” 

 

ᓯᕗᓕᖅᑎᕗᑦ ᓇᓗᓇᐃᖅᓯᔪᓐᓇᖅᐹ ᐊᓪᓛᒃ ᑖᒃᑯᐊᒃ ᒪᕐᕉᒃ ᑲᑐᔾᔨᖃᑎᒌᖏᑦ ᐊᖏᖅᓯᒪᒻᒪᖔᑕ 

ᐊᐅᓚᑦᑎᖃᑕᐅᓂᐊᕐᓂᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᖕᓄᑦ ᐆᒪᔪᓕᕆᔨᕐᔪᐊᒃᑯᓐᓄᒡᓗ 

ᑲᑎᒪᔨᖏᖕᓄᑦ ᓄᓇᕗᒻᒥ, ᓄᓇᕗᒻᒥᓗ ᐸᕐᓇᐃᔩᑦ ᑲᑎᒪᔨᖏᓐᓄᑦ ᐃᓚᐅᓕᕋᔭᖅᐹᑦ, ᑖᒃᑯᓂᖓ ᒪᓕᒋᐊᖃᓕᕐᓗᑎᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᕗᒻᒧ ᓯᕗᓕᖅᑎ, ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᑲᑎᒪᔨ ᐊᐱᕆᖕᒪᑦ. 

ᑐᑭᓯᒪᔭᒃᑯᑦ ᑖᒃᑯᐊ ᑖᓐᓇ ᐃᓗᓕᑯᓘᔭᖏᑦ ᑲᒪᒋᔭᐅᓕᕋᔭᖅᑐᖅ ᐋᖅᑭᒃᑕᐅᒐᔭᖅᑐᑦ ᐊᑐᓕᖅᑎᑦᑎᔾᔪᑏᑦ ᑖᔅᓱᒧᖓ 

ᐊᖏᕈᑏᑦ ᐱᔭᕇᖅᑕᐅᑉᐸᑕ.  

 

ᑕᑯᓯᒪᓕᕆᕐᒥᔪᒍᑦ ᐃᓚᐅᓂᕆᔭᖏᓐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᑲᑎᒪᑎᓪᓗᒋᑦ ᑕᒪᓐᓇᐃᑦᑐᓂᒃ 

ᑲᑎᒪᓯᒪᖕᒪᑕ ᐊᕐᕌᒍᑦ ᐊᓂᒍᖅᑐᑦ ᑲᖏᖅᖠᓂᕐᒥ. ᐱᓕᕆᐊᖃᖅᑎᓪᓗᒋᑦ ᒥᓗᑏᓐ ᒎᓗᓯᐅᖅᑏᑦ, 

ᐃᓚᐅᔪᖃᓚᐅᖅᓯᒪᒻᒥᖕᒪᑦ ᐊᓪᓚᓂ ᑕᓇᐃᓃᖔᖅᑐᓂᒃ.  

 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 26 

 

ᑖᒃᑯᐊᖓ ᑲᒪᑎᓪᓗᒋᑦ ᐱᔾᔪᑎᒋᓪᓗᒋᑦ ᓄᓇᐃᑦ ᐃᓄᐃᑦ ᓄᓇᖁᑎᒋᔭᖏᑦ ᑖᒃᑯᐊ ᐊᐱᖅᑯᑎᒋᔭᐅᓯᒪᖕᒪᑕ 

ᐸᕐᔭᕐᓗᒃᓯᒪᓂᖏᑦ ᑲᒪᑎᒋᔭᐅᓂᖓᑕ. ᐅᑎᕐᕕᒋᔪᓐᓇᕐᓂᐊᖅᑕᕋ ᑲᑎᒪᔨ ᐃᓗᓕᑯᓘᔭᖃᕐᓂᖅᓴᐅᓗᓂ, 

ᐱᖃᓯᐅᔾᔭᐅᓯᒪᒐᔭᖅᑐᖅ ᐅᑉᐱᕈᓱᒃᑐᖓ ᐊᑐᓕᖅᑎᑦᑎᔾᔪᑎᐅᑉ ᐱᖁᔭᕐᔪᐊᖏᓐᓂᑦ ᐊᖏᕈᑏᑦ ᑖᒃᑯᐊ 

ᐊᑐᓕᖅᑎᑦᑎᔾᔪᑎᒃᓴᐃᑦ ᒫᓐᓇ ᓱᓕ ᐃᖅᑲᓇᐃᔭᖅᑕᐅᖕᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂᑦ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᐃᑦ. ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎ ᖃᐅᔨᒪᖕᒪᑦ ᐅᓄᑲᓪᓚᒃᑐᓂᒃ ᐱᖕᒪᕆᐅᔪᓂᑦ 

ᐊᐅᓚᔾᔭᒃᑕᐅᓇᓱᒃᑐᓂᑦ ᑭᕙᓪᓕᕐᒥ ᐱᓕᕆᔭᐅᔪᖃᕐᒪᑕ ᓇᖕᒥᓂᖅᓱᕋᓱᓐᓂᕐᒧᓪᓗ ᐊᐅᓚᓂᖅ. ᑭᕙᓪᓕᕐᒥ ᓄᓇᓖᑦ 

ᐊᖅᑯᓯᐅᖅᑕᐅᓂᖏᓐᓄᑦ ᐊᒻᒪ ᐱᓕᕆᔭᐅᔪᒪᔪᑦ ᑭᕙᓪᓕᕐᒥ, ᐊᐅᔭᓕᐅᕐᓂᖅ. ᑖᒃᑯᐊ ᐱᓕᕆᔭᐅᔪᒪᑎᓪᓗᒋᑦ, ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᒫᓐᓇᕋᑖᖅ ᐊᖏᕈᑕᐅᓚᐅᖅᑐᖅ ᐸᔾᔭᕐᓗᒃᓯᒪᓂᕐᒧᑦ ᐱᓕᕆᔭᐅᓂᐊᖅᑐᓂᒃ 

ᐊᒃᑐᐃᓂᖃᖅᑐᖃᖅᐹ ᑖᒃᑯᓇᓂ ᐱᓕᕆᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᒐᕙᒪᓕᕆᔨᒃᑯᓐᓄᑦ ᐊᖓᔪᖅᑳᖃᕐᕕᒻᒧᓪᓗ. ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᔾᔪᑎᒋᓪᓗᒋᑦ ᐊᐱᖅᑯᑎᒋᔭᖓᑦᑕ ᓯᕗᒧᑦ 

ᑕᐅᑐᓐᓂᖅ ᖃᓄᖅ ᑕᒪᒃᑯᐊ ᐊᖏᕈᑏᑦ ᐊᒃᑐᐃᓂᖃᕐᓂᐊᕐᒪᑕ ᐱᓕᕆᔭᐅᔪᓂᑦ ᓯᕗᓂᒃᓴᑦᑎᓐᓂ. 

ᑭᐅᒡᒍᓯᖃᕈᒥᓇᐅᒐᓗᐊᖅ ᐊᐱᖅᑯᑎᖓᓄᑦ, ᒫᓐᓇ ᖃᐅᔨᒪᖏᓐᓇᒪ ᖃᓄᐃᑦᑐᒪᖕᒪᖔᑦ, ᑖᒃᑯᐊ 

ᐊᒃᑐᐃᓂᖃᕈᓐᓇᕐᒥᔫᒐᓗᐊᑦ ᑭᓯᐊᓂ ᓴᓇᓇᓱᒃᑲᑦᑕ ᓯᕗᓂᒃᓴᑦᑎᓐᓄᑦ ᓴᙱᔪᒥᒃ ᐱᓕᕆᖃᑎᒌᓐᓂᕐᒧᑦ ᑖᒃᑯᓂᐊ 

ᑎᒥᐅᔪᓂᒃ ᐃᖅᑲᓇᐃᔭᖃᑎᖃᕐᓗᑕ ᐃᓕᓴᖅᓯᓯᒪᓗᑕ. ᐸᕐᔭᕐᓗᒃᓯᒪᓂᖓᓄᑦ ᓄᓇᐅᑉ ᐊᖏᕈᑎᖏᓐᓂᑦ 

ᐊᑐᓕᖅᑎᑦᑎᓂᕐᒥᒃ.  

 

ᐃᓚᖏᓪᓗ ᓄᓇᕘ ᒐᕙᒪᒃᑯᖏᓐᓂᑦ ᐱᓕᕆᔭᐅᒐᔭᖅᑐᖅ, ᒫᓐᓇ ᑕᕝᕙ ᓴᙱᔪᒥᒃ ᐃᖅᑲᓇᐃᔭᖃᑎᖃᕆᐊᖃᖅᑐᒍᑦ 

ᐊᖏᖃᑎᒌᒍᑎᓕᐅᖅᓯᒪᔪᓂᒃ. ᓇᓛᒎᖏᑦᑐᖅ ᐊᒃᑐᐃᓂᖃᕐᓂᐊᖏᒻᒪᑦ ᑭᖑᕙᕆᐊᕈᑎᖃᕐᓂᐊᖏᒻᒪᑦ 

ᐃᓱᒫᓗᓐᓇᖅᑐᖃᕌᖓᑦ ᐱᔾᔪᑎᑕᖃᕌᖓᑦ ᐃᖅᑲᓇᐃᔭᕈᓐᓇᕋᔭᕋᑦᑎᒍᑦ. ᒪᒥᐊᑉᐳᖓᐅᒐᓗᐊᖅ ᑲᑎᒪᔨᒧᑦ, ᒫᓐᓇ 

ᐊᐅᔾᔪᔾᔨᖅᓱᖅᑕᕗᑦ ᑕᒪᑐᒥᖓ ᐱᓕᕆᔭᐅᔾᒧᑎᒋᔭᖓ ᐸᕐᔭᕐᓗᔅᓯᒪᓂᖏᑕ ᓄᓇᐃᑦ. ᐊᓪᓚᐃᑦ ᑲᑐᔾᔨᖃᑎᒌᖏᓐᓄᑦ 

ᒎᑕᐃ ᓇᓇᐃ ᑲᑐᔾᔨᖃᑎᒌᖏᓐᓄᑦ. ᒎᑕᐃ ᓇᓇᐃ ᐊᒻᒪ ᐋᑕᐹᔅᑲ ᐊᓪᓚᖏᓐᓄᑦ, ᐃᖅᑲᓇᐃᔭᖃᑎᒋᓇᓱᖕᓂᐊᕐᒥᔭᕗᑦ 

ᖃᓂᒌᓪᓗᑕ ᐱᔭᕇᖅᑕᐅᕙᓪᓕᐊᑎᓪᓗᒋᑦ ᐊᖏᕈᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᒪᓕᒡᓗᒍ ᑎᑎᕋᖅᓯᒪᓂᖓ ᑲᑎᒪᔾᔪᑎᒃᓴᐃᑦ 

7, ᑎᑎᕋᖅᓯᒪᔪᖅᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᑦᑎᓐᓂ 8, ᐊᑎᓕᐅᖅᓯᒪᔪᖅᑎᒍᑦ ᑐᒃᓯᕋᐅᑏᑦ. 9, ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᓂ ᐊᓯᖏᓐᓂᓪᓗ ᕿᒥᕐᕈᓇᓚᐅᖅᑎᓪᓗᒋᑦ. ᑲᑎᒪᔾᔪᑎᒃᓴᑦᑎᓐᓂ 

10, ᓴᖅᑭᑕᐅᓂᖏᑦ ᑎᑎᖅᑲᐃ. ᓯᕗᓕᖅᑎ ᓄᓇᕗᒻᒥ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 10: ᑎᑎᖅᑲᑦ ᓴᖅᑭᑕᐅᓂᖏᑦ 

 

ᓴᖅᑭᑕᐅᔪᖅ ᑎᑎᖅᑲᖅ 1 – 7(2): ᐃᑲᔪᖅᑎᒌᒃᑕ ᐊᑐᐊᒐᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓰᔨ. (ᑐᓵᔨᑎᒎᓕᖅᑐᖅ) ᐃᑲᔪᖅᑎᖏᑕ ᐱᓕᕆᔾᔪᑎᒃᓴᖏᑦ ᑖᒃᑯᐊ 

ᓴᖅᑭᑕᒃᑲ. ᖁᔭᓐᓇᒦᒃ.  

 

ᐅᖃᖅᑎ: ᑎᑎᖅᑲᐃᑦ ᓴᖅᑭᑕᐅᓂᖏᑦ. ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ, ᒥᓂᔅᑕᐅᑲᐃᓐᓇᖅᑐᖅ ᒥᔅ ᕼᐄᓕ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 2 - 7(2): 2023-2024 ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ (ᕼᐄᓕ 

ᐊᕿᐊᕈᖅ)  

 



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 27 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᑐᖓ 

ᓴᖅᑭᑦᑎᔭᕆᐊᒃᓴᖅ 2023-2024 ᓄᓇᕗᑦ ᓯᓚᑦᑐᓴᕐᕕᖓᓂᑦᑕ ᐊᕐᕌᒍᑕᒫᖅᓯᐅᑦ ᐅᓂᒃᑳᑦ. (ᑐᓵᔨᑎᒎᕈᓐᓃᑦᑐᖅ)  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖓ, ᒥᔅ ᓚᐃᔪᓪ. 

 

ᓴᖅᑭᑕᐅᔪᖅ ᑎᑎᖅᑲᒃ 3 - 7(2): ᑳᓐᑐᕌᒃᑎᑦᑎᓂᕐᒧᑦ, ᓂᐅᕕᕐᓂᕐᒧᑦ ᐊᑐᖅᑐᐊᕐᓂᕐᒧᓪᓗ ᐅᓂᒃᑳᖅ 

ᐃᓱᓕᑦᑐᖅ ᒫᑦᓯ 31, 2025 (ᓚᐃᔪᓪ) 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔭᕆᐊᒃᓴᖅ 2024-2025 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑳᑦᑐᕌᒃᓂᕐᒧᑦ ᐱᓕᕆᓚᐅᖅᑕᖏᑦ ᐊᑐᖅᑐᐊᕐᓂᕐᒧᓪᓗ ᐅᓂᒃᑳᖏᓐᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᓄᓇᕗᒻᒥ ᓯᕗᓕᖅᑎ, ᒥᔅᑕ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 4 - 7(2): ᓄᓇᕗᒻᒥ ᓂᖀᑦ ᐊᑭᖏᓐᓂᑦ ᖃᐅᔨᓴᕐᓂᕐᒧᑦ ᐅᓂᒃᑳᖅ (ᒪᐃᓐ) 

                                                                                                                                                                                                                                                                                                                                                                                             

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓴᖅᑭᑦᑎᔭᕆᐊᒃᓴᖅ ᐊᓕᐊᓇᒍᑦᑐᖓ 2025-ᒥ 

ᓄᓇᕗᒻᒥ ᓂᖀᑦ ᐊᑭᖏᓐᓂᑦ ᐅᓂᒃᑳᖏᓐᓂᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐅᖃᖅᑎᑦᓯᔩ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᓴᖅᑭᑕᐅᔪᖅ ᑎᑎᖅᑲᖅ 5 – 7(2): ᑎᑎᕋᖅᓯᒪᔪᑦ ᒪᓕᒐᑎᒍᑦ ᓴᖅᑭᑕᐅᔭᕆᐊᓖᑦ (ᔪᐊᓇᓯ) 

 

ᐅᖃᖅᑎ: ᐅᕙᖓᑦᑕᐅᖅ ᑎᑎᖅᑲᒥ ᓴᖅᑮᒍᒪᒻᒥᒐᒪ ᑖᒃᑯᐊ ᒪᓕᒐᐃᑦ ᒪᓕᓪᓗᒋᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᔭᕆᐊᖃᖃᑦᑕᖅᑐᐃᑦ ᒥᒃᓴᓅᖓᔪᑦ ᓴᖅᑭᑉᐸᒃᑲ. ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑖᒃᑯᐊ ᓴᖅᑭᑦᑕᕆᐊᓖᑦ 

ᒪᓕᒐᖅᑎᒍᑦ ᒪᓕᓪᓗᒋᑦ.  

 

ᑲᑎᒪᔾᔪᑎᕗᑦ ᓈᓴᐅᑎᖓ 11, ᒪᒥᐊᓇᖅ, 10. ᑎᑎᖅᑲᑦ ᓴᖅᑭᑕᐅᓂᖏᑦ. ᐸᓐᓂᖅᑑᑉ ᒪᓕᒐᓕᐅᖅᑎᖓ, ᒥᔅᑕ ᒪᐃᒃ. 

 

ᓴᖅᑭᖅᑕᐅᔪᖅ ᑎᑎᖅᑲᖅ 6 – 7(2): ᐸᓐᓂᖅᑑᒥ ᕼᐋᒻᒪᓚᒃᑯᑦ ᐱᖁᑎᕐᔪᐊᓄᑦ ᓯᕗᓪᓕᐅᑎᓯᒪᔭᖏᑦ (ᒪᐃᒃ)  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒫᓐᓇᐅᔪᖅ ᓇᓕᖅᑲᓂᑦ ᑎᑎᖅᑲᓂᑦ ᕼᐋᒻᒪᓚᒃᑯᑦ ᐸᓐᓂᖅᑑᒥ 

ᑎᑎᕋᓚᐅᖅᓯᒪᒻᒪᑕ ᑖᒃᑯᓄᖓ, ᐱᓗᐊᖅᑐᒥ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᒥᓂᔅᑕᖓᓐᓄᑦ 

ᐊᓯᖏᓐᓄᓪᓗ.  

 

ᐅᖃᖅᑎᑦᑎᔩ, ᑖᒃᑯᐊ ᕼᐋᒻᒪᓚᒃᑯᑦ ᑎᑎᖅᑲᑯᑎᖏᑦ ᐱᒻᒪᕆᓂ ᐃᓗᓕᖃᖅᑐᑦ, ᐃᓱᒫᓘᑎᓂᒃ ᐱᔾᔪᑎᒋᓪᓗᒍ 

ᐅᕙᓪᓗᖃᑦᑕᕐᓂᖅ ᓄᓇᕘᒥ. ᑖᒃᑯᐊᑦᑕᐅᖅ ᕿᒥᕐᕈᔭᐅᖁᓪᓚᕆᑦᑕᒃᑲ ᑲᑎᒪᔨᐅᖃᑎᖏᓐᓄᑦ ᐅᕙᖓ. ᒫᓐᓇ ᑖᒃᑯᐊ 

ᓴᖅᑭᑦᑐᑦ, ᑕᐃᑲᓂ ᐅᐱᕐᖓᔅᓵᖑᓛᖅᑐᖅ ᒪᓕᒐᓕᐅᖅᑏᑦ ᑲᑎᒪᓕᖅᑲᑕ ᐊᐱᖅᑯᑎᖃᕐᕕᒋᓛᕐᒥᔭᒃᑲ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐊᑎᖁᑎᖃᕈᓐᓃᕋᒪ. ᑕᐃᒪᓱᖓ, ᑲᑎᒪᔾᔪᑎᑦᑎᓐᓄᑦ 

ᓈᓴᐅᑎᖓ 11, ᐱᖁᔨᕗᖔᕐᓂᐊᖅᑐᓂᑦ ᖃᐅᔨᒃᑲᐃᔾᔪᑎ. ᒥᔅᑕ ᓴᒻᒧᖅᑐᖅ 

 

ᓴᖅᑭᑕᐅᔪᖅ ᑎᑎᖅᑲᖅ 7 – 7(2): ᑎᑎᖅᑲᐅᓯᐊᑦ ᓄᓇᓖᑦ ᒐᕙᒪᒃᑯᓐᓃᖔᖅᑐᖅ (ᒪᐃᒃ)  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒫᓐᓇᐅᔪᖅ ᓇᓕᖅᑲᓂᑦ ᑎᑎᖅᑲᓂᑦ ᕼᐋᒻᒪᓚᒃᑯᑦ ᐸᓐᓂᖅᑑᒥ 

ᑎᑎᕋᓚᐅᖅᓯᒪᒻᒪᑕ ᑖᒃᑯᓄᖓ, ᐱᓗᐊᖅᑐᒥ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᒥᓂᔅᑕᖓᓐᓄᑦ 

ᐊᓯᖏᓐᓄᓪᓗ.  



ᓇᒡᒐᔾᔭᐅᓕᖅᑭ, ᒫᑦᓯ 19, 2026 ᓄᓇᕗᑦ ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒥᓃᑦ 28 

 

 

ᐅᖃᖅᑎᑦᑎᔩ, ᑖᒃᑯᐊ ᕼᐋᒻᒪᓚᒃᑯᑦ ᑎᑎᖅᑲᑯᑎᖏᑦ ᐱᒻᒪᕆᓂ ᐃᓗᓕᖃᖅᑐᑦ, ᐃᓱᒫᓘᑎᓂᒃ ᐱᔾᔪᑎᒋᓪᓗᒍ 

ᐅᕙᓪᓗᖃᑦᑕᕐᓂᖅ ᓄᓇᕘᒥ. ᑖᒃᑯᐊᑦᑕᐅᖅ ᕿᒥᕐᕈᔭᐅᖁᓪᓚᕆᑦᑕᒃᑲ ᑲᑎᒪᔨᐅᖃᑎᖏᓐᓄᑦ ᐅᕙᖓ. ᒫᓐᓇ ᑖᒃᑯᐊ 

ᓴᖅᑭᑦᑐᑦ, ᑕᐃᑲᓂ ᐅᐱᕐᖓᔅᓵᖑᓛᖅᑐᖅ ᒪᓕᒐᓕᐅᖅᑏᑦ ᑲᑎᒪᓕᖅᑲᑕ ᐊᐱᖅᑯᑎᖃᕐᕕᒋᓛᕐᒥᔭᒃᑲ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐊᑎᖁᑎᖃᕈᓐᓃᕋᒪ. ᑕᐃᒪᓱᖓ, ᑲᑎᒪᔾᔪᑎᑦᑎᓐᓄᑦ 

ᓈᓴᐅᑎᖓ 11. ᐱᖁᔨᕗᖔᕐᓂᐊᖅᑐᓂᑦ ᖃᐅᔨᒃᑲᐃᔾᔪᑎ. ᒥᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 11: ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐃᔾᔪᑏᑦ 

                                                                       

ᐱᒋᐊᖅᑎᑕᖅ 1 - 7(2): ᓄᖅᑲᖓᑯᑖᕐᓂᖅ ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ ᓇᒡᒐᔾᔭᐅᖑᓕᖅᑲᑦ ᒫᔅᓯ 23, 2026, 

ᐆᒥᖓ ᐱᖁᔨᕗᖔᕈᑎᓕᐅᓛᕋᒪ:  

 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ−ᑕᓯᓗᒻᒧᑦ, ᑎᑎᕋᖅᓯᒪᓂᖏᓐᓂᑦ ᒪᓕᒐᖅ 

3, ᑲᑎᒪᕐᔪᐊᕐᕕᒃ ᐱᔭᕇᖅᑲᑦ ᐅᓪᓗᒥ ᐃᔅᓯᕙᓂᕆᔭᖓᓂᒃ. ᓄᖅᑲᖓᓂᐊᕐᖓᑦ ᒫᐃ 21, 2026-ᕈᕋᓱᓐᓂᖓᓂ.  

 

ᐅᖃᖅᑏ, ᓈᒻᒪᓈᓕᖅᑲᑦ ᐊᐱᕆᓂᐊᖅᑐᖓ ᒪᓕᒐᓕᖅᑎᐅᖃᑎᓕᒫᓄᑦ ᐊᖏᖅᑕᐅᒍᓐᓇᕐᓂᐊᕐᒪᖔᕐᒪ ᐅᓪᓗᒥ 

ᐱᖁᔨᕗᖔᕈᑎᒐ ᐱᒋᐊᖅᑎᒍᒪᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᖓ ᓈᓴᐅᑎᖓ 12. ᐱᖁᔨᕗᖔᕐᓂᐊᖅᑐᓂᒃ ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᓈᓴᐅᑎᖓ 13. ᐱᖁᔨᖔᕈᑏᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᓕᒫᕐᓄᑦ ᐊᖏᖅᑕᐅᒍᒪᒐᓗᐊᖅᑐᖓ ᐅᓪᓗᒥ 

ᐱᒋᐊᖅᑎᒍᒪᓪᓗ ᐱᖁᔨᕗᖔᕈᑎᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᐱᖁᔨᕗᖔᕈᑎᒥᓂᒃ ᐅᓪᓗᒥ ᐱᓕᕆᐊᕆᔪᒪᓪᓗᓂᐅᒃ, 

ᐋᒃᑳᖅᑐᖃᖅᐹ? ᑐᓴᙱᓐᓇᒪ, ᒥᔅᑕ ᓴᒻᒧᖅᑑᖅ. 

 

ᑲᑎᒪᔾᔪᑎᒃᓴᖅ 13: ᐱᒋᐊᖅᑎᑕᑦ  

 

ᐱᒋᐊᖅᑎᑕᖅ 1 – 7(2): ᓄᖅᑲᖓᑐᓈᕐᓂᖅ  

 

ᓴᒻᒧᖅᑐᖅ (ᑐᓵᔨᑎᒍᑦ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ 

ᐃᖃᓗᐃᑦ−ᑕᓯᓗᒻᒧᑦ, ᒪᓕᓪᓗᑎᒃ ᑎᑎᕋᖅᓯᒪᓂᕆᔭᖏᖕᓂᒃ ᒪᓕᒐᖅ 3 ᑲᑎᒪᕐᔪᐊᖅᑐᑦ ᐅᓪᓗᒥ ᐃᔅᓯᕙᓂᖓᓂᒃ 

ᐱᔭᕇᖅᑲᑦ ᓄᖅᑲᖓᓂᐊᕐᖓᑦ ᒪᐃ 21, 2026-ᕈᕋᓱᓐᓂᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓈᒻᒪᒃᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᑲᑎᒪᔾᔪᑎᕗᑦ ᓈᓴᐅᑎᖓ 14, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᑦᓴᑦ. ᑲᑎᒪᔾᔪᑎᒃᓴᖅ 15. ᑐᖏᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ  

16. ᑲᑎᒪᔾᔪᑎᒃᓴᒃᓴᐃᑦ. ᐊᓪᓚᒃᑎᒻᒪᕆᒃ. 

 

ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᑐᐃᓐᓇᐃᑦ ᑲᑎᑲᐃᓐᓇᕐᓂᐊᕋᑦᑕ ᓇᓄᖅ 

ᑲᑎᒪᕕᖓᓂ 5-ᒨᖅᑲᑦ ᐅᕙᓂ ᐃᒃᓯᕙᓂᖅ ᐱᔭᕇᖅᑲᑦ. ᑲᑎᒪᔾᔪᑎᔅᓴᐃᑦ ᒪᐃ 21-ᒧᑦ.  

 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

ᑲᑎᒪᔾᔪᑎᒃᓴᐃᑦ, ᒫᐃ 21, 1:30 ᐅᓐᓄᓴᒃᑯᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᑲᑎᒪᓂᕗᑦ ᐃᓱᓕᑉᐸᓪᓕᐊᓕᖅᑎᓪᓗᒍ ᑖᒃᑯᐊ ᐅᕙᓂ ᐅᑭᐅᖅᓯᐅᑎᑦᑎᓐᓂ 

ᑲᑎᒪᓂᖃᖅᑎᓪᓗᑕ ᐱᔨᑲᑖᕆᓯᒪᔭᕗᑦ ᐃᓕᓴᕆᔪᒪᓪᓗᒋᑦ, ᖁᔭᓐᓇᒦᕈᒪᓪᓗᒋᑦ, ᒪᐃᔭ ᕼᐄᓕ ᐊᕿᐊᕈᖅ, ᕗᕆᐋᓇ 

ᒎᓅ, ᓯ.ᔭᐃ. ᕕᓐᓴᓐᑦ−ᕗᓪᕝ. ᕗᕌᓐᑭ ᕕᓐᓴᓐᑦ−ᕗᕝᒪ ᑳᑎᓯᐊ ᕗᕋᐅᓐ ᐊᒻᒪᓗ ᒪᐃᑲ ᑑᕗ. ᖁᔭᓐᓇᒦᑦᓯᐊᖅᑲᕗᑦ 

ᑖᒃᑯᐊ ᐃᑲᔪᖅᑎᒋᖃᑦᑕᖅᓯᒪᔭᕗᑦ.  

 

>>ᐸᑦᑕᑐᖅᑐᑦ 

ᖁᔭᓐᓇᒦᕐᔪᐊᕆᕙᕗᑦᑕᐅᖅ ᑐᓵᔩᑦ. ᑖᒃᑯᐊ ᑲᑎᒪᓂᑦᑎᓐᓂ ᑲᔪᓯᓂᖃᑦᓯᐊᖅᑎᑦᓯᖃᑦᑕᕐᒪᑕ ᖃᓪᓗᓈᑎᑑᒐᓗᐊᖅᐸ 

ᐃᓄᒃᑎᑑᒐᓗᐊᖅᐸᑦ ᐃᓄᐃᓐᓇᖅᑐᓪᓗ. ᑖᒃᑯᐊ ᐃᓕᓴᕆᔭᐅᓂᖃᑦᓯᐊᖅᓯᒪᒻᒪᑕᑦᑕᐅᖅ ᑕᕝᕙᓂ ᒪᓕᒐᓕᐅᕐᕕᒻᒥ. 

ᖁᔭᓐᓇᒦᑦᓯᐊᖅᐸᑦᑎᒋᑦ. ᐃᓚᖓᓪᓗᒎᖅ ᓇᓪᓕᐅᓐᓂᖅᓯᐅᑦᓯᐊᕐᒪᑕ ᓇᓪᓕᐅᑎᑦᑎᐊᕇᓚᕙᕗᑦ.  

 

ᐊᒻᒪᑦᑕᐅᖅ, ᐅᐱᕐᖓᒃᓵᖑᓂᐊᓕᕐᒪᐃᓛᒃ ᓄᓇᒋᔭᔅᓯᖕᓄᑦ ᐅᑎᖅᐸᓪᓕᐊᓂᐊᓕᖅᑎᓪᓗᓯ ᑕᒫᓂ ᓯᓚ ᐊᒻᒪᓗ 

ᓯᕿᓐᓂᖅ ᐃᓛᒃ ᐅᓪᓗᖅᑐᓯᕙᓪᓕᐊᓕᕐᒪᐃᓛᒃ ᐊᓃᕋᔭᑲᑕᓐᓂᐊᖅᑎᓪᓗᓯ ᓄᓇᒨᖃᑦᑕᕐᓂᐊᖅᑐᑦᓴᐅᒻᒪᑕ 

ᓄᓇᖅᑲᑎᓯᓪᓗ ᐊᑦᑕᓇᙱᑦᓯᐊᖅᑐᒥᒃ ᐊᑑᑎᖁᓇᕐᓂᐊᖅᑯᓯ ᑕᒫᓂ ᐅᐱᕐᖓᒃᓵᖑᔪᒥᒃ ᐊᒻᒪᓗ ᑕᕝᕗᖓ 

ᑲᑎᒪᓂᖅᑎᓐᓄᑦ ᐅᑎᑦᓯᐊᕈᒫᕐᓂᐊᖅᑯᓯ ᓯᕗᓂᑦᑎᓐᓂ. 

 

ᑕᐃᓐᓇᓗ ᑲᑎᒪᔨᐅᖃᑎᕗᑦ ᒥᓂᔅᑕ ᐊᕿᐊᕈᖅ, ᐃᓱᒪᒋᑦᓯᐊᖅᐸᕗᑦ ᐃᓚᒌᓕᒫᑦ, ᓄᓕᐊᑯᓗᖓᓗ 

ᑕᕝᕙᓃᒍᓐᓇᙱᒻᒪᑎᒃ ᑐᑭᓯᓇᑦᓯᐊᖅᓱᑎᒃ. 

 

ᐊᒻᒪ ᑭᖑᓪᓕᖅᐹᕆᓗᒍ ᑕᒫᓂ ᓯᑭᑑᒃᑯᑦ ᓱᑲᓐᓂᑭᓴᐅᑎᓛᖅᑐᐊᓘᒻᒥᖕᒪᑕ ᑐᓂᖅ ᑕᐃᒻ−ᖑᓕᕈᓂ, 

ᖁᔭᓐᓇᒦᕈᒪᑦᓯᐊᖅᓱᒋᑦ ᑖᒃᑯᐊ ᐋᖅᑭᑦᓱᐃᖃᑦᑕᖅᑐᑦ 1, 2, ᐊᑎᒃᑯᑦ, ᑭᒻᒥᕈᕐᒧᑦ ᓱᑲᓐᓂᑭᓴᐅᑎᓛᖅᑎᓪᓗᒋᑦ 

ᑕᐅᕙᓂ ᑭᒻᒥᕈᕐᒥᐅᓂ ᐋᖅᑭᑦᓱᐃᖃᑕᐅᖃᑦᑕᖅᓯᒪᔪᑦ ᒥᑭᔾᔪᒃ ᓚᐃᑕ ᓇᑯᕐᒦᓗᐊᙳᐊᖅᓱᒍ. ᑭᓯᐊᓂᑦᑕᐅᖅ ᐊᓯᖏᑦ 

ᑕᒪᓐᓇ ᐊᖅᑯᑎᖃᑦᓯᐊᖁᓪᓗᒋᑦᑕᐅᖅ ᓱᑲᓐᓂᑭᓴᐅᑎᔪᐃᑦ ᑕᐃᒃᑯᐊ ᐃᓚᒋᔭᐅᖃᑕᐅᓂᐊᖅᑐᑦ 

ᐊᑦᑕᓇᕐᓇᙱᑦᓯᐊᖅᑐᒥᒃ ᐊᒻᒪᓗ ᖁᕕᐊᓇᖅᑐᒥᒃ ᐊᑑᑎᖁᓇᖅᑐᐃᓐᓇᐅᓛᖅᑯᑦ. 

 

ᑭᓯᐊᓂ ᒫᓐᓇᐅᔪᒥ ᑖᓐᓇ ᑲᑎᒪᓂᕗᑦ ᐃᓱᓕᓐᓂᖃᕐᒪᑦ. ᖁᔭᓐᓇᒦᖅᑲᔅᓯ. (ᑐᓵᔨᑎᒎᓕᖅᑐᖅ) ᐅᓇ ᑲᑎᒪᕐᔪᐊᕐᕕᒃ 

ᒪᑐᓯᒪᓂᐊᓕᕐᒥᔪᖅ ᒪᐃ 21, 2026, ᑎᑭᒐᓱᐊᕐᓂᖓᓂᒃ 1:30-ᐸᑦ ᐅᓐᓄᓴᒃᑯᑦ ᐱᒋᐊᕋᔭᖅᑐᐃᑦ. ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 16:51 

 


